
GUJARAT BILL NO.  25 OF 2023. 
THE GUJARAT PUBLIC UNIVERSITIES BILL, 2023.
A Bill
to unify law relating to the Maharaja Sayajirao University of Baroda, the Gujarat University, the Sardar Patel University, the Veer Narmad South Gujarat University, the Saurashtra University, the Maharaja Krishnakumarsinhji Bhavnagar University, the Hemchandracharya North Gujarat University, the Dr. Babasaheb Ambedkar Open University, the Krantiguru Shyamji Krishna Verma Kachchh University, the Bhakta Kavi Narsinh Mehta University and the Shri Govind Guru University in the State of Gujarat.

સન ૨૦૨૩નું ગુજરાત વિધેયક ક્રમાંક:  ૨૫.
ગુજરાત પબ્લિક યુનિવર્સિટી  વિધેયક, ૨૦૨૩.
[bookmark: _Hlk145357368]ગુજરાત રાજ્યમાં મહારાજા સયાજીરાવ વડોદરા યુનિવર્સિટી, ગુજરાત યુનિવર્સિટી, સરદાર પટેલ યુનિવર્સિટી, Veer (વીર) નર્મદ દક્ષિણ ગુજરાત યુનિવર્સિટી, સૌરાષ્ટ્ર યુનિવર્સિટી,  મહારાજા કૃષ્ણકુમારસિંહજી ભાવનગર યુનિવર્સિટી, હેમચંદ્રાચાર્ય ઉત્તર ગુજરાત યુનિવર્સિટી, ડો. બાબાસાહેબ આંબેડકર ઓપન યુનિવર્સિટી,  ક્રાંતિગુરુ શ્યામજી કૃષ્ણ વર્મા કચ્છ યુનિવર્સિટી, ભક્ત કવિ નરસિંહ મહેતા યુનિવર્સિટી અને શ્રી ગોવિંદ ગુરુ યુનિવર્સિટીને લગતા કાયદા એકીકૃત કરવા બાબત વિધેયક.

ગુજરાત રાજ્યમાં બિન-કૃષિવિષયક, બિન-તબીબીવિષયક તથા બિન-ક્ષેત્રીય યુનિવર્સિટીઓની રચના, શૈક્ષણિક સ્વાયત્તતા અને વહીવટ માટે એકરૂપ માળખાની જોગવાઈ કરવાનું અને તેને લગતી વધુ સારી જોગવાઈઓ કરવાનું ઈષ્ટ છે;

	અને ઉચ્ચ શિક્ષણ અને અધ્યયનના જુદાં-જુદાં પાસાંને વિચારણામાં લઈને અને તે અંગે ભલામણ કરવાનો તથા આવું ગુણવત્તાયુક્ત શિક્ષણ સુનિશ્ચિત કરવા માટેના વિવિધ પગલાં સૂચિત કરવાનો ગુજરાત સરકારનો હેતુ છે;

	અને ભલામણો અંગે વિચારણા કરીને, આવી યુનિવર્સિટીઓના વધુ સારા સંચાલન માટે, વધુ સારા શૈક્ષણિક ધોરણો માટે, શૈક્ષણિક સ્વાયત્તતા અને ઉત્કૃષ્ટતા માટે ગુણવત્તાયુક્ત શિક્ષણની વૃદ્ધિ કરવા માટે, લોકશાહીની પ્રક્રિયા મારફત યોગ્ય રજૂઆત કરવા માટે,  પરિવર્તન લાવવા માટે, ઉચ્ચ શિક્ષણને સુદ્રઢ કરવા માટે અને તેનું નિયમન કરવા માટે તથા ગુજરાત રાજ્યમાં બિન-કૃષિવિષયક, બિન-તબીબીવિષયક તથા બિન-ક્ષેત્રીય યુનિવર્સિટીઓનું વધુ અસરકારક રીતે નિયમન કરવાની જોગવાઈ કરવા માટે, સામાજિક અને શૈક્ષણિક ક્ષેત્રોમાં યુનિવર્સિટીઓની સહભાગિતા અંગેની જોગવાઈ કરવા માટે,  વિવિધ બોર્ડ અને સમિતિઓની રચના કરવા માટે અને ગુજરાત રાજ્યની યુનિવર્સિટીઓના અધિનિયમો રદ કરવા માટે, સર્વોચ્ચ અદાલતના (૨૦૦૨) ૮ એસસીસી ૪૮૧ના અને બીજા અમુક ચુકાદાઓના નિર્ણયમાં સમાવિષ્ટ ઉપર્યુક્ત આદેશનો સંપૂર્ણપણે અમલ કરવા માટે કાયદો બનાવવાનું ઈષ્ટ છે;	

  આથી,  ભારતના ગણરાજ્યના ચુંમોતેમા વર્ષમાં નીચેનો અધિનિયમ કરવામાં આવે છે:-

પ્રકરણ ૧
પ્રારંભિક
ટૂંકી સંજ્ઞા, વ્યાપ્તિ  અને આરંભ.


૧. 	(૧)	આ અધિનિયમ ગુજરાત પબ્લિક યુનિવર્સિટી અધિનિયમ, ૨૦૨૩ કહેવાશે.
(૨)  	તે, અનુસૂચિમાં દર્શાવેલી તમામ યુનિવર્સિટીઓને લાગુ પડશે.
(૩)  	તે, રાજ્ય સરકાર, રાજપત્રમાં જાહેરનામાથી નક્કી કરે તેવી તારીખે અમલમાં આવશે. 
   	
વ્યાખ્યા.



ર.	આ અધિનિયમમાં, સંદર્ભથી અન્‍યથા અપેક્ષિત ન હોય, તો-
	(ક)	‘‘એબીસી’’ એટલે એકેડમિક બેંક ઓફ ક્રેડિટ; 
(ખ)	‘‘એકેડેમિક સર્વિસ યુનિટ (શૈક્ષણિક સેવા એકમ)’’ એટલે યુનિવર્સિટી સાયન્સ એન્ડ ઈન્સ્ટ્રુમેન્ટેશન સેન્ટર (વિજ્ઞાન અને સાધનવિનિયોગ કેન્દ્ર), શૈક્ષણિક સ્ટાફ કોલેજ, કોમ્પ્યૂટર કેન્દ્ર, યુનિવર્સિટી પ્રિન્ટિંગ પ્રેસ અથવા યુનિવર્સિટીના ઉદ્દેશો પૈકી કોઈ ઉદ્દેશના ઉત્તેજન માટે  વિશેષિત સેવાઓ પૂરી પાડતું બીજું કોઈ યુનિટ (એકમ);
(ગ)	‘‘સંલગ્ન પ્રાધ્યાપક’’, ‘‘સંલગ્ન સહ-પ્રાધ્યાપક’’ અથવા ‘‘સંલગ્ન મદદનીશ પ્રાધ્યાપક’’ એટલે ઉદ્યોગ, વેપાર, કૃષિ, વાણિજ્ય, સામાજિક, સાંસ્કૃતિક, શૈક્ષણિક અથવા બીજા કોઈ સંલગ્ન ક્ષેત્રમાંની, યુનિવર્સિટી સાથેના જોડાણના અથવા સહયોગના સમયગાળા દરમિયાન એવી રીતે મુકરર કરવામાં આવેલી વ્યક્તિ; 
(ઘ)	‘‘સંલગ્ન (જોડાણ ધરાવતી)  કોલેજ’’ એટલે યુનિવર્સિટી દ્વારા જેનું જોડાણ કરવામાં આવ્યું હોય તેવી કોલેજ;  
(ચ)	‘‘અધિકારીમંડળો’’ એટલે આ અધિનિયમથી અથવા તે હેઠળ નિર્દિષ્ટ કર્યા પ્રમાણેના યુનિવર્સિટીના અધિકારીમંડળો;
(છ)	‘‘સ્વાયત્ત કોલેજ’’, ‘‘સ્વાયત્ત સંસ્થા’’ અથવા ‘‘સ્વાયત્ત વિભાગ’’ એટલે જેને સ્વાયત્તતા આપવામાં આવી હોય અને સ્ટૅચ્યૂટથી જેને તે તરીકે મુકરર કરવામાં આવી હોય તેવી કોલેજ, સંસ્થા અથવા વિભાગ;
(જ)	‘‘સ્વાયત્તતા’’ એટલે કોલેજ, સંસ્થા અથવા યુનિવર્સિટીના વિભાગને શૈક્ષણિક કાર્યક્રમો કરવા, પરીક્ષાઓ યોજવા અને સંબંધિત વિષયો માટેનો અભ્યાસક્રમ વિકસાવવાની પરવાનગી આપવા માટે, સ્ટૅચ્યૂટથી આપવામાં આવેલો યુનિવર્સિટીનો વિશેષાધિકાર. જેને સ્વાયત્તતા આપવામાં આવી હોય તેવી કોલેજ, સંસ્થા અથવા યુનિવર્સિટીના વિભાગ પાસે, યુનિવર્સિટી ગ્રાન્ટસ કમિશન (યુજીસી)ની જોગવાઈઓને અધીન રહીને, સંપૂર્ણ શૈક્ષણિક, વહીવટી અને નાણાકીય સ્વાયત્તતા રહેશે;
(ઝ)	‘‘મંડળો’’ એટલે સંબંધિત અધિકારીમંડળો દ્વારા રચવામાં આવેલા યુનિવર્સિટીના મંડળો;
(ટ)	‘‘બીઓએમ (BOM)’’ એટલે સંચાલક મંડળ;
(ઠ)	‘‘જોડાણ’’ એટલે યુનિવર્સિટીની અથવા કોલેજની અથવા સંસ્થાની, બીજી યુનિવર્સિટીઓ,   સ્થાનિક, પ્રાદેશિક, રાષ્ટ્રીય અથવા આંતરરાષ્ટ્રીય સંસ્થાઓ સહિતની શૈક્ષણિક સંસ્થાઓ,  સંશોધન સંસ્થાઓ અને કૃષિ, ઉદ્યોગ, વેપાર અને વાણિજ્ય, રમતગમત, સામાજિક, સાંસ્કૃતિક, વિજ્ઞાન, ટેક્નોલોજીના ક્ષેત્રના સંગઠનો અને તેવા બીજા કોઈ ક્ષેત્ર સાથેની જોડાણની શૈક્ષણિક પ્રવૃત્તિ;	
(ડ)	‘‘કોલેજ’’ એટલે યુનિવર્સિટી વિસ્તારમાં આવેલી,  યુનિવર્સિટી દ્વારા રચવામાં આવેલી અથવા યુનિવર્સિટી સાથે સંલગ્ન હોય તેવી કોલેજ; 
(ઢ)	‘‘સામુદાયિક કોલેજ’’ એટલે સ્ટેચ્યૂટ્સમાં ઠરાવ્યા પ્રમાણે કૌશલ્ય (સ્કિલ) પર આધારિત નિષ્ણાત શૈક્ષણિક કાર્યક્રમો કરતી સંસ્થા;

(ત)	‘‘સંચાલિત કોલેજ’’ એટલે યુનિવર્સિટી દ્વારા નિભાવવામાં આવતી અને સંચાલિત કોલેજ;
(થ)	‘‘વિમુક્ત આદિજાતિ (વિમુક્ત જાતિઓ)’’ એટલે રાજ્ય સરકારે, વખતોવખત તે તરીકે જાહેર કરેલી આદિજાતિઓ;  
(દ)	“વિભાગ” એટલે સંશોધન કરતો, પરામર્શ અને વિસ્તરણ સેવાઓ પૂરી પાડતો અને સ્ટેચ્યૂટમાં ઠરાવ્યા મુજબ કોલેજ અને યુનિવર્સિટીમાં કોઈ ચોક્કસ વિષય અથવા વિષયોના જૂથનું શિક્ષણ આપતો વિભાગ;
(ધ)	“નિયામક” એટલે સંચાલક મંડળ અથવા માન્યતા પ્રાપ્ત સંસ્થાના વડા દ્વારા મુકરર કર્યા મુજબના યુનિવર્સિટીની સંસ્થા અથવા કેન્દ્ર અથવા શાળાના વડા;
(ન)	“ઉચ્ચ શિક્ષણના નિયામક” અને “ટેકનિકલ શિક્ષણના નિયામક” એટલે અનુક્રમે ઉચ્ચ શિક્ષણ, ગુજરાત રાજ્ય-ના નિયામક અને ટેકનિકલ શિક્ષણ, ગુજરાત રાજ્ય-ના નિયામક;
(પ)	“સશક્ત (સત્તા અપાયેલ) સ્વાયત્ત કોલેજ” એટલે યુનિવર્સિટી ગ્રાન્ટ્સ કમિશન (યુજીસી) દ્વારા ઉત્કૃષ્ટતા ધરાવતી કોલેજ તરીકે અથવા ઉત્કૃષ્ટ કોલેજ (કોલેજ ઓફ એક્સેલન્સ) તરીકે મંજૂર કરવામાં આવી હોય, સરકારે રાજપત્રમાં જાહેરનામાથી નિર્દિષ્ટ કર્યા મુજબ ઉચ્ચ સ્તરીય ગ્રેડ ધરાવતી હોય અને સંલગ્ન યુનિવર્સિટી સાથે સંયુક્ત રીતે આવી કોલેજની પદવી આપવાની સત્તા સાથે જેને સ્ટેચ્યૂટ હેઠળ સત્તામંડળ દ્વારા સશક્ત સ્વાયત કોલેજનો દરજ્જો આપવામાં આવ્યો હોય તેવી સ્વાયત્ત કોલેજ;  
(ફ) 	“સશક્ત (સત્તા અપાયેલ) સ્વાયત્ત સમૂહ સંસ્થાઓ” એટલે સમાન સંચાલક મંડળ અથવા શૈક્ષણિક સોસાયટીની સ્વાયત્ત કોલેજો અથવા અથવા સંસ્થાઓનો સમૂહ જેમાં યુનિવર્સિટી ગ્રાન્ટ્સ કમિશન (યુજીસી) દ્વારા ઉત્કૃષ્ટતા ધરાવતી કોલેજ તરીકે અથવા ઉત્કૃષ્ટ કોલેજ (કોલેજ ઓફ એક્સેલન્સ) તરીકે મંજૂર કરવામાં આવી હોય, સરકારે રાજપત્રમાં જાહેરનામાથી નિર્દિષ્ટ કર્યા મુજબ ઉચ્ચ સ્તરીય ગ્રેડ ધરાવતી હોય અને સંલગ્ન યુનિવર્સિટી સાથેની સંયુક્ત પદવી આપવાની સત્તા સાથે જેને સ્ટેચ્યૂટ હેઠળ સત્તામંડળ દ્વારા સશક્ત સ્વાયત્ત સમૂહ સંસ્થાનો દરજ્જો આપવામાં આવ્યો હોય તેવી કોલેજો અથવા સંસ્થાઓનો સમાવેશ થાય છે;

(બ)	“સશક્ત (સત્તા અપાયેલ) સ્વાયત્ત કૌશલ્ય વિકાસ કોલેજ” એટલે કૌશલ્ય લાયકાત અને શિક્ષણ માળખા સંબંધી રાષ્ટ્રીય, રાજ્ય સ્તરની નીતિ મુજબ યુનિવર્સિટીએ  ઠરાવ્યા પ્રમાણેના કૌશલ્ય વિકાસના કાર્યક્રમો હાથ ધરવા માટે યુનિવર્સિટી દ્વારા માન્યતા આપવામાં આવી હોય અને જેની સાથે તે સંલગ્ન અથવા રચાયેલી હોય તે યુનિવર્સિટી દ્વારા જેને સશક્ત સ્વાયત કૌશલ્ય વિકાસ કોલેજનો દરજ્જો આપવામાં આવ્યો હોય અને સંલગ્ન યુનિવર્સિટી સાથે સંયુક્ત પદવી, પ્રમાણપત્ર, ડિપ્લોમા અને એડવાન્સ ડિપ્લોમા આપવાની સત્તા આપવામાં આવી હોય તેવી કોલેજ;
(ભ)	“ફી” એટલે શિક્ષણ આપવા માટે ભરેલી ટ્યૂશન ફી, અન્ય ફી અને વિકાસ ચાર્જ સહિતના ચાર્જ;
(મ)	“યુનિવર્સિટી વિભાગના વડા”, “સંસ્થાના વડા” અને “કોલેજ વિભાગના વડા” એટલે અનુક્રમે સ્ટેચ્યૂટમાં ઠરાવ્યા મુજબ યુનિવર્સિટી વિભાગના વડા, માન્ય સંસ્થાના વડા અને કોલેજ વિભાગના વડા;
(ય)	“ઉચ્ચ શિક્ષણ” એટલે ઉચ્ચતર માધ્યમિક શાળા શિક્ષણના તબક્કે શિક્ષણ  મેળવવા ઉપરાંત જ્ઞાન મેળવવું;
(ર)	“છાત્રાલય” એટલે યુનિવર્સિટી અથવા કોલેજ અથવા સંસ્થાના વિદ્યાર્થીઓ માટે, યુનિવર્સિટી અથવા કોલેજ અથવા યથાપ્રસંગ, સંસ્થા દ્વારા પુરું પાડવામાં આવેલું, સ્થાપવામાં આવેલું અથવા નિભાવવામાં આવતું નિવાસ એકમ;
(લ)	“સંસ્થા” એટલે યુનિવર્સિટી સાથે સંલગ્ન હોય અને તેના વિશેષાધિકારોમાં જેનો સમાવેશ કરવામાં આવ્યો હોય તેવી કોલેજ સિવાયની શિક્ષણ (મેળવવા) માટેની શૈક્ષણિક સંસ્થા; 
(વ)	“વ્યવસ્થાપક મંડળ” એટલે ગુજરાત સાર્વજનિક ટ્રસ્ટ અધિનિયમ, ૧૯૫૦ હેઠળ રજિસ્ટર થયેલ કોઇ ટ્રસ્ટ અથવા મંડળી રજિસ્ટ્રેશન અધિનિયમ, ૧૮૬૦ હેઠળ રજિસ્ટર થયેલ કોઇ મંડળી અથવા કંપની અધિનિયમ, ૨૦૧૩ની કલમ ૮ હેઠળ રજિસ્ટર થયેલ કોઇ કંપનીના ગમે  તે નામે ઓળખાતા ટ્રસ્ટ્રીઓ અથવા વ્યવસ્થાપક અથવા સંચાલક મંડળ, જેના વ્યવસ્થાપન હેઠળ એક અથવા વધુ કોલેજો અથવા માન્ય સંસ્થાઓ અને ઉચ્ચ શિક્ષણની અન્ય સંસ્થાઓનું સંચાલન થતું હોય અને તેને યુનિવર્સિટીના વિશેષાધિકારો આપવામાં આવ્યા હોય:  સન ૨૦૧૩નો ૧૮મો.    
સન ૧૮૬૦નો ૨૧મો.    
સન ૧૯૫૦નો મુંબઈનો ૨૯મો.    

પરંતુ કેન્દ્ર સરકાર અથવા રાજ્ય સરકાર અથવા મ્યુનિસિપલ કાઉન્સિલ અથવા મ્યુનિસિપલ કોર્પોરેશન જેવા સ્થાનિક સત્તામંડળ દ્વારા સ્થપાયેલી અથવા નિભાવવામાં આવતી કોઇ કોલેજ અથવા સંસ્થાના સંબંધમાં તેનો અર્થ અનુક્રમે કેન્દ્ર સરકાર અથવા રાજ્ય સરકાર અથવા મ્યુનિસિપલ કાઉન્સિલ અથવા યથાપ્રસંગ, મ્યુનિસિપલ કોર્પોરેશન થાય છે;  
(કક)	“એનએએસી (NAAC)” એટલે નેશનલ એસેસમેન્ટ એન્ડ એક્રેડિટેશન કાઉન્સિલ;
(ખખ)	“એનબીએ (NBA)” એટલે નેશનલ બોર્ડ ઓફ એક્રેડિટેશન;
(ગગ)	“વિચરતી આદિજાતિઓ” એટલે રાજ્ય સરકાર અને કેન્દ્ર સરકાર દ્વારા વખતોવખત જાહેર કર્યા મુજબ, તેમની આજીવિકાની શોધમાં એક સ્થળેથી બીજા સ્થળે ભટકતી જાતિઓ;
(ઘઘ)	“નોન-વેકેશનલ શૈક્ષણિક કર્મચારીઓ” એટલે રાજ્ય સરકાર નોન-વેકેશનલ શૈક્ષણિક કર્મચારીઓ તરીકે વર્ગીકૃત કરે તેવા કર્મચારીઓ અને તેમાં શૈક્ષણિક કર્મચારીઓને પૂરક હોય એવા તમામ કર્મચારીઓનો સમાવેશ થાય છે પરંતુ સંપૂર્ણપણે વહીવટી કાર્યોના નિકાલમાં રોકાયેલા કર્મચારીઓનો તેમાં સમાવેશ થશે નહિ;  
(ચચ)	“અન્ય પછત વર્ગો” એટલે રાજ્ય સરકારે જાહેર કર્યા મુજબના કોઇ સામાજિક અને શૈક્ષણિક પછત વર્ગોના નાગરિકો અને તેમાં ગુજરાત રાજ્યના સંબંધમાં ભારત સરકારે જાહેર કરેલા અન્ય પછત વર્ગોનો સમાવેશ થાય છે;
(છછ)	“અનુસ્નાતક વિભાગ” એટલે ઉચ્ચ શિક્ષણ, સંશોધન અથવા વિશેષિત અભ્યાસની કોલેજ અથવા સંસ્થાનો યુનિવર્સિટીએ તે તરીકે હોવાની માન્યતા આપવામાં આવેલો અને શિક્ષણ અને સંશોધન માટે અનુસ્નાતક પ્રશિક્ષણ અથવા માર્ગદર્શન આપતો વિભાગ; 
(જજ)	“ઠરાવેલું” એટલે આ અધિનિયમથી અથવા યથાપ્રસંગ, તે હેઠળ કરેલા સ્ટેચ્યૂટ્સ અથવા વટહુકમો અથવા વિનિયમોથી ઠરાવેલું; 
(ઝઝ)	“આચાર્ય” એટલે રાજ્ય સરકારે યોગ્ય રીતે માન્ય કરેલી કોલેજ અથવા સંસ્થાના વડા; 
(ટટ)	“પ્રાધ્યાપક (પ્રોફેસર)”, “સહ-પ્રાધ્યાપક (એસોસિએટ પ્રોફેસર)” અથવા “મદદનીશ પ્રાધ્યાપક’’ (આસિસ્ટન્ટ પ્રોફેસર) એટલે યુનિવર્સિટી ગ્રાન્ટ્સ કમિશન (યુજીસી)-એ  વખતોવખત જાહેર કર્યા મુજબના પ્રાધ્યાપક, સહ-પ્રાધ્યાપક અથવા આસિસ્ટન્ટ પ્રાધ્યાપક; 
(ઠઠ)	“મુખ્ય કારોબારી અધિકારી” એટલે આ અધિનિયમની કલમ ૮ હેઠળ નિમાયેલા મુખ્ય કારોબારી અધિકારી; 
(ડડ)	“માન્યતાપ્રાપ્ત સંસ્થા” એટલે કોલેજ સિવાયની યુનિવર્સિટીએ તે તરીકે માન્ય કરેલી ઉચ્ચ શિક્ષણ, સંશોધન અથવા વિશેષિત શિક્ષણની સંસ્થા;
(ઢઢ)	“રજિસ્ટર થયેલ સ્નાતક” એટલે આ અધિનિયમથી અથવા તે હેઠળ યુનિવર્સિટીઓ પૈકીની એક યુનિવર્સિટી સાથે રજિસ્ટર થયેલી અથવા રજિસ્ટર થયેલી હોવાનું ગણાતી યુનિવર્સિટીનો સ્નાતક;
(તત)	“અનુસૂચિ” એટલે આ અધિનિયમ સાથે જોડેલી અનુસૂચિ; 
(થથ)	“અનુસૂચિત જાતિઓ” એટલે સંવિધાનના અનુચ્છેદ ૩૪૧ હેઠળની જ્ઞાતિઓ, જાતિઓ અથવા આદિજાતિઓ અથવા આવી જ્ઞાતિઓ, જાતિઓ અથવા આદિજાતિઓના ભાગો અથવા તેની અંદરના જૂથો આ અધિનિયમના હેતુ માટે અનુસૂચિત જાતિઓ હોવાનું  ગણાશે;   
(દદ)	“અનુસૂચિત આદિજાતિઓ” એટલે સંવિધાનના અનુચ્છેદ ૩૪૨ હેઠળની આદિજાતિઓ અથવા આદિજાતિ સમુદાય અથવા આવી આદિજાતિઓ અથવા આદિજાતિ સમુદાયના ભાગો અથવા તેની અંદરના જૂથો, આ અધિનિયમના હેતુ માટે અનુસૂચિત આદિજાતિઓ હોવાનું ગણાશે;
(ધધ)	“શાળા” એટલે યુનિવર્સિટી અથવા સ્વાયત્ત કોલેજ, સશક્ત સ્વાયત્ત કોલેજ, સશક્ત સ્વાયત્ત સમૂહ સંસ્થા દ્વારા નિભાવાતી અથવા તેના દ્વારા માન્યતા પ્રાપ્ત અભ્યાસશાળા;
(નન)	“વિશેષ પછાત વર્ગ” એટલે રાજ્ય સરકાર દ્વારા વિશેષ પછાત વર્ગ તરીકે જાહેર કરેલા નાગરિકોના સામાજિક અને શૈક્ષણિક રીતે પછાત વર્ગો;
(પપ)	“રાજ્ય સરકાર” એટલે ગુજરાત સરકાર;
(ફફ)	“અધ્યાદેશો”, “વટહુકમો”, “વિનિયમો” અને “નિયમો” એટલે અનુક્રમે આ અધિનિયમથી અથવા તે હેઠળ કરવામાં આવેલા સ્ટેચ્યૂટ્સ, વટહુકમો, વિનિયમો અને નિયમો; 
(બબ)	“વિદ્યાર્થી” એટલે યુનિવર્સિટી અથવા યુનિવર્સિટીની સંલગ્ન, સંચાલિત, સ્વાયત્ત કોલેજો અને માન્ય  સંસ્થાઓના શૈક્ષણિક કાર્યક્રમ માટે પ્રવેશ મેળવ્યો હોય અને રજિસ્ટર થયેલ હોય તેવી વ્યક્તિ;
(ભભ)	“પેટા-કેમ્પસ” એટલે કાર્યક્ષમતા અને અસરકારતામાં સુધારો કરવાના ઉદ્દેશથી, તે અધિકારક્ષેત્રની શૈક્ષણિક, વહીવટી, સંશોધન અને વિસ્તરણ પ્રવૃતિઓના વિકેન્દ્રીકરણ માટે, સક્ષમ સત્તામંડળ દ્વારા માન્ય પૂર્વ-નિર્ધારીત ભૌગોલિક અધિકારક્ષેત્ર માટેનું, યુનિવર્સિટીનું એક વ્યાપક અંતર્ગત સ્વતંત્ર એકમ; 
(મમ)	“શિક્ષક” એટલે કોઇ યુનિવર્સિટી વિભાગ, સંચાલિત, સંલગ્ન અથવા સ્વાયત્ત કોલેજ, સ્વાયત્ત સંસ્થા અથવા વિભાગ અથવા યુનિવર્સિટીની માન્ય સંસ્થામાંના પૂર્ણકાલીન માન્ય પ્રાધ્યાપક, સહ-પ્રાધ્યાપક, મદદનીશ પ્રાધ્યાપક, રીડર, વ્યાખ્યાતા, ગ્રંથપાલ, આચાર્ય, સંસ્થાના ડિરેક્ટર, યુનિવર્સિટીના નાયબ અથવા મદદનીશ ગ્રંથપાલ, કોલેજ ગ્રંથપાલ, શારિરીક શિક્ષણના ડિરેક્ટર અથવા પ્રશિક્ષક; 
(યય)	“યુનિવર્સિટી” એટલે અનુસૂચિમાં જણાવેલ પબ્લિક યુનિવર્સિટીઓ પૈકીની કોઇ એક (યુનિવર્સિટી); 
(રર)	“યુનિવર્સિટી વિસ્તાર” એટલે અનુસૂચિમાં યુનિવર્સિટીના નામ સામે નિર્દિષ્ટ કરેલો વિસ્તાર; 
(લલ)	“યુનિવર્સિટી વિભાગ” એટલે સ્ટેચ્યૂટ્સથી ઠરાવ્યા મુજબ સંશોધન હાથ ધરતો, પરામર્શ અને વિસ્તરણ સેવાઓ પૂરી પાડતો અને ચોક્ક્સ વિષય અથવા વિષયોના જૂથનું શિક્ષણ આપતો યુનિવર્સિટી દ્વારા સ્થપાયેલ અને તેના દ્વારા નિભાવાતો વિભાગ;
(વવ)	“યુનિવર્સિટી ગ્રાન્ટ્સ કમિશન” એટલે યુનિવર્સિટી ગ્રાન્ટ્સ કમિશન અધિનિયમ, ૧૯૫૬ હેઠળ સ્થપાયેલું યુનિવર્સિટી ગ્રાન્ટ્સ કમિશન; સન ૧૯૫૬નો ૩જો.

(કકક)	“યુનિવર્સિટી સંસ્થા” એટલે સ્ટેચ્યૂટ્સથી ઠરાવ્યા મુજબ યુનિવર્સિટી દ્વારા સ્થપાયેલ અને તેના દ્વારા નિભાવાતું કેન્દ્ર, શાળા અથવા સંસ્થા; 
(ખખખ)	“યુનિવર્સિટીના અધ્યાપક” એટલે યુનિવર્સિટી દ્વારા નિમાયેલા પૂર્ણકાલીન શિક્ષક; 
(ગગગ) “કુલપતિ” એટલે યુનિવર્સિટીના કુલપતિ.

પ્રકરણ ૨
પબ્લિક યુનિવર્સિટીઓ
યુનિવર્સિટીની સ્થાપના.  

૩.	(૧) અનુસૂચિના ભાગ ૧-માં નિર્દિષ્ટ કરેલી હાલની દરેક રાજ્ય યુનિવર્સિટીઓની, આ અધિનિયમના આરંભની તારીખથી અમલમાં આવે તેમ, આ અધિનિયમના અમલના આરંભની તારીખની પહેલાં જેના માટે તેની રચના કરવામાં આવી હોય તેવા સદરહુ ભાગમાં નિર્દિષ્ટ કરેલા તે જ વિસ્તાર માટે, આ અધિનિયમ હેઠળ રચના કરી હોવાનું ગણાશે. 
(૨)	રાજ્ય સરકાર, વખતોવખત, રાજપત્રમાં જાહેરનામાથી, તેના દ્વારા નિર્દિષ્ટ કરવામાં આવે, તેવા નામની, તેવા વિસ્તાર માટે અને તેવી તારીખે અમલમાં આવે તેમ, આ અધિનિયમ હેઠળ કોઇ નવી યુનિવર્સિટીની રચના કરી શકશે અને અનુસૂચિના ભાગ ૨-માં જરૂરી નોંધો દાખલ કરી શકશે અને તે હેતુ માટે અથવા તે અર્થે નિર્દિષ્ટ કરેલા બીજા કોઇ હેતુઓ માટે, સદરહુ જાહેરનામા દ્વારા અનુસૂચિમાં સુધારો કરીને કોઇ વિદ્યમાન અથવા નવી યુનિવર્સિટીનો વિસ્તાર ઘટાડી શકશે, વધારી શકશે અથવા તેમાં ફેરફાર  કરી શકશે અને તેમ થયે અનુસૂચિના ભાગ ૧ અથવા યથાપ્રસંગ, ભાગ ૨ તદનુસાર સુધારેલા ગણાશે અને નવી યુનિવર્સિટીના વિસ્તારની અંદરની ગમે તે નામે ઓળખાતી, વિદ્યમાન યુનિવર્સિટી સાથે સંલગ્ન/ તેના દ્વારા રચાયેલી અથવા માન્ય હોય તેવી કોલેજો, સંસ્થાઓ, સ્વાયત્ત અથવા સશક્ત સ્વાયત્ત સંસ્થાઓ, સશક્ત સ્વાયત્ત સમૂહ સંસ્થાઓ, અનુ-સ્નાતક વિભાગો, પેટા-પરિસરની શાળાઓ હોય તેવી તમામ શૈક્ષણિક સંસ્થાઓ ઉપરોક્ત તારીખથી નવી યુનિવર્સિટી સાથે સંલગ્ન/ તેના દ્વારા રચાયેલી અથવા માન્ય હોવાનું ગણાશે. 
(૩)  દરેક યુનિવર્સિટી જંગમ અથવા સ્થાવર એમ બન્ને મિલકત સંપાદિત કરી શકશે અને ધરાવી શકશે અને યુનિવર્સિટીના હેતુઓ માટે તેનામાં નિહિત થાય અથવા તે સંપાદિત કરે તેવી કોઇ જંગમ અથવા સ્થાવર મિલકત પટે આપી શકશે, વેચી શકશે અન્યથા તબદીલ કરી શકશે અને આ અધિનિયમના હેતુઓ માટે કરાર કરી શકશે અને જરૂરી હોય તેવા બીજા તમામ કાર્યો કરી શકશે:
પરંતુ આવી મિલકતના એવા કોઇપણ પટા, વેચાણ અથવા તબદીલી યુનિવર્સિટીએ નિમણૂક કરેલા માન્ય મૂલ્યકાર દ્વારા તેનું મૂલ્યાંકન કર્યા સિવાય અને રાજ્ય સરકારની લેખિત પૂર્વ-સંમતિ વિના કરવી જોઇશે નહિ.  
૪. 	સામાન્યત: યુનિવર્સિટીના ઉદ્દેશો, અધ્યાપન, સંશોધન અને વિકાસ, કૌશલ્ય વિકાસ,  તાલીમ અને શિક્ષણ, વિસ્તરણ અને સેવા દ્વારા અને સમાજ પર તેના કોર્પોરેટ જીવનના અસરકારક નિદર્શન અને પ્રભાવ દ્વારા જ્ઞાન અને સમજનો ફેલાવો કરવાના, તેનું સર્જન કરવાના અને તેને સુરક્ષિત કરવાના રહેશે અને ખાસ કરીને તેના ઉદ્દેશો નીચે પ્રમાણે રહેશે:- યુનિવર્સિટીના ઉદ્દેશો.  

	(ક)	જ્ઞાનના સર્જન, તેની સુરક્ષા અને તેના ફેલાવાની તેની જવાબદારી નિભાવવી;
(ખ) 	શિસ્ત અને બૌદ્ધિક શોધની ભાવનાને પ્રોત્સાહન આપવું અને ઉત્કૃષ્ટતાને નિરંતર આગળ વધારવા માટે ભયમુક્ત શૈક્ષણિક સમુદાય તરીકે પોતાને સમર્પિત કરવી; 
(ગ) 	સહિષ્ણુતા અને પારસ્પરિક સમજના વાતાવરણમાં વ્યક્તિત્વ અને વૈવિધ્યતાને પ્રોત્સાહન આપવું; 
(ઘ) 	ભારતના સંવિધાનમાં પ્રતિસ્થાપિત કર્યા પ્રમાણે સ્વતંત્રતા, ધર્મનિરપેક્ષતા, સમાનતા, સામાજિક ન્યાયને પ્રોત્સાહન આપવું અને રાષ્ટ્રીય વિકાસ માટે પાયાના દ્રષ્ટિકોણ અને આવશ્યક મૂલ્યોને પ્રોત્સાહન આપીને દેશભક્તિના સામાજિક-આર્થિક પરિવર્તનમાં ઉત્પ્રેરક બનવું;
(ચ) 	સામાજિક સુમેળ, સહઅસ્તિત્વ, અભિન્ન માનવતાવાદ સુનિશ્વિત કરવા માટે અને અત્યંત ગરીબની ઉન્નતિ કરવા માટે સહાયક વાતાવરણને પ્રોત્સાહન આપવું; 
(છ) 	યુનિવર્સિટીને વિકાસની સ્થાનિક, પ્રાદેશિક અને રાષ્ટ્રીય સમસ્યાઓ સાથે બારીકાઇથી જોડીને વ્યક્તિઓ અને સમાજના વિકાસ માટે જ્ઞાન, જીવન અને રોજગાર કૌશલ્યના લાભોનું પ્રદાન કરવું;
(જ) 	સુમાહિતગાર અને તટસ્થ આલોચક તરીકે સામાજિક જવાબદારી નિભાવવી, પ્રતિભાને ઓળખવી અને કેળવવી, જીવનના દરેક ક્ષેત્રમાં યોગ્ય પ્રકારની નેતાગીરીની તાલીમ આપવી અને યુવા પેઢીને યોગ્ય અભિગમ, હિતો અને મૂલ્યો વિકસાવવામાં મદદ કરવી;
(ઝ) 	ઉચ્ચ શિક્ષણના અધ્યાપન, વિદ્યા, તાલીમ અને અન્ય સહાયક સેવાઓની સુવિધાઓના સમાન વિતરણને પ્રોત્સાહન આપવું;
(ટ) 	અત્યાધુનિક કલા, કમ્યુનિકેશન, મીડિયા અને શિક્ષણ સમાજ માટે યોગ્ય ટેકનોલોજીના ઉપયોગ સાથે ઉચ્ચ શૈક્ષણિક નેટવર્ક વિકસાવીને માનવ પ્રયાસના તમામ ક્ષેત્રોમાં નવીનતાઓ, સંશોધન અને શોધના સંદર્ભમાં તાલીમ અને કૌશલ્યોને પ્રોત્સાહન આપવું;
(ઠ) 	વ્યક્તિગત જ્ઞાનાત્મક ક્ષમતાઓ નિયંત્રિત ન રહે તે સુનિશ્વિત કરવા માટે પ્રેરણા પદ્ધતિઓની યોજના કરવી, પરંતુ નવીન ભાવના અને સાચું યોગદાન કરવાની અને સ્વ-સિદ્ધિ પ્રાપ્ત કરવાની ઇચ્છા કેળવવી; 
(ડ) 	ઝડપથી વિકસતા અને બદલાતા સમાજમાં જ્ઞાનના સંપાદનને પ્રોત્સાહન  આપવું અને આધુનિક કમ્યુનિકેશન મીડિયા, માહિતી અને કમ્યુનિકેશન ટેકનોલોજી અને શિક્ષણ સમાજ માટે યોગ્ય એવી અન્ય ઉભરતી અને ભવિષ્યની ટેકનોલોજીના ઉપયોગથી ઉચ્ચ શૈક્ષણિક નેટવર્ક વિકસાવીને માનવ પ્રયાસના તમામ ક્ષેત્રોમાં નવીનતા, સંશોધન અને શોધના સંદર્ભમાં જ્ઞાન, તાલીમ અને કૌશલ્યને અદ્યતન કરવાની તકો સતત પૂરી પાડવી;
(ઢ)	રાષ્ટ્રીય એકતા, બંધુત્વને પ્રોત્સાહન આપવું અને સાંસ્કૃતિક વારસાનું જતન કરવું અને વિવિધ ધર્મો, સાહિત્ય, ઇતિહાસ, વિજ્ઞાન, કળા, સભ્યતાઓ અને સંસ્કૃતિઓના અભ્યાસ મારફત ભારતના વિવિધ ધર્મો અને વિવિધ સંસ્કૃતિઓ પ્રત્યે આદરનું સિંચન કરવું;
(ત) 	કાર્ય સંસ્કૃતિનો વિકાસ કરવો અને અભ્યાસમાંના પ્રયોજિત ઘટકો દ્વારા શ્રમના ગૌરવને પ્રોત્સાહન આપવું;
(થ) 	રાજ્ય અને ખાનગી ઉદ્યોગો, સરકારી સંગઠનો માટે સ્થાનિક, પ્રાદેશિક અને વૈશ્વિક સ્તરે, શૈક્ષણિક જ્ઞાન, તાલીમ અને પ્રયોજિત કાર્યક્રમો, સંશોધન અને વિકાસની પ્રવૃતિઓ અને સંસાધન ઉત્પન્ન કરતી સેવાઓ હાથ ધરીને યોગ્ય વળતર મળી રહે તે રીતે નાણાકીય સ્વનિર્ભરતાનું નિર્માણ કરવું; 
(દ) 	રાજ્યમાં, પ્રદેશમાં, રાષ્ટ્રમાં અને વૈશ્વિક સ્તરે આપેલી યુનિવર્સિટી, અન્ય યુનિવર્સિટીમાંની વિવિધ યુનિવર્સિટીઓ, સંસ્થાઓ અને કોલેજો વચ્ચે સારી પારસ્પરિક ક્રિયા-પ્રતિક્રિયા અને સંકલનને અને યુનિવર્સિટીનું શાસન સુધારવા માટે સામાન્ય રીતે તમામ એવા માધ્યમોથી ઉચ્ચ શિક્ષણ માટે જોગવાઇ કરેલી સગવડોને પ્રોત્સાહન આપવું;
(ધ) 	સમાજના નબળા વર્ગોમાં સ્વાભિમાન અને ગૌરવની ભાવના પેદા કરવી અને તેને પ્રોત્સાહન આપવું;
(ન) 	સમાજમાં જાતીય સમાનતા અને સંવેદનશીલતાને પ્રોત્સાહન આપવું;
(પ) 	વિદ્યાર્થીઓને લગતી તમામ શૈક્ષણિક અને અન્ય બાબતોમાં એકમાત્ર માર્ગદર્શક માપદંડ તરીકે સ્પર્ધાત્મક યોગ્યતા અને ઉત્કૃષ્ટતાને પ્રોત્સાહન આપવાનો પ્રયાસ કરવો;

(ફ) 	રાષ્ટ્રીય સ્તરની સુવિધા, એકડેમિક બેંક ઓફ ક્રેડિટ (એબીસી) સાથે નોંધણી કરાવવી, જે શૈક્ષણિક ખાતાધારકો તરીકે વિદ્યાર્થીઓની શૈક્ષણિક હેતુઓ માટેની એક બેંક રહેશે;
(બ) 	વિવિધ વ્યૂહરચનાઓ અને પહેલવૃત્તિ વિકસાવવી અને આંતરરાષ્ટ્રીયકરણ માટે, આંતરરાષ્ટ્રીય સ્તરના અભ્યાસક્રમ, વિદેશમાં શૈક્ષણિક સંસ્થાઓના બ્રાન્ડ નિર્માણ, વિદેશી યુનિવર્સિટીઓ સાથે શૈક્ષણિક અને સંશોધન જોડાણ, સંલગ્ન વ્યવસ્થાઓ હેઠળ ક્રેડિટ માન્યતા, વૈશ્વિક નાગરિકતાના અભિગમ અને વિદેશી ભૂતપૂર્વ વિદ્યાર્થીઓ સાથે જોડાણ કરવા જેવી વિવિધ પ્રકારની પ્રવૃત્તિઓ મારફત ઉત્કૃષ્ટ તક પૂરી પાડવી;  
(ભ) 	યુનિવર્સિટી ગ્રાન્ટ્સ કમિશન (UGC) દ્વારા બહાર પાડવામાં આવેલી માર્ગદર્શિકા અનુસાર ૧૦૦% સાક્ષરતા હાંસલ કરવા માટે અલગથી 'પૌઢ શિક્ષણ કેન્દ્રો' વિકસાવવા;
(મ) 	યુનિવર્સિટી ગ્રાન્ટ્સ કમિશન (UGC) દ્વારા વખતોવખત બહાર પાડવામાં આવતી તમામ સૂચનાઓ, ધોરણો, નિયમનોનો અમલ કરવો.
૫. 	યુનિવર્સિટીને નીચેની સત્તા અને ફરજો રહેશે:- યુનિવર્સિટીની સત્તા અને ફરજો.   


(૧) 	સંશોધન માટે અને જ્ઞાનની પ્રગતિ અને પ્રસાર માટે જોગવાઈ કરવા માટેની અને સામાન્ય રીતે કલાઓ (ફાઇન આર્ટ્સ અને પરફોર્મિંગ આર્ટ્સ સહિત), હ્યુમેનિટિઝ (માનવવિદ્યાઓ), સામાજિક વિજ્ઞાન, એકાઉન્ટ્સ અને વાણિજ્ય, શુદ્ધ અને પ્રયોજિત વિજ્ઞાન, વર્તમાન અને ઊભરતી ટેકનોલોજી, મેનેજમેન્ટ, મેડિસિનના વિવિધ સ્વરૂપો, એન્જિનિયરિંગ, કાયદા, શારીરિક શિક્ષણ અને શિક્ષણ અને સંસ્કૃતિની અન્ય શાખાઓ અને તેમના મલ્ટિડિસિપ્લિનરી અને આંતરશાખાકીય ક્ષેત્રોને કેળવવાની અને પ્રોત્સાહન આપવાની; 
(૨) 	સંચાલિત અને સંલગ્ન/ઘટક કોલેજો અને માન્યતા પ્રાપ્ત સંસ્થાઓને વિશેષિત અભ્યાસો હાથ ધરવા સક્ષમ બનાવવાની જોગવાઈ કરવાની ;
(૩) 	સ્વાયત્ત, સશક્ત સ્વાયત્ત અને સશક્ત સ્વાયત્ત સમૂહ સંસ્થાઓની રચના માટે જોગવાઈઓ કરવાની; 
(૪) 	ખાનગી કૌશલ્ય શિક્ષણ પૂરું પાડનારા અને સશક્ત સ્વાયત્ત કૌશલ્ય વિકાસ કોલેજોને માન્યતા આપવા માટેની કાર્યરીતિઓ અને પ્રક્રિયાઓ વિકસાવવાની;
(૫) 	યુનિવર્સિટીના વિભાગો, શાળાઓ, સંસ્થાઓ, લેબોરેટરીઓ (પ્રયોગશાળાઓ), શિક્ષણ સંસાધન કેન્દ્રો, પુસ્તકાલયો, સંગ્રહાલયો અને શિક્ષણ, વિદ્યા, તાલીમ, સંશોધન અને વિકાસ અથવા વિસ્તરણ માટેના ઉપકરણોની વ્યવસ્થા કરવાની, તેની જાળવણી કરવાની અને તેનું સંચાલન કરવાની;
(૬)	વિભાગો, સંશોધન સંસ્થાઓ, વિશેષિત અભ્યાસની સંસ્થાઓ અથવા શૈક્ષણિક સેવા એકમની સ્થાપના, જાળવણી અને સંચાલન કરવાની;
(૭) 	ઘટક, સમુદાય અને સંચાલિત કોલેજો, સંસ્થાઓ, છાત્રાલયો, આરોગ્ય કેન્દ્રો, ઓડિટોરિયા અને જિમ્નેશિયમની સ્થાપના, જાળવણી અને સંચાલન કરવાની;
(૮) 	સ્થાનિક, પ્રાદેશિક, રાષ્ટ્રીય અને વૈશ્વિક સ્તરે યુનિવર્સિટી ગ્રાન્ટ્સ કમિશન (UGC), કેન્દ્ર સરકાર અથવા રાજ્ય સરકાર દ્વારા સ્થાપિત મલ્ટિ-યુનિવર્સિટી અને આંતર-યુનિવર્સિટી કેન્દ્રો, સંશોધન પ્રયોગશાળાઓ, આધુનિક ઇન્સ્ટ્રુમેન્ટેશન સેન્ટર્સ અને તેના જેવા લર્નિંગ સેન્ટર્સ (શિક્ષણ કેન્દ્રો) જેવી  સ્વાયત્ત  સંસ્થાઓ, શિક્ષણ અથવા અધ્યાપન અથવા તાલીમ માટે કોલેજો અથવા સંસ્થાઓની યુનિવર્સિટી કેમ્પસ  અને પેટા-કેમ્પસમાં સ્થાપના કરવા માટેની જોગવાઇ કરવી કે જેનો ઉપયોગ યુનિવર્સિટી અથવા કોલેજ અથવા યુનિવર્સિટીઓ અથવા કોલેજોના જૂથ દ્વારા કરી શકાય:
પરંતુ કોઈ ઉદ્યોગ અથવા કોઈ બિન-સરકારી સંગઠન, યુનિવર્સિટીને સુવિધા  પૂરી પાડતી  યુનિવર્સિટી અથવા આવા સંગઠનની એવી સુવિધાનો લાભ મેળવતી  હોય  તેવા કિસ્સામાં, સંબંધિત યુનિવર્સિટીએ રાજ્ય સરકારની પૂર્વમંજૂરી મેળવવાની રહેશે;
(૯) 	રાજ્ય સરકાર અથવા યુનિવર્સિટી ગ્રાન્ટ્સ કમિશન (UGC)-એ ઠરાવેલી માર્ગદર્શિકા અનુસાર કોલેજોના જૂથને સેવા આપવા માટે પેટા-કેમ્પસની સ્થાપના માટે જોગવાઈ કરવાની અને આવા પેટા-કેમ્પસમાં અનુસ્નાતક વિભાગો, બહુવિદ્યાશાખાકીય અથવા આંતરવિદ્યાશાખાકીય શાળાઓ, પુસ્તકાલયો, પ્રયોગશાળાઓ, કોમ્પ્યુટર કેન્દ્રો અને શિક્ષણ અને કૌશલ્ય તાલીમ જેવા તેના કેન્દ્રોના રૂપમાં સામાન્ય સંસાધન કેન્દ્રો પૂરા પાડવાની અને જાળવવાની જોગવાઈ પણ કરવાની; 
(૧૦) 	યુનિવર્સિટી ગ્રાન્ટ્સ કમિશન (UGC)ની ભલામણો મુજબ, રાજ્ય સરકારની મંજૂરી લઇને નિયામકો, આચાર્યો, યુનિવર્સિટીના અધ્યાપકો, બિન-વેકેશનલ શૈક્ષણિક સ્ટાફ, બિનઅધ્યાપકીય કુશળ, વહીવટી સ્ટાફ અને યુનિવર્સિટીને જરૂરી અન્ય જગાઓ, તેના પોતાના ફંડમાંથી અને અન્ય ફંડિંગ એજન્સીઓ પાસેથી મેળવેલ ફંડમાંથી ઊભી કરવાની, તેમની લાયકાતો, અનુભવ અને પગારધોરણો ઠરાવવાની અને તેમની નિમણૂકો કરવાની;
(૧૧) 	નિયામકો, આચાર્યો, યુનિવર્સિટીના અધ્યાપકો, બિન-વેકેશનલ શૈક્ષણિક સ્ટાફ, બિનઅધ્યાપકીય કુશળ, વહીવટી સ્ટાફની અને રાજ્ય સરકાર દ્વારા મંજૂર કરાયેલી અન્ય જગાઓની રાજ્ય સરકાર અને યુનિવર્સિટી ગ્રાન્ટ્સ કમિશન (UGC)-એ નિર્દિષ્ટ કરેલી લાયકાત અને અનુભવ મુજબ નિમણૂક કરવાની;
(૧૨) 	કોઈ અન્ય યુનિવર્સિટી કે સંગઠનમાં કામ કરતી વ્યક્તિઓની નિર્દિષ્ટ મુદત માટે યુનિવર્સિટીના સંલગ્ન પ્રાધ્યાપકો, સંલગ્ન સહ-પ્રાધ્યાપકો, સંલગ્ન મદદનીશ પ્રાધ્યાપકો, મુલાકાતી પ્રાધ્યાપકો તરીકે નિમણૂક કરવાની અથવા તેમને માન્યતા આપવાની;
(૧૩) 	સંબંધિત અધ્યાપકની સંમતિથી યુનિવર્સિટીની અંદર અને અન્ય યુનિવર્સિટીઓમાં અધ્યાપકોની ગતિશીલતા સરળ બનાવવાની;
(૧૪)	નિર્દિષ્ટ પદવીઓ અને ડિપ્લોમા અથવા પ્રમાણપત્રો તરફ દોરી જતી વિવિધ પરીક્ષાઓ માટે પ્રશિક્ષણ અને અધ્યયનના અભ્યાસક્રમો ઠરાવવાની;
(૧૫) 	યુનિવર્સિટીના વિભાગો, કોલેજો, સંસ્થાઓ, માન્યતાપ્રાપ્ત સંસ્થાઓ અને શાળાઓમાં, વ્યવહાર્ય હોય, ત્યાં રાજ્ય અને રાષ્ટ્રીય યોજનાઓ સહિત વિવિધ વિકાસલક્ષી પ્રવૃત્તિઓ સાથે સંબંધિત આંકડાઓ, ડેટા અને અન્ય વિગતોના સરવે અને સંગ્રહ માટેની, તેઓના અભ્યાસક્રમની પ્રવૃત્તિઓના ભાગરૂપે વિદ્યાર્થીઓની સહભાગિતા સાથે વિકાસલક્ષી યોજનાના મૂલ્યાંકન માટેની જોગવાઈ કરવાની;
(૧૬) 	યુનિવર્સિટીના વિભાગો, શાળાઓ, બહુવિદ્યાશાખાકીય અને આંતરવિદ્યાશાખાકીય શાળાઓ, સામુદાયિક, સંચાલિત અને સંલગ્ન/ઘટક કોલેજો, સંસ્થાઓ અને માન્યતાપ્રાપ્ત સંસ્થાઓમાં અભ્યાસના વિવિધ અભ્યાસક્રમો માટે વિદ્યાર્થીઓના પ્રવેશની દેખરેખ રાખવાની, તેનું નિયંત્રણ અને નિયમન કરવાની;   
(૧૭)	યુનિવર્સિટીના અધ્યાપકોના સમૂહમાંથી અધ્યાપકોની પ્રતિનિયુક્તિ દ્વારા કોલેજોમાં શિક્ષણને માર્ગદર્શન આપવાની અને તેમના ધોરણો સુધારવા માટે કોલેજોમાં પૂરક શિક્ષણ આપવાની; 
(૧૮) 	પરીક્ષાઓના આધારે અથવા અન્ય કસોટીઓ દ્વારા પદવીઓ અને અનુસ્નાતક ડિપ્લોમા અને પોસ્ટ-હાયર સેકન્ડરી ડિપ્લોમા, પ્રમાણપત્રો અને અન્ય શૈક્ષણિક વિશિષ્ટમાનો શરૂ કરવાની;
(૧૯) 	પરીક્ષાઓ યોજવી અથવા મૂલ્યાંકન કરવું અને જે વ્યક્તિઓએ- 

(ક) 	ઠરાવેલી રીતે તેમાંથી મુક્તિ આપવામાં આવી હોય તે સિવાય, યુનિવર્સિટીમાં અથવા કોલેજમાં કોઈ સંસ્થામાં અથવા કોઈ માન્યતાપ્રાપ્ત સંસ્થા અથવા  શાળામાં અભ્યાસના માન્ય અભ્યાસક્રમો ચાલુ રાખ્યા હોય અને પરીક્ષાઓ પાસ કરી હોય અને યુનિવર્સિટી દ્વારા ઠરાવેલી જરૂરી ક્રેડિટ્સ અથવા ગુણ અથવા ગ્રેડ મેળવેલા હોય; અથવા

(ખ) 	યુનિવર્સિટીમાં અથવા કોલેજમાં અથવા સંસ્થામાં અથવા માન્યતાપ્રાપ્ત સંસ્થા અથવા સ્વાયત્ત કોલેજમાં અથવા સ્વાયત્ત માન્યતા પ્રાપ્ત સંસ્થા અથવા સશક્ત સ્વાયત્ત કોલેજ અથવા સશક્ત સ્વાયત્ત સમૂહ સંસ્થાઓ અથવા શાળામાં અભ્યાસના માન્ય અભ્યાસક્રમો ચાલુ રાખ્યા હોય અને યુનિવર્સિટી દ્વારા ઠરાવેલી જરૂરી ક્રેડિટ્સ અથવા ગુણ અથવા ગ્રેડ મેળવેલા હોય; અથવા

(ગ) 	અધ્યાદેશો અને વિનિયમનોથી જોગવાઇ કરેલી શરતો હેઠળ સંશોધનમાં રોકાયેલી હોય; 

- તેને પદવીઓ અને અનુસ્નાતક ડિપ્લોમા એનાયત કરવા અને પોસ્ટ- હાયર સેકન્ડરી ડિપ્લોમા અને પ્રમાણપત્રો અને અન્ય શૈક્ષણિક વિશિષ્ટમાનો આપવા;
(૨૦) 	આવી પદવીઓ, ડિપ્લોમા અને પ્રમાણપત્રો એનાયત કરવા અને આપવા અને બહારના વિદ્યાર્થીઓ માટે અને પત્રવ્યવહાર અને દૂરંતર શિક્ષણ, ઓનલાઇન અને સતત શિક્ષણના અભ્યાસક્રમો હેઠળના વિદ્યાર્થીઓ માટે આવા વ્યાખ્યાનો, પ્રશિક્ષણ અને તાલીમ માટેની જોગવાઇ કરવાની;
(૨૧) 	સ્ટેચ્યૂટથી ઠરાવવામાં આવેલી માનદ પદવીઓ અથવા બીજા શૈક્ષણિક વિશિષ્ટમાનો એનાયત કરવાની;
(૨૨) 	સંચાલનની વિશ્વસનીયતાને ધ્યાને લઇને કોલેજોના જોડાણની અને સંસ્થાઓની માન્યતાની શરતો અને કોલેજો, ફેકલ્ટિ અને વિષયોના શૈક્ષણિક કામકાજના વખતોવખત ઠરાવવામાં આવે તેવા ધોરણો ઠરાવવાની અને સમયાંતરે મૂલ્યાંકન કરીને અથવા અન્યથા તે શરતો પરિપૂર્ણ કરવામાં આવી છે તે અંગે પોતે ખાતરી કરવી;   
(૨૩) 	સંલગ્ન/ઘટક કોલેજો અને યુનિવર્સિટી દ્વારા નિભાવાતી ન હોય તેવી સંસ્થાઓને યુનિવર્સિટીઓના વિશેષાધિકારો આપવાની અને તે તમામ અથવા તે પૈકીના કોઇપણ વિશેષાધિકારોને કામચલાઉ અથવા કાયમી રીતે પાછા ખેંચવાની; 
(૨૪) 	યુનિવર્સિટીના વિભાગ, સંચાલિત કોલેજ, સંલગ્ન/ઘટક કોલેજ, સંસ્થા અથવા શાળાને, રાજ્ય સરકાર અથવા યુનિવર્સિટી ગ્રાન્ટ્સ કમિશન (UGC) દ્વારા ઠરાવેલી માર્ગદર્શિકા, કોઇ હોય, તો તે અનુસાર, સ્વાયત્ત યુનિવર્સિટીના વિભાગ, સંચાલિત કોલેજ, સંલગ્ન/ઘટક કોલેજ અથવા સંસ્થા અથવા યથાપ્રસંગ, શાળા તરીકે મુકરર કરવાની;
(૨૫) 	સંચાલિત કોલેજ, સંલગ્ન/ઘટક કોલેજ, સંસ્થા અથવા શાળાને, રાજ્ય સરકાર અથવા યુનિવર્સિટી ગ્રાન્ટ્સ કમિશન (UGC) દ્વારા ઠરાવેલી માર્ગદર્શિકા, કોઇ હોય, તો તે અનુસાર, સ્વતંત્ર અથવા યથાપ્રસંગ, સમૂહ સ્વરૂપે સશક્ત સંચાલિત કોલેજ, સંલગ્ન/ ઘટક કોલેજ અથવા સંસ્થા અથવા શાળા તરીકે મુકરર કરવાની;   
(૨૬) 	રાજ્ય, રાષ્ટ્રીય અને વૈશ્વિક કક્ષાની સામયિક અધિકૃતતા/રેન્કિંગ માટે, સ્વતંત્ર અથવા સમૂહ સ્વરૂપે, યુનિવર્સિટીના વિભાગો, યુનિવર્સિટીની સંસ્થાઓ, સંચાલિત કોલેજો અને સંલગ્ન/ઘટક કોલેજો, સ્વાયત્ત અથવા સશક્ત કોલેજો અને જોડાણ અથવા યથાપ્રસંગ, માન્યતા માટે માન્યતાપ્રાપ્ત સંસ્થાઓની શૈક્ષણિક કામગીરીનું દેખરેખ અને મૂલ્યાંકન કરવાની; 
(૨૭)	જ્યાં જરૂરી હોય, ત્યાં આ હેતુ માટે સ્થાપવામાં આવેલી યોગ્ય મશીનરી દ્વારા તમામ પ્રકારોની કોલેજો અથવા સંસ્થાઓ અને માન્યતાપ્રાપ્ત સંસ્થાઓનું નિરીક્ષણ કરવાની અને તેઓ દ્વારા પ્રશિક્ષણ, શિક્ષણ, અધ્યાપન, તાલીમ અને સંશોધન અને વિસ્તરણના યોગ્ય ધોરણો નિભાવવામાં આવે છે અને પૂરતી (સંખ્યામાં) પુસ્તકાલય, વર્ગ ખંડો, પ્રયોગશાળાઓ, છાત્રાલય, વર્કશોપ અને બીજી શૈક્ષણિક સુવિધાઓ પૂરી પાડવામાં આવે છે તે સુનિશ્ચિત કરવા માટે પગલાં લેવાની; 
(૨૮) 	ટ્રસ્ટ અને દેણગી ધરાવવી અને તેનું સંચાલન કરવું અને યુનિવર્સિટી અને કોલેજોના અધ્યાપકો અને વિદ્યાર્થીઓ માટે અધ્યેતાવૃત્તિ, મુસાફરી અધ્યેતાવૃત્તિ, શિષ્યવૃત્તિ, છાત્રવૃત્તિ, ચંદ્રકો અને ઇનામો શરૂ કરવાની અને આપવાની;     
(૨૯) 	અધ્યાદેશથી વખતોવખત નિયમિત કરવામાં આવે તેવી ફી અને બીજા ચાર્જિસ નક્કી કરવાની, માંગવાની અને મેળવવાની અથવા વસૂલ કરવાની;
(૩૦) 	યુનિવર્સિટી, કોલેજો, સંસ્થાઓ, માન્યતાપ્રાપ્ત સંસ્થાઓ, શાળાઓ અને છાત્રાલયોમા વિદ્યાર્થીઓની વર્તણૂક અને શિસ્તની દેખરેખ રાખવાની, તેના પર નિયંત્રણ રાખવાની અને તેનું નિયમન કરવાની;
(૩૧) 	ઔપચારિકમાંથી અનૌપચારિક અને અનૌપચારિકમાંથી ઔપચારિક પ્રવાહમાં  અને રાજ્યમાંની અને રાજ્ય બહારની બીજી યુનિવર્સિટીઓ વચ્ચે પણ વિદ્યાર્થીઓની ગતિશીલતા માટે જોગવાઇ કરવાની;  
(૩૨) 	યુનિવર્સિટી, કોલેજો, શાળાઓ અને સંસ્થાઓના અધ્યાપકો માટે સુધારણા અથવા ઇન-સર્વિસ અભ્યાસક્રમો માટે સુવિધાઓ પૂરી પાડવાની;
(૩૩) યુનિવર્સિટી, કોલેજો, શાળાઓ અને સંસ્થાઓના વિદ્યાર્થીઓના તંદુરસ્ત વાતાવરણને અને કોર્પોરેટ જીવન અને કલ્યાણને પ્રોત્સાહન આપવા માટે વ્યવસ્થાઓ કરવાની;
(૩૪)	યુનિવર્સિટીના કર્મચારીઓના કલ્યાણને પ્રોત્સાહન આપવા માટેની વ્યવસ્થા કરવી;

(૩૫)	કોલેજો અને માન્ય સંસ્થાઓમાં શિક્ષણ, અધ્યાપન, તાલીમ અને સંશોધન અને વિસ્તરણનું સંકલન અને નિયમન કરવાની;
(૩૬) 	ગુણવત્તાના ક્ષેત્રમાં તાલીમ અને શિક્ષણ માટેની, ગુણવત્તા વધારવા અંગે સઘન કાર્યશાળાઓ (વર્કશોપ) અથવા અધ્યાપનના અભ્યાસ માટેની અને અધ્યાપકો અને બિન-શૈક્ષણિક કર્મચારીઓની ગુણવત્તા સુધારણા માટે આંતરિક ગુણવત્તાની ખાતરી આપવા માટેની વ્યવસ્થા માટે પણ જોગવાઇ કરવાની; 
(૩૭)	યુનિવર્સિટી ગ્રાન્ટ્સ કમિશન (UGC) અથવા રાજ્ય સરકાર દ્વારા ઠરાવવામાં આવેલા ધોરણો અનુસાર કોલેજો, સંસ્થાઓ અને યુનિવર્સિટીઓમાં અધ્યાપકો અને બિન-શૈક્ષણિક કર્મચારીઓના સમયાંતરે મૂલ્યાંકન કરવા માટેની જોગવાઇ કરવાની;
(૩૮)	અધ્યાપનના કલાકો દરમિયાન અને અધ્યાપનના કલાકો ઉપરાંત, યુનિવર્સિટી અથવા કોલેજો અથવા સંસ્થાઓની જગાઓ પર અધ્યાપકોની હાજરીનું ઠરાવેલી રીતે નિયમન કરવાની અને અધ્યાપકોને ખાનગી ટ્યુશન અથવા ખાનગી અનુશિક્ષણ (કોચિંગ) વર્ગો લેવા અથવા ચલાવવાથી પ્રતિબંધિત કરવા માટેની જોગવાઈ કરવાની;
(૩૯)	કામના કલાકો દરમિયાન અને કામના કલાકો ઉપરાંત, યુનિવર્સિટી અથવા કોલેજો અથવા સંસ્થાઓની જગાઓ પર બિન-શૈક્ષણિક કર્મચારીઓની હાજરીનું ઠરાવેલી રીતે નિયમન કરવાની અને તે અંગે જોગવાઈ કરવાની; 
(૪૦)	અધ્યાપકો અને બિન-શૈક્ષણિક કર્મચારીઓ માટે રાજ્ય સરકાર દ્વારા ઠરાવવામાં આવેલા વર્તણૂક અને શિસ્તના નિયમો અમલમાં મૂકવાની;
(૪૧)	સંચાલનમંડળ માટે આચારસંહિતા ઠરાવવાની;
(૪૨)	વિદ્યાર્થી અધિકાર પત્ર (ચાર્ટર) ઠરાવવાની અને તેનો અમલ કરવાની;
(૪૩)	જ્યારે પણ જરૂરી હોય, ત્યારે – 
	(ક)	યુનિવર્સિટી વિસ્તરણ બોર્ડ;
	(ખ)	માહિતી કાર્યાલય;
	(ગ)	રોજગાર માર્ગદર્શન કાર્યાલય;
(ઘ)	સ્વાયત્ત મૂલ્યાંકન બોર્ડની સ્થાપના કરવી, તે નિભાવવા અને તેનું સંચાલન કરવું; અને
(ચ)   યુનિવર્સિટીના ઉદ્દેશો પરિપૂર્ણ કરવા માટે જરૂરી અને શક્ય હોય તેવી અન્ય પ્રવૃત્તિઓ કરવી.
(૪૪)	યુનિવર્સિટીના ઉદ્દેશો પરિપૂર્ણ કરવા માટે રાજ્ય સરકાર અથવા/અને ભારત સરકાર દ્વારા -
(ક)	રાષ્ટ્રીય સેવા યોજના;
	(ખ)	નેશનલ કેડેટ કોર્પ્સ;
	(ગ)	ગૃહરક્ષક અને નાગરિક સંરક્ષણ;
	(ઘ)	રાષ્ટ્રીય રમતગમત સંસ્થા;
	(ચ)	શારીરિક અને લશ્કરી તાલીમ;
	(છ)	અભ્યાસેતર શિક્ષણ અને સંશોધન;
(જ)	આજીવન અધ્યાપન અને વિસ્તરણ સંબંધિત કાર્યક્રમ;
(ઝ)	જરૂરી અને શક્ય હોય તેવી સાંસ્કૃતિક, આર્થિક અને સામાજિક સુધારણા તરફ નિર્દેશિત અન્ય કોઇ કાર્યક્રમ, સેવાઓ અથવા પ્રવૃત્તિઓમાં, વિદ્યાર્થીઓને જરૂરી પ્રોત્સાહન સાથે ભાગ લેવા માટેની જોગવાઇ કરવાની;
(૪૫)	જાહેર સેવાઓ, જાહેર ક્ષેત્રના ઉપક્રમોમાં ભરતી માટેની સ્પર્ધાત્મક પરીક્ષાઓ અને અન્ય સ્પર્ધાત્મક રોજગારની તકો માટે વિશેષ તાલીમ અથવા અનુશિક્ષણ (કોચિંગ) માટે જોગવાઇ કરવાની;
(૪૬)	સામયિક રોજગાર કાર્યક્રમ ગોઠવવાની અને મુકામી સેવા (ઇન્ટર્નશિપ)ની જોગવાઇ કરવી;
(૪૭) 	સંશોધન અને સલાહકારી સેવાઓ માટે અન્ય કોઈ યુનિવર્સિટી, સંસ્થાઓ, અધિકારીમંડળો અથવા સંગઠન સાથે સહકાર અથવા સહયોગ કરવો અને પરિસ્થિતિની માંગ પ્રમાણે, આવા હેતુઓ માટે અન્ય યુનિવર્સિટીઓ, સંસ્થાઓ, અધિકારીમંડળો અથવા સંગઠન સાથે ચોક્કસ અભ્યાસક્રમો ચલાવવા માટે યોગ્ય વ્ય્વસ્થા કરવાની; 
(૪૮)	કોલેજો અથવા સંસ્થાઓ અથવા સંસ્થાઓના સમૂહને આપવામાં આવેલ જોડાણ અથવા માન્યતા અથવા અધિકાર પ્રાપ્ત દરજ્જો રદ કરવાની અથવા સ્થગિત કરવાની;
(૪૯)	યુનિવર્સિટીના હેતુઓ માટે, રાજ્ય સરકારની પૂર્વ મંજૂરી લઇને, યુનિવર્સિટીની મિલકતની જામીનગીરી પર ફંડ ઉછીનું લેવું;
(૫૦)	સંશોધન અને વિકાસ, પરામર્શ, તાલીમ કાર્યક્રમો જેવી પ્રવૃત્તિઓ તપાસીને અને તેમાં ફેરફાર કરીને અને ઉદ્યોગ, વેપાર અથવા અન્ય કોઈ બિન-સરકારી સંગઠનોના વિવિધ ગ્રાહકો માટે સેવાઓ પૂરી પાડીને યુનિવર્સિટીની સાધનસંપત્તિમાં વધારો કરવાની શક્યતાઓ તપાસવી;
(૫૧)	સંલગ્ન/ઘટક કોલેજ, સંસ્થા અથવા સ્વાયત્ત કૉલેજ અથવા સશક્ત સ્વાયત્ત કૉલેજ અથવા સંસ્થાઓના સમૂહના સંચાલક મંડળને, આવી કૉલેજ અથવા સંસ્થાના સંચાલક મંડળ દ્વારા અનિયમિતતા થયા અંગેનો અથવા ગુનાહિત પ્રકારના કૃત્ય અથવા કોઇ કાર્યલોપ અંગેનો અથવા આવી કોલેજ અથવા સંસ્થાના ગેરવહીવટનો પ્રથમ દર્શની પુરાવો હોય, ત્યારે યોગ્ય કાનૂની કાર્યરીતિ અનુસરીને અને રાજ્ય સરકારની પૂર્વ મંજૂરી લઇને અન્ય કોઇ સંચાલક મંડળને તબદીલ કરવાની;
(૫૨)	રાજ્ય અને કેન્દ્ર સરકારની પૂર્વ મંજૂરી લઇને, વિદેશમાંની યુનિવર્સિટીઓ અને સંસ્થાઓ સાથે શૈક્ષણિક સહયોગ કાર્યક્રમ, સંશોધન અને સલાહકાર સેવાઓ હાથ ધરવી;
(૫૩)	તે અર્થે કરેલા કેન્દ્ર સરકાર અને રાજ્ય સરકારના નિયમો અને વિનિયમોને અધીન રહીને, વિદેશી એજન્સીઓ પાસેથી સહયોગ કાર્યક્રમો માટે ફંડ મેળવવાની;
(૫૪)	યુનિવર્સિટી તેના અધ્યાપન, અધ્યયન, તાલીમ, સંશોધન, વિકસતી ટેકનોલોજી, સ્ટાર્ટઅપ, નાવીન્ય અને વિકાસ, પરામર્શ અને અન્ય કોઈપણ શૈક્ષણિક અને સહાયક પ્રવૃતિઓ દ્વારા  ઊભા કરે તેવા તેના ફાજલ ભંડોળમાંથી વિકાસ ભંડોળ ઊભું કરવું અને તેને વ્યાવસાયિક રીતે રોકાણ કરવું અને તેમાંથી પ્રાપ્ત થતાં વ્યાજનો ઉપયોગ શૈક્ષણિક, સંશોધન અને વિકાસ, શૈક્ષણિક અને ભૌતિક આધારમાળખાનો વિકાસ અને અન્ય કોઇ આધારમાળખાના વિકાસ માટે કરવો;
(૫૫)	અધ્યાપકો અને યુનિવર્સિટીના અધ્યાપકો માટે, યુનિવર્સિટીના અભિપ્રાય મુજબ શૈક્ષણિક બાબતોમાં જરૂરી હોય તેવી સૂચનાઓ અથવા નિર્દેશો કરવા;
(૫૬)	ઉચ્ચ શિક્ષણ, સંશોધન, પરામર્શ આધારિત પ્રોજેક્ટ અને બહારની એજન્સીઓ માટે તાલીમ કાર્યક્રમોમાં ફી વસૂલ કરીને વિકાસ કાર્યક્રમો હાથ ધરવા, જેથી સંસાધનો ઊભા કરી શકાય;
(૫૭)	સામાજિક અને શૈક્ષણિક રીતે પછાત એવા વર્ગો અને સમુદાયો માટે ઉપલભ્ય કરવાના યુનિવર્સિટી શિક્ષણના લાભ માટે વિશેષ જોગવાઈઓ કરવી;
(૫૮)	યુનિવર્સિટીને જરૂરી લાગે તે રીતે મહિલા વિદ્યાર્થીઓ અને વિશેષ રીતે સક્ષમ વિદ્યાર્થીઓ માટે યુનિવર્સિટી શિક્ષણના આવા લાભો ઉપલબ્ધ કરાવવા માટે વિશેષ જોગવાઈઓ કરવી;
(૫૯)	ગ્રામ્ય અને આદિજાતિ વિસ્તારોમાં ઉચ્ચ શિક્ષણ માટે ખાસ જોગવાઇ કરવી;
(૬૦)	એકંદર નામ નોંધણી પ્રમાણમાં વધારવા માટે યોગ્ય પગલાંઓ લેવા;
(૬૧)	યુનિવર્સિટી પદ્ધતિમાં સ્વૈચ્છિક ધોરણે અધ્યાપકો અને વિદ્યાર્થીઓ દ્વારા રાષ્ટ્રીય સાક્ષરતા અને પુખ્ત શિક્ષણ કાર્યક્રમનો અમલ કરવો અને વિદ્યાર્થીઓની સામાન્ય શૈક્ષણિક કામગીરી ઉપરાંત આ ક્ષેત્રમાં તેમના પ્રયત્નો અને કામગીરીને યોગ્ય મહત્વ આપવાના પગલાં વિકસાવવા અને આ ક્ષેત્રમાં અધ્યાપકોની કામગીરીનું પણ મૂલ્યાંકન કરવું;
(૬૨)	રાજ્ય સરકારની નીતિઓને અનુસરીને, ગુજરાતીના અભ્યાસ અને ગુજરાતીનો પ્રશિક્ષણ, અભ્યાસ, સંશોધન અને પરીક્ષાના માધ્યમ તરીકે ગુજરાતીના ઉપયોગને પોતે જ અથવા અન્ય યુનિવર્સિટીઓના સહકારથી પ્રોત્સાહન આપવું;
(૬૩)	પ્રાદેશિક, રાષ્ટ્રીય અને ખાસ કરીને વિદેશી ભાષાના અભ્યાસ અને સામાન્ય રીતે એશિયન ભાષાઓના અભ્યાસને પોતે અથવા અન્ય યુનિવર્સિટીઓ અથવા સંગઠનોના સહકારથી પ્રોત્સાહન આપવું;
(૬૪)	યુનિવર્સિટી, સંસ્થાઓ અને કોલેજોના અધ્યાપકો, બિનવ્યાવસાયિક શૈક્ષણિક અને બિન-શૈક્ષણિક કર્મચારીવર્ગની જવાબદારી સુનિશ્ચિત કરવા માટે એક કામગીરી યોજના વિકસાવવી;
     (૬૫)	યુનિવર્સિટીમાં એક કરતાં વધુ વિભાગો અથવા વહીવટી વિભાગમાં તેમજ યુનિવર્સિટી વિભાગો વચ્ચે અને યુનિવર્સિટી-પબ્લિક અથવા યુનિવર્સિટી-
	ખાનગી અથવા યુનિવર્સિટી પબ્લિક-ખાનગી ભાગીદારી સંશોધન પ્રયોગશાળાઓ અથવા યુનિવર્સિટી-ઉદ્યોગ વચ્ચે યુનિવર્સિટી-અન્ય સંસ્થાઓમાં વચ્ચે, પગારના એક જ (પગાર)ધોરણમાં સંયુક્ત નિમણૂક માટે જોગવાઇ કરવી;
(૬૬)	જ્ઞાનનું સર્જન કરવું અને તેનો પ્રસાર કરવો અને સમકાલીન, વૈશ્વિક સ્તરે સ્પર્ધાત્મક અને સ્થાનિક તેમજ પ્રાદેશિક અને રાષ્ટ્રીય સ્તરે સંબંધિત એવા ઉચ્ચ ગુણવત્તાવાળા સંશોધનને પ્રોત્સાહન આપવું;
(૬૭)	વિદ્યાર્થી કેન્દ્રિત અભિગમ ધરાવવો અને જ્ઞાન સર્જક બનવાની ભૂમિકા ભજવવી;
(૬૮)	પૂર્વસ્નાતક અને અનુ-સ્નાતક સ્તરે શિક્ષણને મજબૂત કરવું, સંશોધન વિકાસ સંસ્કૃતિ અને સંબંધિત પદવી કાર્યક્રમોમાં વધારો કરવો અને ઉદ્યોગસાહસિકતા માટેની રૂચિ કેળવવી; 
(૬૯)	ઇ-લર્નિંગ અને ઇ-વહીવટી સેવાઓ બંને માટે સર્વગ્રાહી ડિજિટલ યુનિવર્સિટીનું માળખું ઊભું કરવું;
(૭૦)	માહિતી અને સંદેશાવ્યવહાર ટેકનોલોજીનો ઉપયોગ કરીને ‘સહયોગ દ્વારા અધ્યયન કરવું' અને ‘સહભાગિતા' ની ક્ષમતાનો લાભકારી ઉપયોગ કરવો;
(૭૧)	યુનિવર્સિટીના સંશોધનને વાણિજ્યિક ક્ષેત્રમાં રૂપાંતરિત કરવા માટે સંશોધન પાર્ક, ટેકનોલોજી ઇન્ક્યુબેટર્સ અને અન્ય સંલગ્ન સંસ્થાઓ વિકસાવવી અને રાજ્ય સમક્ષ કેટલાક મહત્વપૂર્ણ મુદ્દાઓને સંબોધતા વિવિધ વિદ્યાશાખાઓમાંથી બહુવિધ ફેકલ્ટિ જૂથોને સમાવિષ્ટ કરતી યોજનાઓનું સંકલન કરવું;	
(૭૨)	સ્થાનિક જરૂરિયાતો, ઉપલબ્ધ તાલીમ સુવિધાઓ, ઊભી થતી જરૂરિયાતો અને રોજગારની નવી તકોને ધ્યાનમાં લઈને વિદ્યાર્થીઓને જે કૌશલ્યોનો પરિચય કરવાની જરૂર હોય તે ઓળખવા;
(૭૩)	યુવાનોને દેશના સમૃદ્ધ સાંસ્કૃતિક વારસા સાથે પરિચિત કરીને અને રમતગમતમાં કૌશલ્યના વિકાસ માટેની તકો ઊભી કરીને તેમના સર્વાંગી વિકાસ માટેનું વાતાવરણ પૂરું પાડવું;
(૭૪)	સામાજીક વિકાસમાં સંકળાયેલા ઉદ્યોગો, સંશોધન અને વિકાસ પ્રયોગશાળાઓ, બિન-સરકારી સંગઠનો જેવી સહયોગી સંસ્થાઓમાં અધ્યાપકોની ગતિશીલતાને સરળ બનાવવી, વ્યવહારુ વાસ્તવિક જીવનના ઉપયોગમાં જ્ઞાનના રૂપાંતરને શક્ય બનાવવું અને તેના બદલામાં યુનિવર્સિટી કાર્યક્રમોને સમૃદ્ધ બનાવવા;
(૭૫)	વિદેશી શૈક્ષણિક કેમ્પસ
(ક)	કેન્દ્ર અને રાજ્ય સરકારની મંજૂરીથી વિદેશમાં કેન્દ્રો અથવા સંસ્થાઓ સ્થાપવા;
(ખ)	નિયમનકારી સંસ્થાઓ, કેન્દ્ર સરકાર અને રાજ્ય સરકારની પૂર્વ મંજૂરીથી યુનિવર્સિટી કેમ્પસમાં કેન્દ્રો / વિભાગો અથવા વિદેશોની સંસ્થાઓની સ્થાપના કરવી;
(૭૬)	ઉદ્યોગ સાથે ભાગીદારીમાં વ્યાવસાયિક અથવા કૌશલ્ય આધારિત સામુદાયિક કોલેજોની સ્થાપના કરવી;
(૭૭)	યુનિવર્સિટીની ઉપર્યુક્ત સત્તા, ફરજો અને જવાબદારીઓના સંદર્ભમાં, રાજ્ય સરકાર દ્વારા વખતોવખત બહાર પાડવામાં આવેલ કોઈપણ નિર્દેશોનું પાલન કરવું અને અમલમાં મૂકવું;
(૭૮)	યુનિવર્સિટીના વિભાગો, સંચાલિત કોલેજો, સંલગ્ન / ઘટક કોલેજો, સંસ્થાઓ અથવા શાળાઓની નિયમિત સમયાંતરે શૈક્ષણિક તપાસણી કરવી;
(૭૯)	તેના તમામ અથવા કોઇ ઉદ્દેશોની પ્રપ્તિ માટે જરૂરી એવા, આવા અન્ય કૃત્યો અને બાબતો અથવા પ્રાસંગિક અથવા સહાયક કાર્યો કરવા.  

૬.	(૧)	જેમાં આ અધિનિયમ દ્વારા યુનિવર્સિટીને આપવામાં આવેલી સત્તાનો ઉપયોગ કરવામાં આવશે તેવી પ્રાદેશિક હદોમાં, અનુસૂચિમાં આવી યુનિવર્સિટીના નામ સામે નિર્દિષ્ટ કરેલી સમગ્ર યુનિવર્સિટીના વિસ્તારનો સમાવેશ થશે: યુનિવર્સિટીની હકૂમત અને તેના વિશેષાધિકારો મેળવવા બાબત.    


	પરંતુ રાજ્ય સરકારની પૂર્વ પરવાનગીથી, દૂરવર્તી શિક્ષણના અભ્યાસક્રમો, પત્રવ્યવહારના અભ્યાસક્રમો, ઓપન યુનિવર્સિટીના અભ્યાસક્રમો અથવા કોઈ યુનિવર્સિટીના એક્સટર્નલ ડિગ્રી અભ્યાસક્રમોના લાભ, યુનિવર્સિટી વિસ્તારની બહાર રાજ્યના સમગ્ર વિસ્તારને લાગુ પડી શકશે અને આવરી લઈ શકશે:
	વધુમાં, યુનિવર્સિટી કોઈ વિદેશમાં સબ-કેમ્પસ અથવા કેન્દ્ર અથવા સંસ્થાની સ્થાપના કરવા ઈચ્છે છે, તો તે, પોતાની રીતે અથવા અન્ય કોઈ ભારતીય અથવા વિદેશી યુનિવર્સિટી અથવા સંસ્થા સાથે સહયોગથી, રાજ્ય સરકાર અને કેન્દ્ર સરકારની પૂર્વ મંજૂરીથી તેમ કરી શકશે.
(૨)	કલમ ૫૩ની પેટા-કલમ (૨)ના ખંડ (ધ)ની જોગવાઇઓને અધીન રહીને, યુનિવર્સિટી વિસ્તારની અંદર આવેલી કોઇપણ શૈક્ષણિક સંસ્થાએ, યુનિવર્સિટીની સંમતિ સિવાય અને રાજ્ય સરકારની મંજૂરી સિવાય, પબ્લિક યુનિવર્સિટી અને સંસોધન અથવા યુનિવર્સિટીના પ્રોજેક્ટ સહયોગ, બીજી કોઇ યુનિવર્સિટી સાથેની કોલેજો અથવા કોલેજો સિવાય, કાયદાથી સ્થપાયેલી અન્ય કોઇ યુનિવર્સિટીના કોઇ વિશેષાધિકાર સાથે કોઇ રીતે જોડાવું જોઇશે નહિ અથવા કોઇ વિશેષાધિકાર મેળવવા જોઇશે નહિ: 
પરંતુ રાજ્ય અથવા ખાનગી, ભારતીય અથવા વિદેશી હોય તેવી કોઇ શૈક્ષણિક સંસ્થા, જેની હકૂમત કોઈ રાજ્ય અથવા વિસ્તાર પૂરતી મર્યાદિત નથી, તેવા યુનિવર્સિટીના વિશેષાધિકારો સાથે જોડવા અથવા તે મેળવવા ઇચ્છે છે, તો રાજ્ય સરકાર દ્વારા આવા જોડાણ અથવા મેળવવાની પરવાનગી આપી શકાશે:
વધુમાં, જેની હકૂમત કોઈ રાજ્ય અથવા વિસ્તાર પૂરતી મર્યાદિત ન હોય તેવી યુનિવર્સિટી, યુનિવર્સિટી વિસ્તારમાં પોતાની રીતે અથવા કોઈ પબ્લિક અથવા ખાનગી ભારતીય અથવા વિદેશી યુનિવર્સિટીના સહયોગથી સંશોધનનું કેન્દ્ર અથવા અન્ય એકમ સ્થાપવા ઈચ્છતી હોય, તો તે, રાજ્ય સરકારની મંજૂરીથી તેમ કરી શકશે અને જો સહયોગ (જોડાણ) વિદેશી યુનિવર્સિટી અથવા સંસ્થા સાથે હોય તો, તે કેન્દ્ર સરકારની મંજૂરીથી તેમ કરી શકશે.
(૩)	કાયદાથી સ્થપાયેલી અન્ય કોઇ યુનિવર્સિટી સાથે જોડાયેલી અથવા તેના વિશેષાધિકારો મેળવ્યા હોય તેવી પબ્લિક અથવા ખાનગી, ભારતીય અથવા વિદેશી હોય તેવી કોઈ શૈક્ષણિક સંસ્થા, (અન્ય)યુનિવર્સિટીના વિશેષાધિકારો સાથે જોડાવા અથવા તે મેળવવા ઇચ્છતી હોય, તો, આવા જોડાણ અથવા મેળવવાને રાજ્ય સરકારની મંજૂરી અને સંબંધિત યુનિવર્સિટીની સંમતિથી પરવાનગી આપી શકાશે.
(૪)	આ અધિનિયમથી અથવા તે હેઠળ અન્યથા જોગવાઇ કરવામાં આવી હોય તે સિવાય, આ અધિનિયમ અમલમાં આવે તે તારીખ પહેલાં અન્ય યુનિવર્સિટીના વિસ્તારની અંદર (આવેલી) કોઈ શૈક્ષણિક સંસ્થા દ્વારા પ્રાપ્ત થયેલ કોઈ વિશેષાધિકાર, રાજ્ય સરકારની મંજૂરી સિવાય, પાછો ખેંચવામાં આવશે નહિ.
(૫)	રાજ્ય સરકાર દ્વારા નવા જિલ્લાની રચના કરવામાં આવે, તો આવા જિલ્લાનો વિસ્તાર, આવી યુનિવર્સિટીના વિશેષાધિકારો મેળવવાના હેતુ માટે, રાજ્ય સરકાર દ્વારા રાજપત્રમાં જાહેરનામાથી પ્રસિદ્ધ કરવામાં આવે તેવી રીતે આવી યુનિવર્સિટીની હકૂમત હેઠળ રહેશે.
૭.	(૧)	ભારતના કોઈપણ નાગરિકને માત્ર લિંગ, જાતિ, સંપ્રદાય, વર્ગ, જ્ઞાતિ, જન્મ સ્થળ, ધાર્મિક માન્યતા અથવા વ્યવસાય અથવા રાજકીય અથવા અન્ય અભિપ્રાયના આધારે યુનિવર્સિટીના કોઈ હોદ્દામાંથી અથવા તેના કોઈપણ અધિકારીમંડળો, સંસ્થાઓ અથવા સમિતિઓના સભ્યપદમાંથી અથવા કોઈ જગા પર નિમણૂકમાંથી અથવા કોઈ ડિગ્રી, ડિપ્લોમા, પ્રમાણપત્ર અથવા અન્ય શૈક્ષણિક વિશિષ્ટમાન અથવા અભ્યાસક્રમમાં પ્રવેશમાંથી બાકાત રાખવામાં આવશે નહિ:  તમામ માટે યુનિવર્સિટી ખુલ્લી રહેશે. 

  


		પરંતુ યુનિવર્સિટી માત્ર મહિલાઓ માટે અથવા મહિલાઓ માટે અનામત રાખેલી કોઈ કોલેજ અથવા સંસ્થાનો નિભાવ કરી શકશે, અધિકૃત કરી શકશે અથવા માન્ય કરી શકશે.     
(૨)	યુનિવર્સિટીએ અનુસૂચિત જાતિઓ, અનુસૂચિત આદિજાતિઓ, વિમુક્ત  આદિજાતિઓ (વિમુક્ત જાતિઓ), વિચરતી આદિજાતિઓ અને આર્થિક રીતે નબળા વર્ગ અને અન્ય પછાત વર્ગો માટે અધ્યાપકો અને બિન-શૈક્ષણિક કર્મચારીઓની વિવિધ જગ્યાઓ પર નિમણૂક માટે અને સંલગ્ન અથવા સંચાલિત અથવા સામુદાયિક કોલેજો, યુનિવર્સિટી વિભાગો, યુનિવર્સિટી સંસ્થાઓ અથવા માન્ય સંસ્થાઓમાં વિદ્યાર્થીઓના પ્રવેશના હેતુ માટે, અનામતના સંબંધમાં યુનિવર્સિટીએ વખતોવખત બહાર પાડેલી સરકારી નીતિ અને હુકમોને અપનાવવા જોઈશે. 
(૩)	યુનિવર્સિટીએ, રાજ્ય સરકારે વખતોવખત આદેશ  કર્યા મુજબ સમાજના નબળા વર્ગો, લઘુમતીઓ, મહિલાઓ અને અશક્ત વ્યક્તિઓના વિવિધ વર્ગોના કલ્યાણના સંદર્ભમાં રાજ્ય સરકારની સામાન્ય નીતિ અપનાવવી જોઈશે.   

પ્રકરણ ૩
યુનિવર્સિટીના અધિકારીઓ
૮.	(૧)	યુનિવર્સિટીના અધિકારીઓ નીચે મુજબના રહેશે:યુનિવર્સિટીના અધિકારીઓ. 

		(૧)	કુલાધિપતિ; 
		(૨)	કુલપતિ;  
(૩)	વિદ્યાશાખાઓના ડીન;
(૪)	રજિસ્ટ્રાર; 
(૫)	પરીક્ષા નિયંત્રક; 	 
(૬)	પરીક્ષા બોર્ડના નિયામકો; 
(૭)	નાણા અને હિસાબી અધિકારી; 
(૮)	સંશોધન નિયામક; 
(૯) 	સ્ટેચ્યૂટથી ઠરાવવામાં આવે તેવી યુનિવર્સિટીની સેવામાં એવા અન્ય અધિકારીઓ. 
(૨)	કોઈપણ વ્યક્તિ તે ૬૨ વર્ષનો થાય તે ઉંમર પછી, તેની યુનિવર્સિટીના કોઈ અધિકારીમંડળો, કોઈ સમિતિ અથવા અન્ય કોઈ બોર્ડ અથવા તેની સંસ્થાના સભ્ય તરીકે નિમણૂક, નામનિયુક્તિ કરવી જોઈશે નહિ અથવા યથાપ્રસંગ, તેને કો-ઓપ્ટ કરવા જોઈશે નહિ: 
પરંતુ આ કલમમાંનો કોઈપણ મજકૂર, યુનિવર્સિટી  સમિતિના  કોઈપણ અધિકારીમંડળો અથવા અન્ય કોઈ બોર્ડ અથવા તેની સંસ્થાના કોઈ અધ્યક્ષ અથવા સભ્ય, કુલપતિ તરીકે જેઓ તેમના હોદ્દાની રૂએ  અધ્યક્ષ અથવા સભ્ય છે તેમને લાગુ પડશે નહિ:    
વધુમાં, આ કલમમાંનો કોઈપણ મજકૂર, મુલાકાતી અધ્યાપકો, માનદ પ્રાધ્યાપકો, પરામર્શકો, વિદ્વાનો, માર્ગદર્શકો અથવા સલાહકારોને લાગુ પડશે નહિ. 
કુલાધિપતિ.


૯.	(૧)	રાજ્યના રાજ્યપાલ, યુનિવર્સિટીના કુલાધિપતિ રહેશે:
પરંતુ  મહારાજા સયાજીરાવ યુનિવર્સિટી ઓફ બરોડા માટે, મહારાણી શ્રીમતી શુંભાંગિની રાજે ગાયકવાડ, યુનિવર્સિટીના કુલાધિપતિ રહેશે.   
(૨)	કુલાધિપતિ તેમના/તેણીના હોદ્દાની રૂએ, યુનિવર્સિટીના વડા રહેશે અને પદવી એનાયત કરવા માટે રાખેલા યુનિવર્સિટીના પદવીદાન સમારંભ ખાતે ઉપસ્થિત રહે, તો તે અધ્યક્ષ સ્થાન સંભાળશે.  
૧૦.		(૧)	કુલપતિ, જે યુનિવર્સિટીના મુખ્ય શૈક્ષણિક અને કારોબારી અધિકારી અને સંચાલક મંડળ, એકેડેમિક કાઉન્સિલ અને પરીક્ષા અને મૂલ્યાંકન બોર્ડના હોદ્દાની રૂએ અધ્યક્ષ ગણાશે.કુલપતિની નિમણૂક. 


(૨)	અન્યથા જોગવાઈ કરી હોય તે સિવાય, કુલપતિના પગાર, ભથ્થાં, સેવાની બોલીઓ અને શરતો, રાજ્ય સરકાર વખતોવખત નક્કી કરે તે મુજબની રહેશે.
(૩)	રાજ્ય સરકાર દ્વારા કુલપતિની નિમણૂક યુનિવર્સિટી ગ્રાન્ટ્સ કમિશન (યુજીસી)ના માપદંડ મુજબ, નીચેની રીતે કરવામાં આવશે:
(ક)	કુલપતિની નિમણૂક માટે રાજ્ય સરકારને સૌથી વધારે યોગ્ય નામોની ભલામણ કરવા માટે, નીચેના સભ્યોની બનેલી એક શોધ સમિતિ રહેશે: -
(૧)	રાજ્ય સરકાર દ્વારા નામનિયુક્ત કરવાનો સભ્ય, જે ન્યાયતંત્ર અથવા એકેડેમિક (શૈક્ષણિક) અથવા વહીવટમાંથી સેોથી વધુ લબ્ધ પ્રતિષ્ઠિત વરિષ્ડ વ્યક્તિ રહેશે;
(૨)	રાજપત્રમાં પ્રસિદ્ધ થયેલ હુકમથી રાજ્ય સરકારે નિર્દિષ્ટ કરેલી રીતે, સંયુક્ત રીતે સંચાલક મંડળ, એક્ઝિક્યુટિવ કાઉન્સિલ અને એકેડેમિક કાઉન્સિલ દ્વારા અને સંસદના અધિનિયમથી સ્થપાયેલ ઉચ્ચ રાષ્ટ્રીય પ્રતિષ્ઠાની સંસ્થા અથવા સંગઠનના નિયામક અથવા વડા;
(૩)	યુનિવર્સિટી ગ્રાન્ટ્સ કમિશન (યુજીસી)ના પ્રતિનિધિ;
(૪)	યુનિવર્સિટીના રજિસ્ટ્રાર, સમિતિમાં કોઈ મતાધિકાર વિના પસંદગી સમિતિના સભ્ય સચિવ તરીકે કાર્ય કરશે.
(ખ)	રાજ્ય સરકારે નામનિયુક્ત કરેલો સભ્ય, સમિતિનો અધ્યક્ષ રહેશે.
(ગ)		સમિતિમાં નામનિયુક્ત સભ્યો, સંબંધિત યુનિવર્સિટી અથવા કોઈ કોલેજ અથવા યુનિવર્સિટીની કોઈ માન્ય સંસ્થા સાથે ક્યારેય જોડાયા ન હોય તેવા વ્યક્તિઓ રહેશે.
(ઘ)		 સમિતિના ત્રણ સભ્યો હાજર ન હોય, તો સમિતિની કોઈપણ બેઠક યોજવી જોઈશે નહિ.
(ચ)	સમિતિએ, કુલપતિ તરીકે નિમણૂક કરવા માટે રાજ્ય સરકારની વિચારણા માટે ૩ (ત્રણ) શ્રેષ્ઠ સક્ષમ વ્યક્તિઓની પેનલની ભલામણ કરવી જોઇશે. એવી રીતે ભલામણ કરાયેલી વ્યક્તિઓના નામ, કોઈ પસંદગી દર્શાવ્યા વિના મૂળાક્ષરોના ક્રમમાં હોવા જોઈશે. પેનલમાં સમાવિષ્ટ દરેક વ્યક્તિની યોગ્યતા પર વિગતવાર લેખન સાથે અહેવાલ જોડવો જોઈશે.
(છ)	સૌથી સક્ષમ ઉમેદવારોની ભલામણ સુનિશ્ચિત કરવા, કુલપતિ તરીકેની નિમણૂક માટે નામોની ભલામણ માટે, પાત્રતાની શરતો અને કાર્યવાહીની બહોળી પ્રસિદ્ધિ કરવી જોઈશે.
(૪)	રાજ્ય સરકાર, કુલપતિ બનવા પેનલમાં સમાવેશ કરેલી વ્યક્તિઓમાંથી એક વ્યક્તિની નિમણૂક કરી શકશે:

પરંતુ  રાજ્ય સરકાર એવી રીતે ભલામણ કરવામાં આવેલી કોઈ વ્યક્તિને મંજૂરી ન આપે, તો તે જ સમિતિમાંથી અથવા આ હેતુ માટે નવી સમિતિની રચના કર્યા પછી, આવી  નવી સમિતિમાંથી નવી પેનલ માટે માગણી કરી શકશે.   
(૫)	કુલપતિ તરીકે નિમણૂક કરવા માટે સૌથી સક્ષમ વ્યક્તિઓની પેનલ તૈયાર કરવાની પ્રક્રિયા, કુલપતિની જગા ખાલી થવાની સંભવિત તારીખના ઓછામાં ઓછા છ મહિના પહેલા અચૂકપણે શરૂ કરવી જોઈશે અને કુલપતિની નિમણૂકની પ્રક્રિયા, કુલપતિની જગા ખાલી થવાની સંભવિત તારીખના ઓછામાં ઓછા એક મહિના પહેલા અચૂકપણે પૂર્ણ કરવી જોઈશે.    
(૬)	કુલપતિ તરીકે નિમણૂક પામેલી વ્યક્તિ, સેવાના કરારની બોલીઓ અને શરતોને અધીન રહીને, તેઓ તેમના હોદ્દાનો હવાલો સંભાળે તે તારીખથી પાંચ વર્ષની મુદત માટે અથવા તે પાંસઠ વર્ષની ઉંમરના થાય, બેમાંથી જે વહેલું હોય તેમ હોદ્દો સંભાળશે અને તે, તે જ યુનિવર્સિટીમાં પુનઃનિમણૂકને માટે પાત્ર રહેશે નહિ.
પરંતુ તેના કરેલા કામના આધારે અને સૌથી વધુ કાર્યક્ષમ અને સક્ષમ જણાય, તો તે/તેણી અન્ય કોઈપણ યુનિવર્સિટીમાં માત્ર પાંચ વર્ષની એક મુદત માટે પુનઃનિમણૂક માટે પાત્ર રહેશે, સિવાય કે તે/તેણી પુનઃનિમણૂકની તારીખે ૬૫ વર્ષની ઉંમરના થયા હોય.  
(૭)	કુલપતિ તરીકે નિમણૂક પામેલી વ્યક્તિએ, નિમણૂક પહેલાં તેમના દ્વારા ધારણ કરવામાં આવેલી મૂળ જગા, કોઈ હોય તો, તેનો પૂર્વાધિકાર ધારણ કરવો જોઈશે.
(૮)	નીચેનામાંથી કોઈપણ સંજોગોમાં, જેની આકસ્મિક આવશ્યકતાનો નિર્ણય માત્ર રાજ્ય સરકાર દ્વારા જ કરવામાં આવશે: -
(ક)	 પેટા-કલમ (૩)ના ખંડ (ક) હેઠળ નિમાયેલી સમિતિ, રાજ્ય સરકાર દ્વારા નિર્દિષ્ટ સમયમર્યાદામાં કોઈ નામની ભલામણ કરવામાં અસમર્થ હોય;
(ખ)	મૃત્યુ, રાજીનામું અથવા અન્યથા કુલપતિનો હોદ્દો ખાલી પડે અને પેટા-કલમો (૩) અને (૪)ની જોગવાઈઓ અનુસાર, તેને અનુકૂળતાથી અને સત્વરે ભરી  ન  શકાય;
(ગ)	 કુલપતિનો હોદ્દો, એ રજા, માંદગી અથવા અન્ય કારણોસર હંગામી ધોરણે ખાલી પડે; અથવા
(ઘ)   અન્ય કોઈ આકસ્મિકતા હોય;
તો, રાજ્ય સરકાર, તેમના હુકમમાં નિર્દિષ્ટ કરવામાં આવે તેવી, એકંદર બાર મહિનાથી વધુ ન હોય તેટલી મુદત માટે ઇન-ચાર્જ કુલપતિ તરીકે કાર્ય કરવા માટે કોઈ યોગ્ય વ્યક્તિની નિમણૂક કરી શકશે:  
પરંતુ એવી રીતે નિમણૂક પામેલી વ્યક્તિ, પેટા-કલમો (૩) અને (૪)ની જોગવાઈઓ અનુસાર, કુલપતિ તરીકે નિમણૂક પામેલી વ્યક્તિ જે તારીખે આવો  હોદ્દો ધારણ કરે અથવા કુલપતિ ફરીથી હોદ્દો સંભાળે, તે તારીખથી આવો હોદ્દો સંભાળતી બંધ થશે.
(૯)	કુલપતિ, યુનિવર્સિટીના પૂર્ણકાલીન પગારદાર અધિકારી રહેશે અને તેઓ રાજ્ય સરકાર દ્વારા વખતોવખત નક્કી કર્યા મુજબ પગાર અને ભથ્થાં તથા અન્ય સુવિધાઓ મેળવશે. તદુપરાંત, નિ:શુલ્ક સુસજ્જ નિવાસ, તેની જાળવણી, સમારકામ અને તેના જરૂરી ઇંધણ સહિત વાહનચાલકની સેવાની સાથે મોટર કાર અને યુનિવર્સિટીના કુલપતિ તરીકે કાર્ય કરવા તમામ અન્ય સુવિધા માટે હકદાર રહેશે. 
(૧૦)	રાજ્ય સરકાર દ્વારા મંજૂર કરવામાં આવે તે પ્રમાણે આવા હોદ્દા-ખર્ચ ભથ્થું કુલપતિ હસ્તક મૂકવું જોઈશે.
(૧૧)	કોઈ વ્યક્તિ રાજ્યના એકત્રિત ફંડમાંથી માનદ વેતન મેળવતી હોય અથવા  સંલગ્ન/ઘટક કોલેજના આચાર્ય અથવા કોઈ માન્ય સંસ્થા અથવા યુનિવર્સિટીના અધ્યાપકની કુલપતિ તરીકે  નિમણૂક કરવામાં આવે, તો  તેમની સેવાની બોલીઓ  અને  શરતોમાં, કુલપતિ તરીકેના તેમના હોદ્દાની મુદત દરમિયાન તેમને ગેરલાભ થાય તે રીતે ફેરફાર કરવો જોઈશે નહિ.
(૧૨)	 પૂર્વવતી પેટા-કલમોમાં કોઈપણ મજકૂર હોય તેમ છતાં, પેટા-કલમ (૭) માં ઉલ્લેખિત વ્યક્તિને, તે જગાની સેવાની બોલીઓ અને શરતો અનુસાર તેની મૂળ જગા પરથી નિવૃત્ત કરવી જોઈશે.
(૧૩)	કુલપતિ, રાજ્ય સરકારને સંબોધીને તેમની સહીથી લેખિતમાં, એક મહિનાની નોટિસ આપ્યા પછી તેમના હોદ્દા પરથી રાજીનામું આપી શકશે અને રાજ્ય સરકાર દ્વારા તેમનું રાજીનામું સ્વીકાર કર્યેથી અથવા સદરહુ નોટિસની મુદત પૂરી થયાની તારીખથી, બેમાંથી જે વહેલું હોય ત્યારથી, તેઓ હોદ્દો ધરાવતા બંધ થશે. 
(૧૪) 	 રાજ્ય સરકારને ખાતરી થાય કે પદાધિકારી-  
(ક)	 અસ્થિર મગજનો થઈ ગયો હોય અને સક્ષમ કોર્ટ દ્વારા આ રીતે જાહેર કરવામાં આવ્યો હોય; અથવા
(ખ)	નૈતિક અધ:પતનમાં સંડોવતા કોઈ ગુના માટે કોર્ટ દ્વારા દોષિત ઠરાવવામાં આવ્યો હોય;  અથવા
(ગ)	દેવામુક્ત ન થયેલ નાદાર થયો હોય અને સક્ષમ કોર્ટ દ્વારા આ રીતે જાહેર કરવામાં આવ્યો હોય; અથવા
(ઘ)	લાંબી માંદગી અથવા શારીરિક અશક્તતાના કારણે કાર્યો કરવા માટે શારીરિક રીતે અયોગ્ય અને અસમર્થ હોય; અથવા  
(ચ)	આ અધિનિયમની જોગવાઈઓનું પાલન કરવામાં જાણીબૂજીને ચૂક કરી હોય અથવા ઇનકાર કર્યો હોય અથવા સેવાની કોઈ બોલીઓ અને શરતો અથવા પેટા-કલમ (૨) હેઠળ રાજ્ય સરકારે ઠરાવેલી બીજી કોઈ શરતોનો ભંગ કર્યો હોય અથવા તેમાં નિહિત થયેલી સત્તાનો દુરુપયોગ કર્યો હોય અથવા કુલપતિને હોદ્દા પર ચાલુ રાખવો યુનિવર્સિટીના હિતો માટે નુકસાનકારક હોય અથવા તેમની સામે પૂરતા ફોજદારી પુરાવા હોય; અથવા કુલપતિ તરીકેની વિદ્યમાન મુદત દરમિયાન યોગ્ય તપાસ પછી તેમની વિરુદ્ધ કરવામાં આવેલા આરોપોમાં દોષિત ઠર્યા હોય; 
(છ)	રાજકીય પક્ષ અથવા રાજકારણમાં  ભાગ લેતા હોય, તેવા કોઈ સંગઠનનો સભ્ય હોય અથવા અન્યથા તેની સાથે જોડાયેલો હોય અથવા કોઈ રાજકીય ચળવળ અથવા પ્રવૃત્તિમાં ભાગ લેતો હોય અથવા તેની સહાયમાં ફાળો આપતો હોય અથવા સરકાર અથવા શિક્ષણના હિતની વિરુદ્ધ કામ કરતો હોય;
-તો કુલપતિને યોગ્ય તપાસ પછી તેમના હોદ્દા પરથી દૂર કરી શકાશે.   
સ્પષ્ટીકરણ - આ પેટા-ખંડના હેતુઓ માટે, કોઈ પક્ષ રાજકીય પક્ષ હોય, અથવા કોઈ સંગઠન રાજકારણમાં ભાગ લેતો હોય અથવા કોઈ ચળવળ અથવા પ્રવૃત્તિ, આ પેટા-ખંડના કાર્યક્ષેત્રમાં આવતી હોય, તો રાજ્ય સરકારનો નિર્ણય આખરી રહેશે;
પરંતુ કુલપતિને પેટા-ખંડો (ઘ), (ચ) અને (છ) હેઠળ તેમને દૂર કરવા માટેનો આશ્રય લેતા પહેલા રાજ્ય સરકાર દ્વારા કારણ અને વ્યક્તિગત સુનાવણી દર્શાવવાની વાજબી તક આપવામાં આવશે. 

૧૧. (૧) 	રજિસ્ટ્રારની નિમણૂક યુનિવર્સિટી ગ્રાન્ટ્સ કમિશન (યુસીજી)ના માપદંડો મુજબ, આ અધિનિયમ હેઠળ તે હેતુ માટે રચાયેલી પસંદગી સમિતિની ભલામણ પર કુલપતિ દ્વારા કરવામાં આવશે.રજિસ્ટ્રારની નિમણૂક.


(૨)	રજિસ્ટ્રારની નિમણૂક પાંચ વર્ષની મુદત માટે અથવા યુનિવર્સિટી ગ્રાન્ટ્સ કમિશન (યુજીસી)ના માપદંડો મુજબ વયનિવૃત્તિ થાય ત્યાં સુધી બેમાંથી જે વહેલું હોય તે માટે રહેશે અને જેમાં તેઓ સેવા આપી રહ્યા હોય તેવી યુનિવર્સિટીમાં માત્ર પાંચ વર્ષની વધુ એક મુદત માટે, તેઓ આ હેતુ માટે રચાયેલી પસંદગી સમિતિની ભલામણ પર પસંદગી દ્વારા પુનઃનિમણૂક માટે પાત્ર રહેશે. 
(૩)	રજિસ્ટ્રાર, યુનિવર્સિટીના મુખ્ય વહીવટી અધિકારી કસ્ટોડિયન રહેશે. તેઓ પૂર્ણકાલીન પગારદાર અધિકારી રહેશે અને તેઓએ કુલપતિની  દેખરેખ, માર્ગદર્શન અને નિયંત્રણ હેઠળ પ્રત્યક્ષ રીતે નિયમો અનુસાર કામગીરી કરવાની રહેશે. 
(૪)	રજિસ્ટ્રાર, સમગ્ર યુનિવર્સિટીના કર્મચારીવર્ગ (સ્ટાફ)ની શિસ્ત પર દેખરેખ રાખશે અને જાળવશે. તેઓ કુલપતિને લેખિતમાં આવી તમામ બાબતોની જાણ કરશે. 
(૫)	રજિસ્ટ્રારની પસંદગીના હેતુ માટે લાયકાતો અને અનુભવ, યુનિવર્સિટી ગ્રાન્ટ્સ કમિશન (યુજીસી) દ્વારા ઠરાવ્યા મુજબ રહેશે. 
(૬)	 રજિસ્ટ્રારનો હોદ્દો ખાલી પડે અથવા રજિસ્ટ્રાર માંદગી અથવા ગેરહાજરી અથવા અન્ય કોઈ કારણસર, છ મહિનાથી વધુ ન હોય તેવા સમયગાળા માટે તેમના હોદ્દાની ફરજો બજાવવામાં અસમર્થ હોય, ત્યારે કુલપતિએ નવા રજિસ્ટ્રાર ફરજ સંભાળે નહિ અથવા યથાપ્રસંગ, રજિસ્ટ્રાર ફરી ફરજ સંભાળે નહિ ત્યાં સુધી, રજિસ્ટ્રાર તરીકે કાર્ય કરવા માટે યોગ્ય નાયબ રજિસ્ટ્રારની નિમણૂક કરવાની રહેશે. રજિસ્ટ્રારની જગા કાયમી ધોરણે ભરાય એ બાબત સુનિશ્વિત કરવાની ફરજ કુલપતિની રહેશે.  
(૭)	કલમ ૮ની પેટા-કલમ (૧)ના ખંડો (૩), (૫), (૬), (૭) અને (૮) માં નિર્દિષ્ટ અધિકારીઓની લાયકાતો, નિમણૂક માટેના માપદંડ, સેવાની બોલીઓ અને શરતો, મુદત સંબંધી જોગવાઇઓનું, રાજ્ય સરકાર દ્વારા રાજપત્રમાં જાહેરનામું બહાર પાડીને ઠરાવ્યા મુજબ પાલન કરવામાં આવશે. 
(૮)	કલમ ૮ માં ઉલ્લેખિત તમામ અધિકારીઓની સત્તા અને ફરજો માટેની જોગવાઇઓનું પાલન જાહેરનામા અને/અથવા સરકારી ઠરાવ દ્વારા રાજ્ય સરકાર દ્વારા નિયમિત સમયાંતરે ઠરાવ્યા મુજબ પાલન કરવામાં આવશે.  અધિકારીઓ વગેરે જાહેર સેવકો ગણાશે. 


૧૨.	તમામ પગારદાર અધિકારીઓ, અધિકારીમંડળો, સમિતિઓ અથવા સંસ્થાઓના સભ્યો, યુનિવર્સિટીના અધ્યાપકો અને યુનિવર્સિટીના અન્ય કર્મચારીઓ, ભારતના ફોજદારી અધિનિયમની કલમ ૨૧ના અર્થ મુજબ જાહેર સેવકો તરીકે ગણાશે.સન ૧૮૬૦નો ૪૫-મો.











પ્રકરણ ૪
યુનિવર્સિટીના અધિકારીમંડળો
            
૧૩.	યુનિવર્સિટીના અધિકારીમંડળો નીચે મુજબના રહેશે:યુનિવર્સિટીના અધિકારીમંડળો.

(૧)	સંચાલક મંડળ;
(૨) 	એક્ઝિક્યુટિવ  કાઉન્સિલ;
(૩)	એકેડેમિક કાઉન્સિલ;
(૪)	બોર્ડ ઓફ ડીન;
(૫)	અભ્યાસ સમિતિ;
(૬)	કોલેજોમાં અનુસ્નાતક શિક્ષણ બોર્ડ;
(૭)	પરીક્ષા અને મૂલ્યાંકન બોર્ડ;
(૮)	સંશોધન બોર્ડ;
(૯)	યુનિવર્સિટીના અધિકારીમંડળો તરીકે સ્‍ટેચ્‍યૂટથી મુકરર કરવામાં આવે 
 તેવા યુનિવર્સિટીના એવા બીજા બોર્ડ.સંચાલક મંડળ.

૧૪.    (૧)	 સંચાલક મંડળ એ યુનિવર્સિટીની મુખ્ય કારોબારી અને અંતિમ નિર્ણય લેનારું અને નીતિ ઘડનારું સત્તામંડળ  રહેશે અને સમગ્ર યુનિવર્સિટીના તમામ કામકાજનો વહીવટ કરવા અને ખાસ કરીને અન્ય કોઈ સત્તામંડળ, બોર્ડ અથવા સમિતિઓને સોંપવામાં આવી હોય તેવી ફરજો બજાવવા માટે જવાબદાર રહેશે. 
(૨)	સંચાલક મંડળ જરૂર જણાય ત્યારે પણ વર્ષમાં ઓછામાં ઓછા બે વખત મળશે.
(3)	બેઠક ખાતેના કોરમ સહિત બેઠકમાં અનુસરવાની કામકાજના સંચાલન માટેની કાર્યરીતિ અને જરૂરી હોય તેવી બેઠકોના સંબંધમાં  અન્ય બાબતો, સ્‍ટેચ્યૂટ દ્વારા ઠરાવવામાં આવે તેવી રહેશે. 
(૪)	 તમામ  યુનિવર્સિટીઓ માટે એક સમાન માળખું રહેશે, જેમાં દરેક યુનિવર્સિટીમાં  સંચાલક મંડળના અધ્યક્ષ તરીકે કુલપતિ રહેશે:
પરંતુ મહારાણી શ્રીમતી શુભાંગીની રાજે ગાયકવાડ, મહારાજા સયાજીરાવ યુનિવર્સિટી  ઓફ બરોડામાં સંચાલક મંડળના અધ્યક્ષ રહેશે, જેઓ તેણીના હોદ્દાની રૂએ, સમગ્ર યુનિવર્સિટીના વડા રહેશે અને  ઉપસ્થિત હોય ત્યારે, યુનિવર્સિટીના કોઈ પદવીદાન સમારંભમાં અધ્યક્ષસ્થાન સંભાળશે; જ્યારે મહારાજા સયાજીરાવ યુનિવર્સિટી ઓફ બરોડાના કુલપતિ, સંચાલક મંડળના ઉપાધ્યક્ષ રહેશે. તેમજ   મહારાજા સયાજીરાવ યુનિવર્સિટી ઓફ બરોડાના સંચાલક મંડળના સંબંધિત સભ્યોને, સંચાલક મંડળના અધ્યક્ષ દ્વારા નામનિયુક્ત કરવામાં આવશે.
(૫)	યુનિવર્સિટીનું સંચાલક મંડળ નીચેના સભ્યોનું બનશે: -

સભ્યો
(ક)	કુલપતિ - અધ્યક્ષ;
(ખ)	અધ્યક્ષ દ્વારા  શિક્ષણ, ઉદ્યોગ, કૃષિ, વાણિજ્ય, બેન્કિંગ, નાણા, સામાજિક, સાંસ્કૃતિક અને તેવા અન્ય સંલગ્ન ક્ષેત્રોમાંથી  નામનિયુક્‍ત કરવાના એક  પ્રતિષ્ઠિત(ખૂબ જ લબ્ધપ્રતિષ્ઠિત)  વ્યક્તિ;
(ગ)	અધ્યક્ષ દ્વારા યુનિવર્સિટીના વિભાગોના વડા અથવા નિયામકોમાંથી પ્રવરતા(સિનિયોરિટી) ના ધોરણે અને સ્ટેચ્યૂટ દ્વારા ઠરાવવામાં આવે તેવા  વધારાના માપદંડોના આધારે પણ રોટેશન દ્વારા નામનિયુક્‍ત કરવાના એક વડા અથવા નિયામક:
પરંતુ યુનિવર્સિટીના વિભાગોમાંથી વડા અથવા નિયામકોની ફેરબદલ કરવામાં, જેમને પ્રતિનિધિત્વની તક આપવામાં આવી હતી તેવા યુનિવર્સિટીના અગાઉના વિભાગોની અવગણના કરવામાં આવશે;  
(ઘ)	અધ્યક્ષ દ્વારા પ્રવરતા(સિનિયોરિટી)ના ધોરણે અને સ્ટેચ્યૂટ દ્વારા ઠરાવવામાં આવે તેવા  વધારાના માપદંડોના આધારે પણ રોટેશન દ્વારા નામનિયુક્‍ત કરવાના બે ડીન;
(ચ)	અધ્યક્ષ દ્વારા કોલેજના વિભાગોના વડામાંથી પ્રવરતા(સિનિયોરિટી)ના ધોરણે  અને સ્ટેચ્યૂટ દ્વારા ઠરાવવામાં આવે તેવા  વધારાના માપદંડોના આધારે પણ રોટેશન દ્વારા નામનિયુક્‍ત કરવાના એક વડા:
પરંતુ કોલેજના વિભાગોમાંથી વડાની ફેરબદલ કરવામાં, જેમને પ્રતિનિધિત્વની તક આપવામાં આવી હતી તેવા કોલેજના અગાઉના વિભાગોની અવગણના કરવામાં આવશે;  
(છ)	અધ્યક્ષ દ્વારા પ્રવરતા(સિનિયોરિટી) ના ધોરણે અને સ્ટેચ્યૂટ દ્વારા ઠરાવવામાં આવે તેવા  વધારાના માપદંડોના આધારે પણ યુનિવર્સિટીના અધ્યાપકોમાંથી પસંદ કરવાના,  આચાર્ય અથવા કોલેજ અધ્યાપકો અથવા  માન્ય સંસ્થાઓના નિયામક ન હોય તેવા બે અધ્યાપકો, જેમાંથી એક અધ્યાપકની અનુસૂચિત જાતિઓ અથવા અનુસૂચિત  આદિજાતિઓ અથવા વિમુક્ત આદિજાતિઓ અથવા વિચરતી આદિજાતિઓ અથવા અન્ય પછાત વર્ગની કક્ષામાંથી  રોટેશન દ્વારા પસંદગી કરવાની રહેશે;
(જ)	અધ્યક્ષ દ્વારા પ્રવરતા(સિનિયોરિટી) ના ધોરણે અને સ્ટેચ્યૂટ દ્વારા ઠરાવવામાં આવે તેવા  વધારાના માપદંડોના આધારે પણ કોલેજના અધ્યાપકોમાંથી પસંદ કરવાના, આચાર્ય અથવા  માન્ય સંસ્થાઓના નિયામકો ન હોય તેવા બે અધ્યાપકો, જેમાંથી એક અધ્યાપકની અનુસૂચિત જાતિઓ અથવા અનુસૂચિત  આદિજાતિઓ અથવા વિમુક્ત આદિજાતિઓ અથવા વિચરતી આદિજાતિઓ અથવા અન્ય પછાત વર્ગની શ્રેણીઓમાંથી  રોટેશન દ્વારા પસંદગી કરવાની રહેશે;

(ઝ)	અધ્યક્ષ દ્વારા મંડળ(મેનેજમેન્ટ)ના પ્રતિનિધિઓમાંથી  નામનિયુક્ત કરવાના કોલેજ સંચાલક મંડળ(મેનેજમેન્ટ)ના બે પ્રતિનિધિઓ અને વધુમાં એવી જોગવાઈ કરવામાં આવી છે કે તે જ સંચાલક મંડળને, સતત બીજી વખત સંસ્થાકીય પ્રતિનિધિત્વ રહેશે નહિ: 
પરંતુ આ બે પ્રતિનિધિઓમાંથી એક સભ્યની અનુસૂચિત જાતિઓ અથવા અનુસૂચિત  આદિજાતિઓ અથવા વિમુક્ત આદિજાતિઓ અથવા અન્ય પછાત વર્ગ કોઈ હોય, તો તેમાંથી રોટેશન દ્વારા પસંદગી કરવાની રહેશે;
(ટ)	અધ્યક્ષ દ્વારા પસંદ કરાયેલા બે રજિસ્ટર થયેલા સ્નાતકો, જેમાંથી એક સ્નાતકની અનુસૂચિત જાતિઓ અથવા અનુસૂચિત  આદિજાતિઓ અથવા વિમુક્ત આદિજાતિઓ અથવા વિચરતી આદિજાતિઓ અથવા અન્ય પછાત વર્ગની શ્રેણીઓમાંથી  રોટેશન દ્વારા પસંદગી કરવાની રહેશે;
(ઠ)	એકેડેમિક કાઉન્સિલ દ્વારા તેના સભ્યોમાંથી પ્રવરતા(સિનિયોરિટી) ના ધોરણે અને સ્ટેચ્યૂટ દ્વારા ઠરાવવામાં આવે તેવા  વધારાના માપદંડોના આધારે પણ પસંદ કરવામાં આવેલા બે સભ્યો;
(ડ)	અધ્યક્ષ દ્વારા રાષ્ટ્રીય સ્તરે પ્રતિષ્ઠા ધરાવતી, સંસદ દ્વારા માન્ય થયેલી રાષ્ટ્રીય મહત્વ ધરાવતી સંસ્થા અથવા સંગઠનમાંથી એક પ્રતિષ્ઠિત-નિષ્ણાત;
(ઢ)	યુનિવર્સિટીના રજિસ્ટ્રાર –મતદાનના કોઇ અધિકાર વિના સંચાલક મંડળના સભ્ય-સચિવ રહેશે:
પરંતુ આ અધિનિયમના આરંભ પછી, તરત જ સંચાલક મંડળની માત્ર પ્રારંભિક મુદત માટે, ખંડો (છ), (જ), (ઝ) અને (ટ) હેઠળ, અનામત વર્ગમાંથી ઉમેદવારની પસંદગી કરવા માટે, સદરહુ ખંડો હેઠળના અનામત વર્ગો માટેના રોટેશનના મુદ્દાનો નિર્ણય અધ્યક્ષે ચિઠ્ઠી નાંખીને કરવો જોઇશે અને ચિઠ્ઠી નાખતી વખતે, દરેક અનામત વર્ગમાંની વ્યક્તિને, સંચાલક મંડળમાં પ્રતિનિધિત્વ રહે તે સુનિશ્ચિત કરવું જોઇશે:
વધુમાં, મહારાજા સયાજીરાવ યુનિવર્સિટી ઓફ બરોડા માટે, ખંડ (ઝ) અને (ટ) લાગુ પડશે નહિ અને ખંડ (છ) અને (જ) માટે, નીચે મુજબ સભ્યો નામનિયુક્ત કરવાના રહેશે: 
(ક) 	અધ્યક્ષ દ્વારા યુનિવર્સિટીની ઘટક કોલેજના અધ્યાપકોમાંથી પ્રવરતા(સિનિયોરિટી) ના ધોરણે અને સ્ટેચ્યૂટ દ્વારા ઠરાવવામાં આવે તેવા  વધારાના માપદંડોના આધારે પણ રોટેશન દ્વારા નામનિયુક્‍ત કરવામાં આવેલા એક અધ્યાપક:
પરંતુ યુનિવર્સિટીની ઘટક કોલેજમાંથી અધ્યાપકોની ફેરબદલ કરવામાં, જેમને પ્રતિનિધિત્વની તક આપવામાં આવી હતી તેવી યુનિવર્સિટીની અગાઉની ઘટક કોલેજની અવગણના કરવામાં આવશે;  
(ખ) 	અધ્યક્ષ દ્વારા પ્રવરતા(સિનિયોરિટી) ના ધોરણે અને  સ્ટેચ્યૂટ દ્વારા ઠરાવવામાં આવે તેવા  વધારાના માપદંડોના આધારે પણ યુનિવર્સિટીના અધ્યાપકોમાંથી પસંદ કરવાના, આચાર્ય અથવા  માન્ય સંસ્થાઓના નિયામકો ન હોય તેવા ચાર અધ્યાપકો, જેમાંથી બે અધ્યાપકની અનુસૂચિત જાતિઓ અથવા અનુસૂચિત  આદિજાતિઓ અથવા વિમુક્ત આદિજાતિઓ અથવા વિચરતી આદિજાતિઓ અથવા અન્ય પછાત વર્ગની શ્રેણીઓમાંથી  રોટેશન દ્વારા પસંદગી કરવી જોઇશે;
સંચાલક મંડળના અધ્યક્ષ દ્વારા નામનિયુક્ત કરવાના કુલ સભ્યોમાંથી ઓછામાં ઓછા એક-તૃતીયાંશ સભ્યો અચૂકપણે મહિલાઓ રહેશે.
(૧)	કુલપતિ દ્વારા જરૂર જણાય,  ત્યારે નાણા અને હિસાબી અધિકારી,  પરીક્ષા અને મૂલ્યાંકન  નિયામક, રમતગમતન નિયામક, યુનિવર્સિટીના ગ્રંથપાલ અને અન્ય અધિકારીઓ, સંચાલક મંડળના આમંત્રિત સભ્યો રહેશે પણ તેમને મત આપવાનો અધિકાર રહેશે નહિ.


(૨)	સંચાલક મંડળના સભ્યો માટેની મુદત અઢી વર્ષની રહેશે.સંચાલક મંડળની 
સત્તા અને ફરજો.


 


૧૫.	યુનિવર્સિટીના સર્વોચ્ય સત્તામંડળ તરીકે, સંચાલક મંડળ પાસે નીચેની સત્તા અને ફરજો રહેશે:- 
(ક)	રાષ્ટ્ર અને વૈશ્વિક સ્તરે થઈ રહ્યા હોય તેવા શૈક્ષણિક, સંશોધન અને વિકાસ પ્રવૃત્તિઓ, નાણાકીય બાબતો, વ્યવસ્થાપન અને સંચાલનમાં હોય તેવા ટૂંકા અને લાંબા ગાળાના સુધારાને યુનિવર્સિટીમાં સમાવિષ્ટ કરી શકાય તે માટે, તેની સમીક્ષા કરવી અને તેના પર વિચારવિમર્શ કરવો;
(ખ)	યુનિવર્સિટીના તમામ ક્ષેત્રોમાં સુધારા માટે, વ્યાવહારિક તંત્ર (ઓપરેટિવ મિકેનિઝમ)નો અભ્યાસ કરવો અને નિર્ણય લેવો;
(ગ)	કોલેજો અને સંસ્થાઓને વિશેષિત  અભ્યાસો અને અભ્યાસક્રમો હાથ ધરવા માટે સક્ષમ બનાવે તેવી જોગવાઈઓ કરવી અને  જરૂરી હોય અથવા ઇચ્છનીય હોય ત્યાં, વિવિધ સંસ્થાઓ અને યુનિવર્સિટીઓ વચ્ચે અધ્યાપન અને સંશોધન માટે સામાન્ય પ્રયોગશાળાઓ, પુસ્તકાલયો, સંગ્રહાલયો અને સાધનો માટે વ્યવસ્થા અને જોગવાઈ કરવી;
(ઘ)	એકેડેમિક કાઉન્‍સિલની ભલામણ પર ઉચ્ચ શિક્ષણ, સંશોધન અને વિશેષિત અભ્યાસના વિભાગો, કોલેજો, શાળાઓ, કેન્‍દ્રો, સંસ્થાઓ સ્થાપિત કરવી; 
(ચ)	સ્ટેચ્યૂટનો મુસદ્દો અથવા તેમાં સુધારો અથવા કોઇ સ્ટેચ્યૂટને અથવા તેના  કોઇ ભાગને રદ કરવા માટે, રાજ્ય સરકારને મંજૂરી અર્થે ભલામણ કરવી; 
(છ)	અધ્યાદેશો અને વિનિયમોનો અથવા તેનો કોઇ ભાગ ઘડવો, સુધારવો અથવા રદ કરવો;
(જ)	યુનિવર્સિટીની અસ્ક્યામતો અને મિલકતોના વહીવટ માટે નિયંત્રણ કરવું અને વ્યવસ્થા કરવી;
(ઝ)	રાજ્ય સરકાર, યુનિવર્સિટીના ફંડ અને ફંડ પૂરું પાડતી અન્ય એજન્‍સીઓ પાસેથી અલગથી જે ફંડ પ્રાપ્ત થઈ શકે તેવા વાર્ષિક નાણાકીય અંદાજો અથવા બજેટમાં, સુધારા, કોઇ હોય, તો તે અંગે ચર્ચા કરવી અને સુધારા સહિત મંજૂરી આપવી;
(ટ)	યુનિવર્સિટી વતી કરાર કરવાની, સુધારવાની, અમલમાં મૂકવાની અને રદ કરવાની દરખાસ્તો પર વિચારણા કરવી;
(ઠ)	યુનિવર્સિટી માટે સામાન્ય સીલનો નમૂનો નક્કી કરવો અને તેના ઉપયોગ માટે જોગવાઈ કરવી;
(ડ)	રાજ્ય સરકારની પૂર્વ-મંજૂરીથી યુનિવર્સિટી વતી કોઇ ટ્રસ્ટ, વસિયતી દાન, દાનની તબદીલી અને યુનિવર્સિટીમાં કોઇ જંગમ, સ્થાવર અને બૌદ્ધિક સંપતિની તબદીલી સ્વીકારવી;
(ઢ)	યુનિવર્સિટી વતી, કોઇ જંગમ અથવા બૌદ્ધિક સંપત્તિના હકોનું વેચાણ અથવા અન્ય રીતે તબદીલી કરવી; 
(ત)	રાજ્ય સરકારની પૂર્વ-મંજૂરીથી કોઇ સ્થાવર મિલકત અન્ય સંસ્થાને વેચાણથી અથવા ભાડા પટેથી અથવા કરારથી તબદીલ કરવી:
પરંતુ યુનિવર્સિટીના ઉદ્દેશોને પરિપૂર્ણ કરવા માટે, બેંક, કેન્‍ટિન, પોસ્ટ ઓફિસ, મોબાઈલ ટાવર વગેરે જેવી આવશ્યક ભૌતિક સુવિધાઓ પૂરી પાડવાના હેતુ માટે, ચોક્કસ સમયગાળા માટે, રાજ્ય સરકારની પૂર્વ-મંજૂરી સિવાય, કોઇ સ્થાવર મિલકતનો ઉપયોગ કરવાની પરવાનગી આપી શકાશે; 
(થ)	તેના કેમ્પસ અને સબ‌-કેમ્પસ માટે, અનામત ફંડમાંથી જમીન, મકાન અને અન્ય આંતરમાળખાના રૂપમાં સ્થાવર મિલકતો ઊભી કરવી;
(દ)	યુનિવર્સિટી વતી ફંડ ઉધાર લેવું, ધિરાણ આપવું અથવા રોકાણ કરવું; 
(ધ)	ચોક્કસ હેતુઓ માટે યુનિવર્સિટી હસ્તકના ફંડનો વહીવટ કરવા માટેની નીતિ નક્કી કરવી; 
(ન)	યુનિવર્સિટીનું કાર્ય કરવા માટે જરૂરી હોય તેવા મકાનો, જગા, ફર્નિચર(રાચરચીલું), સાધનો અને અન્ય સંસાધનો પૂરા પાડવા;
(પ)	 માનદ પદવીઓ અને શૈક્ષણિક વિશિષ્ટમાનો એનાયત કરવાની  ભલામણ કરવી; 
(ફ)	એકેડેમિક કાઉન્સિલ દ્વારા ભલામણ કર્યા મુજબ તેવી પદવીઓ (ડિગ્રી), ડિપ્લોમા, પ્રમાણપત્રો અને બીજા શૈક્ષણિક વિશિષ્ટમાનો શરૂ કરવા અને એનાયત કરવા અને અધ્યાદેશો દ્વારા જોગવાઈ કર્યા પ્રમાણે, તે એનાયત કરવા માટે પદવીદાન સમારંભ માટેની વ્યવસ્થા કરવી;
(બ)	અધ્‍યેતાવૃત્તિ, પ્રવાસી અધ્‍યેતાવૃત્તિ, શિષ્‍યવૃત્તિ, છાત્રવૃત્તિ, વિદ્યાર્થીવૃત્તિ, પ્રદર્શન, પુરસ્કારો, ચંદ્વકો અને ઇનામો શરૂ કરવા અને તે આપવા માટે વિનિયમો ઠરાવવા;
(ભ)	બોર્ડ ઓફ ડીન દ્વારા ભલામણ કરેલા પારસ્પરિક લાભદાયી શૈક્ષણિક કાર્યક્રમો માટે અન્ય યુનિવર્સિટીઓ, સંસ્થાઓ અને સંગઠનો સાથે સહયોગ(જોડાણો) માટેના વિનિયમો કરવા;
(મ)	એકેડેમિક કાઉન્સિલની ભલામણના આધારે, જરૂર જણાય, ત્યારે યુનિવર્સિટીના ફંડમાંથી અને  ફંડ પૂરું પાડતી અન્ય એજન્સીઓ પાસેથી મેળવેલા ફંડમાંથી યુનિવર્સિટીના અધ્યાપકો અને બિન-વ્યાવસાયિક શૈક્ષણિક સ્ટાફની જગ્યાઓ ઊભી કરવી અને તેમની લાયકાતો, અનુભવ, સમયગાળો અને પગારધોરણો ઠરાવવા;
(ય)	જરૂર જણાય ત્યારે યુનિવર્સિટીના ફંડમાંથી અને  ફંડ પૂરું પાડતી અન્ય એજન્સીઓ પાસેથી મેળવેલા ફંડમાંથી, અધિકારીઓ, બિન-શૈક્ષણિક કુશળ, વહીવટી  કર્મચારી વર્ગ અને અન્ય જગ્યાઓ ઊભી કરવી અને તેમની લાયકાતો, અનુભવ, સમયગાળો અને પગારધોરણો ઠરાવવા;
(ર)	પેપર-સેટર્સ (પ્રાશ્નિકો) અને અન્ય પરીક્ષા સ્ટાફ, વિઝિટિંગ ફેકલ્ટિ, અને યુનિવર્સિટીને આપવામાં આવતી અન્ય કોઈ પણ સેવાઓ માટેની ફી અથવા ચાર્જીસ માટે માનદ વેતન, મહેનતાણું, ફી અને મુસાફરી અને અન્ય ભથ્થાં ઠરાવવા;
(લ)	કોલેજો અને ઉચ્ચ શિક્ષણની સંસ્થાઓના સ્થાન માટે, બોર્ડ ઓફ ડીન દ્વારા તૈયાર કરવામાં આવેલ વિસ્તૃત પરિપ્રેક્ષ્ય યોજના અને વાર્ષિક યોજના રજૂ કરવા એકેડેમિક કાઉન્સિલને સૂચના આપવી;
(વ)	સ્ટેચ્યૂટમાં ઠરાવ્યા પ્રમાણે, કોલેજો અને સંસ્થાઓના સંચાલનમાં ફેરફાર અથવા તબદીલી  અને સ્થળના સ્થાળાંતર માટેની દરખાસ્તોની વિચારણા કરવી અને તેને મંજૂરી આપવી;
(કક)	રજિસ્ટ્રાર પાસેથી દર છ મહિને મેળવવામાં આવતી યુનિવર્સિટીની વિકાસ પ્રવૃત્તિઓના અહેવાલ પર વિચારણા કરવી;
(ખખ)	સ્ટેચ્યૂટ અને યુનિવર્સિટી ગ્રાન્ટ કમિશન (યુજીસી) મુજબ, એકેડેમિક કાઉન્સિલની ભલામણ પર યુનિવર્સિટી વિભાગો, યુનિવર્સિટી સંસ્થાઓ, સંલગ્ન/ઘટક કોલેજો અને માન્યતાપ્રાપ્ત સંસ્થાઓને સ્વાયત્ત દરજ્જો આપવો;
(ગગ)	એકેડેમિક કાઉન્સિલ પાસેથી મેળવવામાં આવતા શૈક્ષણિક કાર્યક્રમો માટેની દરખાસ્તોનું મૂલ્યાંકન કરવું અને તેને મંજૂરી આપવી;
(ઘઘ)	રાજ્ય સરકારના ફંડ, યુનિવર્સિટીના ફંડ અને અન્ય એજન્સીઓ પાસેથી અલગથી મેળવવામાં આવતા ફંડના સંબંધમાં વાર્ષિક અહેવાલ, વાર્ષિક હિસાબો અને ઓડિટ રિપોર્ટની વિચારણા કરવી અને અપનાવવા;
(ચચ)	યુનિવર્સિટીની કોલેજો, સંસ્થાઓ અથવા વિભાગોના યોગ્ય સંચાલન, કામગીરી અને નાણાકીય બાબતોને લગતી કોઈ બાબતના સંબંધમાં તપાસ કરાવડાવવી;
(છછ)	સ્ટેચ્યૂટ અને અધ્યાદેશો ઘડવાની, તેમાં સુધારો કરવાની અથવા રદ કરવાની સત્તા સિવાયની તેની કોઈ સત્તા, કુલપતિ અથવા યુનિવર્સિટીના એવા અધિકારી અથવા સત્તાધિકારીને અથવા તેના દ્વારા નિયુક્ત કરાયેલી સમિતિને, તેને યોગ્ય જણાય તે રીતે સોંપવી;
(જજ)	યુનિવર્સિટીના ફંડમાંથી અને ફંડ પૂરું પાડતી અન્ય એજન્સીઓ પાસેથી મેળવવામાં આવતા ફંડમાંથી ઊભી થયેલી જગાઓના સંબંધમાં, યુનિવર્સિટીમાં બિન-શૈક્ષણિક કર્મચારીઓના કાર્યો, ફરજો, સત્તા અને જવાબદારીઓ નક્કી કરવી;
(ઝઝ)	ભૂતપૂર્વ વિદ્યાર્થીઓ, પરોપકારી, ઉદ્યોગો અને અન્ય હિસ્સેદારો પાસેથી  દાન, ભેટો અને અન્ય પ્રકારની નાણાકીય સહાય સ્વીકારવી અને આવા દાન, ભેટો વગેરે સ્વીકારવા માટે યુનિવર્સિટીએ અનુસરવાની કાર્યરીતી ઠરાવવી;
(ટટ)	સ્ટેચ્યૂટ દ્વારા નિયત કરેલી કાર્યરીતિનું પાલન કર્યા પછી, ઉલ્લંઘન કરતી કોલેજો અથવા માન્ય સંસ્થાઓ પર દંડ લાદવો;
(ઠઠ)	આવી કોલેજોના સંચાલન સંબંધિત વિવાદોના કિસ્સામાં વિવાદનો કાયદાકીય રીતે ઉકેલ ન આવે ત્યાં સુધી આવી કોલેજના સંચાલનને ચલાવવા માટે સંલગ્ન/ઘટક કોલેજ માટે વહીવટી મંડળની નિમણૂક કરવા માટે કુલપતિ મારફત રાજ્ય સરકારને ભલામણ કરવી, આ બોર્ડની રચના અને તેની નિમણૂકની પ્રક્રિયા, સ્ટેચ્યૂટથી ઠરાવ્યા મુજબની રહેશે.  વિદ્યાર્થીઓના અધિકારક્ષેત્રને વિકસાવવા અને અપનાવવા માટે, આ સંબંધે રાજ્ય સરકારનો નિર્ણય આખરી અને બંધનકર્તા રહેશે.;
(ડડ)	સંચાલક મંડળ સર્વોચ્ચ સત્તા અને મુખ્ય નિર્ણય કરનાર સત્તામંડળ છે. સંચાલક મંડળ આદેશો, સૂચનો આપી શકશે અને એકેડેમિક અને એક્ઝિક્યુટિવ કાઉન્‍સિલનો નિર્ણય બદલી શકશે;
(ઢઢ)	એકેડેમિક કાઉન્‍સિલ અને એક્ઝિક્યુટિવ કાઉન્‍સિલ દ્વારા લેવામાં આવેલ તમામ નિર્ણયોની, સંચાલક મંડળમાં મંજૂરી મેળવવાની જવાબદારી અધ્યક્ષની રહેશે. 
૧૬.	યુનિવર્સિટીની એક્ઝિક્યુટીવ કાઉન્‍સિલ, કારોબારી સત્તા અને સંચાલક મંડળના તાબામાં રહેશે અને તે નીચેના સભ્યોનું બનશે:-એક્ઝિક્યુટિવ કાઉન્‍સિલ.

(૮)	કુલપતિએ સમગ્ર સિનિયોરિટીને વિચારણામાં લઈને વારાફરતી અને સ્ટેચ્યૂટો દ્વારા ઠરાવવામાં આવે તેવા વધારાના ધોરણોના આધારે નામનિયુક્ત કરવાના સંલગ્ન/ઘટક કોલેજોના ચાર અધ્યાપકો;
(૯)	શિક્ષણવિદ્દો, સામાજિક કાર્યકરો, જાહેર વહીવટકર્તાઓ, પછાત સમુદાયોના પ્રતિનિધિઓ, મહિલાઓ અને તેમના સંબંધિત ક્ષેત્રની અંદર ઘણું યોગદાન આપ્યું હોય એવા બીજા વર્ગોની પ્રતિષ્ઠિત વ્યક્તિઓમાંથી રાજ્ય સરકારે નામનિયુક્ત કરવાની ચાર વરિષ્ઠ નામાંકિત વ્યક્તિઓ;
(૧૦)	વ્યવસાય અને ઉદ્યોગના ક્ષેત્રમાંથી, કુલપતિએ નામનિયુક્ત કરેલ ગુજરાત ચેમ્બર ઓફ કોમર્સ એન્ડ ઇન્ડસ્ટ્રી [જીસીસીઆઇ]ના ક્ષેત્રની એક પ્રતિષ્ઠિત વ્યક્તિ સભ્ય બની શકશે.
		પરંતુ મહારાજા સયાજીરાવ યુનિવર્સિટી વડોદરા માટે, ખંડ (૯) લાગુ પડશે નહિ અને ખંડ (૭) અને (૮) માટે, સભ્યો નીચેની રીતે નામનિયુક્ત કરી શકાશે:
(૭)	કુલપતિએ સમગ્ર સિનિયોરિટીને વિચારણામાં લઈને વારાફરતી અને સ્ટેચ્યૂટો દ્વારા ઠરાવવામાં આવે તેવા વધારાના ધોરણોના આધારે નામનિયુક્ત કરવાના ઘટક કોલેજોના એક પ્રિન્સિપાલ;
(૮)	કુલપતિએ, વિભાગના વડા સિવાયના યુનિવર્સિટીના અધ્યાપકોમાંથી સમગ્ર સિનિયોરિટીને વિચારણામાં લઈને વારાફરતી અને સ્ટેચ્યૂટો દ્વારા ઠરાવવામાં આવે તેવા વધારાના ધોરણોના આધારે નામનિયુક્ત કરવાના ચાર અધ્યાપકો;
કુલપતિએ નામનિયુક્ત કરવાના કુલ સભ્યોમાંથી ઓછામાં ઓછા એક તૃતીયાંશ સભ્યો મહિલાઓ રહેશે.
	એક્ઝિક્યુટિવ કાઉન્‍સિલના સભ્યોની મુદત અઢી વર્ષની રહેશે. એકઝિક્યુટિવ કાઉન્‍સિલ  દર બે મહિને અને જરૂર જણાય ત્યારે મળશે. 
૧૭.	(૧)	આ અધિનિયમથી અથવા તે હેઠળ ઠરાવવામાં આવે તેવી શરતોને અધીન રહીને, એક્ઝિક્યુટિવ કાઉન્‍સિલ, સંચાલક મંડળના માર્ગદર્શન, આદેશ અને દેખરેખ હેઠળ નીચેની ફરજો બજાવશે:-એક્ઝિક્યુટિવ કાઉન્‍સિલની ફરજો.

(ક)	યુનિવર્સિટીની મિલકત અને નાણા ભંડોળ ધરાવવા, તેનું નિયંત્રણ કરવું તથા તેનો વહીવટ કરવો;
(ખ)	આ અધિનિયમ અને તેના સ્‍ટેચ્યૂટથી તેને મળેલી સત્તા વાપરીને અને સોંપેલી ફરજો બજાવીને, યુનિવર્સિટી વતી કરાર કરવા, તેમાં ફેરફાર કરવો, તેમનો અમલ કરવો અને તે રદ કરવા;
(ગ)	યુનિવર્સિટીના સામાન્‍ય સીલનો નમૂનો નક્કી કરવો અને તેની કસ્‍ટડી માટે જોગવાઇ કરવી અને તેના ઉપયોગનું નિયમન કરવું;
(ઘ)	ખાસ હેતુઓ માટે યુનિવર્સિટી હસ્‍તકના નાણાં ભંડોળનો વહીવટ કરવો;
(ચ)	યુનિવર્સિટીના વાર્ષિક નાણાકીય અંદાજો તૈયાર કરવા અને તે સંચાલક મંડળ સમક્ષ રજૂ કરવા;
(છ)	બજેટ ગ્રાન્‍ટની કોઇ રકમ, એક ગૌણ સદરમાંથી બીજા ગૌણ  સદરમાં અથવા એક ગૌણ સદર હેઠળના પેટા-સદરમાંથી બીજા ગૌણ સદર હેઠળના પેટા-સદરમાં તબદીલ કરવાની મંજૂરી  આપવી;
(જ)	ગૌણ સદરની કોઇ રકમ, એક પેટા-સદરમાંથી બીજા પેટા-સદરમાં અથવા એક મુખ્‍ય એકમમાંથી બીજા એકમમાં તબદીલ કરવાની મંજૂરી આપવી;
(ઝ)	યુનિવર્સિટીનાં કાર્ય કરવા માટે જરૂરી મકાનો, જગા, ફર્નિચર, સામગ્રી અને બીજા સાધનો માટે જોગવાઇઓ કરવી;
(ટ)	યુનિવર્સિટીને કરેલ વસિયતી દાન, દાન અને કોઇ જંગમ અથવા સ્‍થાવર મિલકતની તબદીલી યુનિવર્સિટી વતી સ્‍વીકારવી;
(ઠ)	યુનિવર્સિટી વતી કોઇ જંગમ અથવા સ્‍થાવર મિલકતની તબદીલી કરવી;
(ડ)	યુનિવર્સિટીની અસ્‍કયામતોની જામીનગીરી ઉપર લોન ઊભી કરવી;
(ઢ)	યુનિવર્સિટીનાં નાણાં, હિસાબો અને રોકાણોની વ્‍યવસ્‍થા કરવી તથા તેમનું નિયમન કરવું;
(ત)	(ક)	મુદ્રણ અને પ્રકાશન વિભાગ;
(ખ)	યુનિવર્સિટી બોર્ડો;
(ગ)	માહિતી બ્‍યૂરો; અને 
(ઘ)	રોજગાર બ્‍યૂરો; 
-	શરૂ કરવા અને ચલાવવા;
(થ)	શારીરિક શિક્ષણ, રાષ્‍ટ્રીય સામાજિક સેવા, નેશનલ કેડેટ કોર્પસ માટે જોગવાઇઓ કરવી;
(દ)	યુનિવર્સિટી દ્વારા નિભાવાતી કોલેજો, યુનિવર્સિટી વિભાગો અથવા વિશેષિત અભ્‍યાસો માટેની સંસ્‍થા, પ્રયોગશાળાઓ, ગ્રંથાલયો અને છાત્રાલયનું સંચાલન કરવું;
(ધ)	સંલગ્ન/ઘટક કોલેજો, માન્‍ય સંસ્‍થા અને છાત્રાલયોની તપાસ કરવા માટે વ્‍યવસ્‍થા કરવી તથા તેમની તપાસ કરવા આદેશ કરવો, તેમની કાર્યક્ષમતા જળવાઇ રહે અને/અથવા તેમના સ્‍ટાફના સભ્‍યો માટે સેવાની યોગ્‍ય શરતો સુનિશ્ચિત થાય તે માટે સૂચના આપવી અને એવી સૂચનાનો અનાદર કરવામાં આવે તે પ્રસંગે, તેમના જોડાણ અથવા માન્‍યતાની શરતોમાં ફેરફાર કરવો અથવા પોતે યોગ્‍ય ગણે તેવાં અન્‍ય પગલાં લેવા;
(ન)	કોલેજો, માન્‍ય સંસ્‍થાઓ અથવા છાત્રાલયો પાસેથી રિપોર્ટો, પત્રકો અને અન્‍ય માહિતી મંગાવવી;
(પ)	સંલગ્ન/ઘટક કોલેજો, યુનિવર્સિટી વિભાગો, માન્‍ય સંસ્‍થાઓના વિદ્યાર્થીઓનાં નિવાસ, વર્તણૂક અને શિસ્‍તની દેખરેખ રાખવી અને તેનું નિયંત્રણ કરવું અને તેમનું આરોગ્‍ય અને સામાન્‍ય કલ્યાણ વધારવા માટે વ્યવસ્થા કરવી;
(ફ)	સ્‍ટેચ્યૂટથી ઠરાવેલી રીતે, માનદ પદવીઓ એનાયત કરવા અને શૈક્ષણિક વિશિષ્‍ટમાન આપવા માટે બોર્ડને ભલામણ કરવી;
(બ)	અધ્‍યેતાવૃત્તિઓ, પ્રવાસી અધ્‍યેતાવૃત્તિઓ, છાત્રવૃત્તિઓ, વિદ્યાર્થીવેતન, ચંદ્રકો અને પારિતોષિકો એનાયત કરવા;
(ભ)	બોર્ડ સાથે વિચારવિનિમય કરીને, યુનિવર્સિટીના અધ્યાપકો અને કર્મચારીઓની નિમણૂક માટે, તેમના મળતર નક્કી કરવા અને તેમની ફરજો અને શિસ્તવિષયક બાબતો સહિતની તેમની સેવાઓની બોલીઓ અને શરતો નક્કી કરવા રાજય સરકારને ભલામણો કરવી;
(મ)	સંલગ્ન/ઘટક કોલેજ અથવા માન્ય સંસ્થા અથવા સંસ્‍થાના સ્‍ટાફના કોઇ સભ્‍યને, યુનિવર્સિટીના પ્રાધ્યાપક, સહ પ્રાધ્યાપક અને મદદનીશ પ્રાધ્યાપક અથવા અધ્‍યાપક તરીકે માન્‍યતા આપવી તથા તેવી માન્‍યતા પાછી ખેંચી લેવી;
(ય)	પરીક્ષકોનું મહેનતાણું નક્કી કરવું અને યુનિવર્સિટીની પરીક્ષાઓ અને અન્‍ય કસોટીઓ યોજવી તથા તેનાં પરિણામ જાહેર કરવા માટે વ્યવસ્થા કરવી;
(ર)	અધ્‍યાદેશોથી ઠરાવવામાં આવે તેટલી ફી અને બીજા ચાર્જીસ નક્કી કરવા, માંગવા અને લેવાં;
(લ)	અધ્યાદેશો ઘડવા, સુધારવા અને રદ કરવા;
(વ)	બોર્ડ દ્વારા સોંપવામાં આવે અથવા આ અધિનિયમથી અથવા તે હેઠળ તેને આપવામાં આવે તેવી બીજી સત્તા વાપરવી અને  તેવી બીજી ફરજો બજાવવી;
(૨)	એક્ઝિક્યુટિવ કાઉન્‍સિલે, બોર્ડને, મિલકતના સ્‍વીકારના તમામ કેસ અને પેટા-કલમ (૧) નાં ખંડો (ટ), (ઠ) અને (ડ)માં ઉલ્લેખેલ બાબતો વિષે રિપોર્ટ કરવો જોઇશે.
(૩)	એક્ઝિક્યુટિવ કાઉન્‍સિલે, સંચાલક મંડળ અને રાજય સરકારની પૂર્વ-મંજૂરી સિવાય, કોઇપણ સ્‍થાવર મિલકત તબદીલ કરવી જોઇશે નહિ.
(૪)	પેટા-કલમ (૧)ના ખંડ (ભ) હેઠળ એક્ઝિક્યુટિવ કાઉન્‍સિલ જે સત્તા વાપરે તે સત્તા, યુનિવર્સિટીના, સંલગ્ન કોલેજોના અને માન્‍ય સંસ્‍થાઓના (કુલપતિ સિવાયના) અધિકારીઓના અને અધ્‍યાપકીય, અન્‍ય શૈક્ષણિક અને બિન-અધ્‍યાપકીય સ્‍ટાફના સભ્‍યોનાં પગારધોરણો અને ભથ્‍થાં ઠરાવવાને અને તેનું નિયમન કરવાને લગતી હોય તેટલે સુધી, તે સત્તા વાપરવાનું રાજય સરકારની મંજૂરીને અધીન રહેશે.
(૫)	એક્ઝિક્યુટિવ કાઉન્‍સિલ, અધ્‍યાદેશોથી પોતાનું વહીવટી કાર્ય કરવા માટે સમિતિ અથવા સમિતિઓ નીમી શકશે અને તેમનાં રચના, કાર્યો અને મુદત નક્કી કરી શકશે.
(૬)	એક્ઝિક્યુટિવ કાઉન્સિલ દૈનિક વહીવટ માટે જરૂરી કામગીરી કરશે.
(૭)	એક્ઝિક્યુટિવ કાઉન્સિલ સંચાલક મંડળ દ્વારા નક્કી કરવામાં આવે તેવા કાર્યો કરશે.
એકેડેમિક કાઉન્સિલ.

૧૮.	(૧)	એકેડેમિક કાઉન્સિલ યુનિવર્સિટીનું મુખ્ય શૈક્ષણિક અધિકારીમંડળ રહેશે અને યુનિવર્સિટીમાં શિક્ષણ, સંશોધન અને મૂલ્યાંકનના ધોરણોનું નિયમન અને જાળવણી કરવા માટે જવાબદાર રહેશે. તે શિક્ષણ, સંશોધન, વિસ્તરણ, શૈક્ષણિક બાબતોમાં સહયોગ પ્રોગ્રામ્સ અને શિક્ષકોના વર્કલોડના મૂલ્યાંકનના ધોરણોની, સંચાલક મંડળ અને એક્ઝિક્યુટિવ કાઉન્‍સિલની માર્ગદર્શન નીતિ હેઠળ, જાળવણી અને સુધારણાના સંબંધમાં શૈક્ષણિક નીતિઓ ઠરાવવા (ઘડવા) માટે પણ જવાબદાર રહેશે.
(૨) 	એકેડેમિક કાઉન્સિલ જરૂરી હોય ત્યારે પણ એક વર્ષમાં ચાર વખત કરતાં ઓછી નહિ તેટલા વખત મળશે.
(૩)	એકેડેમિક કાઉન્‍સિલના સભ્યોની મુદત અઢી વર્ષની રહેશે. 
(૪) 	એકેડેમિક કાઉન્સિલમાં નીચેના સભ્યોનું બનશે:-
સભ્યો
(ક)	કુલપતિ – અધ્યક્ષ;
(ખ)	રજિસ્ટ્રાર - સભ્ય-સચિવ;
(ગ)	વિદ્યાશાખાના ડીન અને એસોસિયેટ ડીન (કોઈ હોય તો);
(ઘ)	પરીક્ષા નિયંત્રક;
(ચ)	નાણા અને હિસાબી અધિકારી;
(છ)	કુલપતિ વરિષ્ઠતા અને સ્ટેચ્યૂટો દ્વારા ઠરાવવામાં આવે તેવા વધારાના ધોરણોના આધારે તેમના દ્વારા નિયુક્ત કરવામાં આવેલી વિશેષ (ખાસ) સમિતિની ભલામણો અનુસાર નીચેના સભ્યોની નામનિયુક્તિ કરશે:-
(૧)	નૅશનલ અસેસ્મેન્ટ ઍન્ડ અક્રેડિટેશન કાઉન્સિલ (રાષ્ટ્રીય મૂલ્યાંકન અને માન્યતા પરિષદ) (એનએએસી) અથવા યથાપ્રસંગ, નૅશનલ બોર્ડ ઓફ એક્રેડિટેશન (એનબીએ) દ્વારા બી+ ગ્રેડ માન્યતા પ્રાપ્ત, સંચાલિત, સ્વાયત્ત અથવા સંલગ્ન/ઘટક કોલેજના આઠ આચાર્યો, જેમાંથી એક મહિલા હશે અને સિનિયોરિટિના આધારે, વારાફરતી, એક અનુસૂચિત જાતિ અથવા અનુસૂચિત આદિજાતિ અથવા વિમુક્ત જાતિ (વિમુક્ત જાતિ) અથવા વિચરતી જાતિ અથવા અન્ય પછાત વર્ગની વ્યક્તિ રહેશે;
	પરંતુ મહારાજા સયાજીરાવ યુનિવર્સિટી વડોદરા માટે, નૅશનલ અસેસ્મેન્ટ ઍન્ડ અક્રેડિટેશન કાઉન્સિલ (રાષ્ટ્રીય મૂલ્યાંકન અને માન્યતા પરિષદ) (એનએએસી) અથવા યથાપ્રસંગ, નૅશનલ બોર્ડ ઓફ એક્રેડિટેશન (એનબીએ) દ્વારા માન્યતા પ્રાપ્ત, ઘટક કોલેજોના એક પ્રિન્‍સિપાલ.
(૨)	બે યુનિવર્સિટી પ્રોફેસરો, જેમાંથી, સિનિયોરિટીના આધારે, વારાફરતી (રીતે), એક અનુસૂચિત જાતિ અથવા   અનુસૂચિત આદિજાતિ અથવા વિમુક્ત જાતિ (વિમુક્ત  જાતિ) અથવા વિચરતી જાતિ અથવા અન્ય પછાત વર્ગની વ્યક્તિ રહેશે; 
(૩)	સિનિયોરિટીના આધારે, વારાફરતી, માન્ય સંસ્થાના એક  વડા;
(જ)	બે શિક્ષકો, પ્રત્યેક વિદ્યાશાખાનું પ્રતિનિધિત્વ કરતા, કુલપતિ દ્વારા નામનિયુક્ત કરવાના ઓછામાં ઓછો પંદર વર્ષનો અધ્યાપનનો અનુભવ ધરાવતા હોય, જેમાંથી એક અનુસૂચિત જાતિ અથવા અનુસૂચિત જનજાતિ અથવા વિમુક્ત જાતિ (વિમુક્ત જાતિ) અથવા વિચરતી જાતિ અથવા અન્ય પછાત વર્ગની વ્યક્તિ રહેશે. પરંતુ, વિદ્યાશાખા દીઠ અનામત ચિઠ્ઠીઓ ઉછાડીને નક્કી કરવામાં આવશે: 
પરંતુ, આ કલમ હેઠળ, દરેક વિદ્યાશાખાનું પ્રતિનિધિત્વ કરતા શિક્ષકોમાંથી એક મહિલા હોવી જોઈશે, જેનો નિર્ણય બોર્ડ ઓફ મેનેજમેન્ટ દ્વારા લેવામાં આવશે;
(ઝ)	બોર્ડ ઓફ મેનેજમેન્ટ દ્વારા નામનિયુક્ત મેનેજમેન્ટનો એક  પ્રતિનિધિ;
પરંતુ મહારાજા સયાજીરાવ યુનિવર્સિટી વડોદરા માટે, આ ખંડ લાગુ પડશે નહિ. 
(ટ)	ઇન્ડિયન ઇન્સ્ટિટ્યૂટ ઓફ ટેક્નોલોજી, ઇન્ડિયન ઇન્સ્ટિટ્યૂટ ઓફ સાયન્સ એજ્યુકેશન એન્ડ રિસર્ચ, ઇન્ડિયન ઇન્સ્ટિટ્યૂટ ઓફ મેનેજમેન્ટ, ઇન્ડિયન સ્પેસ રિસર્ચ ઓર્ગેનાઇઝેશન, ઇન્સ્ટિટ્યૂટ ઓફ ચાર્ટર્ડ એકાઉન્ટન્ટ ઓફ ઇન્ડિયા, ઇન્સ્ટિટ્યૂટ ઓફ કોસ્ટ  એકાઉન્ટન્ટ્સ ઓફ ઈન્ડિયા, ઈન્સ્ટિટ્યુટ ઓફ કંપની સેક્રેટરીઝ ઓફ ઈન્ડિયા, ઈન્ડિયન કાઉન્સિલ ફોર સોશિયલ રિસર્ચ, ઈન્ડસ્ટ્રીયલ એસોસિએશન, ઈન્ડિયન ઓલિમ્પિક એસોસિએશન અને સંલગ્ન  ક્ષેત્રો અને તમામ વિદ્યાશાખાઓનું શક્ય તેટલું પ્રતિનિધિત્વ કરે જેવી રાષ્ટ્રીય પ્રતિષ્ઠિત સંસ્થાઓ અથવા સંસ્થાઓમાંથી આઠ પ્રતિષ્ઠિત નિષ્ણાતો રાજ્ય સરકાર સાથે પરામર્શ કરીને કુલપતિ દ્વારા નામનિયુક્ત; 
(ઠ)	અભ્યાસ મંડળોના અધ્યક્ષો; 
(ડ)	વ્યવસાય અને ઉદ્યોગના ક્ષેત્રમાંથી, કુલપતિએ નામનિયુક્ત કરેલ ગુજરાત ચેમ્બર ઓફ કોમર્સ એન્ડ ઇન્ડસ્ટ્રી [જીસીસીઆઇ]ના ક્ષેત્રની એક પ્રતિષ્ઠિત વ્યક્તિ સભ્ય બની શકશે.
કુલ સભ્યોમાંથી ઓછામાં ઓછા એક-તૃતીયાંશ સભ્યોને કુલપતિ દ્વારા નામનિયુક્ત કરવામાં આવશે, જે મહિલા રહેશે. 
(૫)	(ઘ) થી (ટ) માટે એકેડેમિક કાઉન્સિલની રચના અને સભ્યોની હોદ્દાની મુદત અંગેની જોગવાઈઓ રાજ્ય સરકાર દ્વારા વખતોવખત જાહેરનામા અને/અથવા સરકારી ઠરાવ દ્વારા ઠરાવ્યા મુજબ અનુસરવાની રહેશે. 
(૬) સત્તાઓ અને ફરજો માટેની જોગવાઈઓ; સભ્યપદની સમાપ્તિ, સભ્યપદ માટે ગેરલાયકાત, સતત બીજી મુદત માટે અયોગ્યતા, અધિકારીમંડળોના રાજીનામા, અધિકારીમંડળના નિર્ણયનો નિષ્કર્ષ અને અધિકારીમંડળોની બેઠક અંગેની જોગવાઈઓ; ઉપરોક્ત બોર્ડ અને મંડળો ((ગ) થી (ટ)) કે જેઓ યુનિવર્સિટીના અધિકારીમંડળો તરીકે જાહેર થઈ શકે તેની ખાલી જગ્યાઓ ભરવા માટે કેઝ્યુઅલ વેકન્સી અને સ્ટેન્ડિંગ કમિટી(સ્થાયી સમિતિ) અંગેની જોગવાઈઓ, રાજ્ય સરકાર દ્વારા વખતોવખત જાહેરનામા અને/અથવા સરકારી ઠરાવ દ્વારા નક્કી કરવામાં આવશે.    
૧૯. 	આ અધિનિયમની અન્ય કોઈપણ જોગવાઈઓમાં ગમે તે મજકૂર હોય તે છતાં, રાજ્ય સરકાર, રાજપત્રમાં હુકમ પ્રસિદ્ધ કરીને, યુનિવર્સિટીના કોઈપણ અધિકારીમંડળના સભ્ય તરીકે નામનિયુક્ત અથવા સભ્ય તરીકે કો-ઓપ્ટ થવા માટેની પાત્રતાની શરતો નિર્દિષ્ટ કરશે. બોર્ડ ઓફ મેનેજમેન્ટ, અંતિમ વાર્ષિક હિસાબો, અંદાજપત્રોમાં, તમામ નાણાકીય અંદાજો અને અંદાજપત્રીય વિનિયોગ માટે અને વર્તમાન અને ભાવિ શૈક્ષણિક કાર્યક્રમોની દરેક વર્ષે પ્રસિદ્ધ કરવાના ફરજિયાત  રિપોર્ટ પર યુનિવર્સિટીને સામાજિક ફીડ બૅક(પ્રતિસાદ) આપવા માટે તમામ સત્તાઓ સાથે મુખ્ય અધિકારી ગણાશે.   પાત્રતાની ખરાઈ કરવાની રાજ્ય સરકારની સત્તા.

પ્રકરણ ૫
સ્ટેચ્યુટ, અધ્યાદેશો અને વિનિયમો

૨૦. આ અધિનિયમની જોગવાઈઓને અધીન રહીને, સ્ટેચ્યુટથી નીચેની તમામ અથવા     તે પૈકીની કોઇપણ બાબત માટે જાગવાઇ કરી શકાશે:-સ્ટેચ્યુટ  અને તેના વિષયને લગતી બાબતો.


(ક) માનદ પદવીઓ અને શૈક્ષણિક વિશિષ્ટમાન એનાયત કરવા;

(ખ) પેટા-કેમ્પસ યુનિવર્સિટી વિભાગો, સંસ્થાઓ, સંચાલિત કોલેજો, ઉચ્ચ શિક્ષણની સંસ્થાઓ, સંશોધન અથવા વિશિષ્ટ અભ્યાસ અને છાત્રાલયોની સ્થાપના અને જાળવણી;

(ગ) આ અધિનિયમની કોઈપણ જોગવાઈઓ હેઠળ ઠરાવેલ ન હોય તેવા યુનિવર્સિટીની રચના, સત્તાઓ, ફરજો અને અધિકારીમંડળોના કાર્યો; 

(ઘ) યુનિવર્સિટીના વિભાગો અથવા સંસ્થાઓ અને સંચાલિત કોલેજોને નાબૂદ કરવી;

(ચ) યુનિવર્સિટીના અધિકારીમંડળોની બેઠકોમાં કામકાજના સંચાલન માટેની કાર્યરીતિના નિયમો;

(છ) યુનિવર્સિટીના ઉદ્દેશોને આગળ ધપાવવા માટે યુનિવર્સિટીના ફંડનો વિનિયોગ;   

(જ) રાજ્ય સરકારની મંજૂરીને અધીન, યુનિવર્સિટી વિભાગો અથવા સંસ્થાઓ, સંલગ્ન/ઘટક કોલેજો અને માન્ય સંસ્થાઓને સ્વાયત્તતા આપવાના ધોરણો;

(ઝ) વ્યક્તિઓ અથવા સંસ્થાઓ તરફથી ટ્રસ્ટ, વસિયતી દાન, સખાવતો, દેણગીઓ અને અનુદાનની સ્વીકૃતિ અને સંચાલન; 

(ટ) રાજ્ય સરકાર અથવા કેન્દ્ર સરકાર અથવા સ્થાનિક સત્તામંડળો દ્વારા સંચાલિત અને જાળવવામાં આવતી કોલેજો અથવા સંસ્થાઓ સિવાયની સંલગ્ન/ઘટક કોલેજો અને માન્યતા પ્રાપ્ત સંસ્થાઓના કસૂરવાર શિક્ષકો, અધિકારીઓ અને યુનિવર્સિટીના અન્ય કર્મચારીઓ, સામે શિસ્તનાં પગલાં; 

(ઠ) યુનિવર્સિટી, કોલેજો અને માન્ય સંસ્થાઓના વિદ્યાર્થીઓના રહેઠાણ, વર્તણૂક અને શિસ્તની શરતો અને શિસ્તભંગ અથવા ગેરવર્તણૂક માટે તેમની સામે લેવાના પગલાં, જેમાં નીચેનાનો સમાવેશ થાય છે:-  

(ક) પરીક્ષામાં અયોગ્ય સાધનોનો ઉપયોગ, અથવા તેની મદદગીરી; 
(ખ) મૂલ્યાંકન અને પરીક્ષાનો હવાલો ધરાવતા અધિકારી દ્વારા અથવા યુનિવર્સિટીના કોઈપણ અધિકારી અથવા અધિકારીમંડળ દ્વારા કોઈપણ અધિકૃત તપાસમાં હાજર રહેવા અથવા પુરાવા આપવાનો ઇનકાર; અથવા

(ગ) અવ્યવસ્થિત અથવા અન્યથા વાંધાજનક વર્તન, પછી ભલે તે યુનિવર્સિટીની અંદર હોય કે બહાર;

(ડ) કોલેજો અને માન્યતાપ્રાપ્ત સંસ્થાઓમાં શિક્ષકોની નિમણૂકને મંજૂરી આપવા અને તેને મોકૂફ રાખવી અથવા પાછી ખેંચી લેવા માટેની શરતો અને કાર્યરીતિ;

(ઢ) કોલેજો, માન્ય સંસ્થાઓ, હોલ અને હોસ્ટેલનું નિરીક્ષણ;

(ત) મેનેજમેન્ટની તબદીલી માટે પરવાનગી આપતી વખતે અનુસરવાની કાર્યરીતિ;

(થ) આ અધિનિયમ હેઠળ કુલપતિ દ્વારા અધિકારીમંડળો, બોર્ડ અને સમિતિઓમાં સભ્યો નામનિયુક્ત કરતી વખતે અનુસરવાના ધોરણો અને કાર્યરીતિ;  

(દ) કોલેજો અને સંસ્થાઓને જોડાણ આપવા અને પાછું ખેંચવાના ધોરણો; 

(ધ) રાજ્ય સરકારની મંજૂરીને અધીન, યુનિવર્સિટી દ્વારા કૉલેજ અથવા સંસ્થાના સંચાલનની જાહેર હિતમાં તબદીલી અને આવી તબદીલી માટેની શરતો;   

(ન) શિક્ષકો, અધિકારીઓ અને યુનિવર્સિટીના અન્ય કર્મચારીઓનું લાયકાતો, ભરતી, આચારસંહિતા, કાર્યાલયની શરતો, ફરજો અને સેવાની શરતો સહિતની સમયાંતરે તાલીમ અને આગોતરી તાલીમ, ફિલ્ડ એક્સપોઝર, ડેપ્યુટેશન અને કોલેજ અથવા સંસ્થાઓ કે જે રાજ્ય સરકાર અથવા કેન્દ્ર સરકાર અથવા સ્થાનિક અધિકારીમંડળ દ્વારા નિભાવવામાં આવે તે સિવાયની સંલગ્ન/ઘટક કોલેજોનું મૂલ્યાંકન, નિવૃત્તિ લાભો અને રાજ્ય સરકાર દ્વારા મંજૂર કરવામાં આવેલી તેમની સેવાઓને સમાપ્ત કરવાની રીત, પરંતુ, તે આ સંદર્ભમાં રાજ્ય સરકારની નીતિઓનું ઉલ્લંઘન ન કરતી હોવી જોઈશે;     

(પ) જે સ્ટેચ્યુટથી ઠરાવવાની હોય અથવા આ અધિનિયમની જોગવાઈઓનો અમલ કરવા માટે જરૂરી હોય તેવી કોઈપણ બાબત. 
૨૧. 	(૧) રાજ્ય સરકાર તમામ પબ્લિક યુનિવર્સિટીઓ દ્વારા અનુસરવા માટેના મોડલ સ્ટેચ્યુટની દરખાસ્ત કરશે.સ્ટેચ્યુટ ઘડવાની
રીત.


(૨) રાજ્ય સરકાર દ્વારા પૂરું પાડવામાં આવેલ મોડેલ સ્ટેચ્યુટનો કાયદા દ્વારા ઠરાવેલ યુનિવર્સિટી દ્વારા અધિનિયમન કરવામાં આવશે.
(૩) મોડલ સ્ટેચ્યુટમાં કોઈપણ વિચલન અથવા અપવાદો અથવા સુધારાના કિસ્સામાં, યુનિવર્સિટી બોર્ડ ઓફ મેનેજમેન્ટ રાજ્ય સરકાર પાસેથી સુધારાની બહાલી મેળવી આપશે.
(૪) બોર્ડ ઓફ મેનેજમેન્ટ દ્વારા સ્ટેચ્યુટ સમિતિની રચના, નીચે મુજબ કરવામાં આવશેઃ- 
(ક) 	બોર્ડ ઓફ મેનેજમેન્ટ, એકિઝકયુટિવ કાઉન્સિલ અને એકેડેમિક કાઉન્સિલ,     દરેકનો એક સભ્ય,
(ખ)   એક ડીન,
(ગ) યુનિવર્સિટી વિભાગના અથવા સંલગ્ન/ઘટક કોલેજોના એક પ્રાધ્યાપક,
(ઘ) સંલગ્ન/ઘટક કોલેજના એક આચાર્ય,
(ચ) યુનિવર્સિટીના કાયદા અધિકારી,
(છ) સભ્ય-સચિવ તરીકે યુનિવર્સિટીના રજિસ્ટ્રાર.
આવી સ્ટેચ્યુટ કમિટી ડ્રાફ્ટ સ્ટેચ્યુટ તૈયાર કરશે અને તેની દરખાસ્ત કરશે અને રાજ્ય સરકાર દ્વારા સૂચિત કરાયેલ મોડલ સ્ટેચ્યુટમાં કોઈપણ સુધારા માટે રાજ્ય સરકારને તેની ભલામણો માટે બોર્ડ ઓફ મેનેજમેન્ટને રજૂ કરશે.    
(૫) બોર્ડ ઓફ મેનેજમેન્ટ, તેની સમક્ષ વિચારણા માટેના કોઈપણ ડ્રાફ્ટ સ્ટેચ્યુટ અંગે, તેને જરૂરી લાગે તો, યુનિવર્સિટીના કોઈપણ અધિકારી, અધિકારીમંડળ અથવા મંડળનો અભિપ્રાય મેળવી શકશે.   
(૬) એકિઝકયુટિવ કાઉન્સિલ અને બોર્ડ ઓફ મેનેજમેન્ટ દ્વારા પસાર કરાયેલ મોડેલ સ્ટેચ્યુટમાંના દરેક ફેરફાર રાજ્ય સરકારને સાદર કરવા જોઈશે, જે તેને મંજૂરી આપી  શકશે અથવા અટકાવી શકશે અથવા તેને ફેરવિચારણા માટે બોર્ડ ઓફ મેનેજમેન્ટને પાછો મોકલી શકશે. 
 (૭) રાજ્ય સરકાર દ્વારા સંમતિ આપવામાં ન આવે ત્યાં સુધી, બોર્ડ ઓફ મેનેજમેન્ટ દ્વારા પસાર કરાયેલ મોડેલ સ્ટેચ્યુટમાં કોઈપણ ફેરફારો માન્ય રહેશે નહિ અથવા અમલમાં આવશે નહિ.  
(૮) પૂર્વવર્તી પેટા-કલમોમાં ગમે તે મજકૂર હોય તે છતાં, રાજ્ય સરકારને રાજપત્રમાં પ્રસિદ્ધિ દ્વારા વિષયો પર સમાન સ્ટેચ્યુટ ઠરાવવાની સત્તા રહેશે, જે યુનિવર્સિટીઓ માટે બંધનકર્તા રહેશે. 


૨૨. આ અધિનિયમની જોગવાઈઓને અધીન રહીને, અધ્યાદેશોથી નીચેની તમામ અથવા તે પૈકીની કોઇપણ બાબત માટે જાગવાઇ કરી શકાશે:-અધ્યાદેશો અને તેમના વિષયનીબાબતો.

(ક) શરતો, જે હેઠળ વિદ્યાર્થીઓને ડિગ્રી(પદવીઓ), ડિપ્લોમા, પ્રમાણપત્રો અને અન્ય શૈક્ષણિક વિશિષ્ટમાન માટે અભ્યાસક્રમોમાં પ્રવેશ આપવામાં આવશે;
(ખ) કોલેજો અને સંસ્થાઓને જોડાણ અને માન્યતા માટેની ફી:
(ગ) પરીક્ષકોની નિમણૂક અને ફરજોનું નિયમન કરતી શરતો;
(ઘ) પરીક્ષાઓનું સંચાલન, અન્ય કસોટીઓ અને મૂલ્યાંકન અને જે રીતે પરીક્ષકો દ્વારા ઉમેદવારોનું મૂલ્યાંકન અથવા તપાસ થઈ શકશે તે રીત;
(ચ) યુનિવર્સિટીના શિક્ષકોની માન્યતા અને જે શરતોને અધીન વ્યક્તિઓ યુનિવર્સિટીના વિભાગો, કોલેજો અને માન્યતા પ્રાપ્ત સંસ્થાઓમાં પ્રશિક્ષણ આપવા માટે લાયક તરીકે માન્ય ઠરવામાં(ગણવામાં) આવે તે;  
(છ) વિદ્યાર્થીઓની તબદીલી અંગે કોલેજો અને માન્યતા પ્રાપ્ત સંસ્થાઓ દ્વારા ઠરાવવા અને અમલ કરવાના ધોરણો;  
 (જ) અશક્ત વ્યક્તિઓના અધિકારો બાબતનો અધિનિયમ, ૨૦૧૬ ની જોગવાઈ અનુસાર સમાન તક સેલની સ્થાપના કરવા માટેની જોગવાઈઓનો સમાવેશ કરતા,  સમાન તક સેલની રચના, સત્તાઓ, ફરજો અને કાર્યો અને યુનિવર્સિટી ગ્રાન્ટ કમિશન(યુજીસી)ના દ્વારા વખતોવખત બહાર પાડવામાં આવેલ માર્ગદર્શક સૂચનો અને આદેશો;   સન ૨૦૧૬નો ૪૯મો.

(ઝ) યુનિવર્સિટી અને સંલગ્ન/ઘટક કોલેજોના વિદ્યાર્થીઓના રેગિંગને રોકવા માટેની વ્યવસ્થા;
(ટ) આ અધિનિયમ અથવા સ્ટેચ્યુટ હેઠળ અથવા તે દ્વારા અધ્યાદેશ દ્વારા ઠરાવવાની અથવા જે આ અધિનિયમની જોગવાઈઓનો અમલ કરવા માટે જરૂરી હોય તેવી કોઈપણ શૈક્ષણિક બાબત. 

૨૩.	(૧) બોર્ડ ઓફ મેનેજમેન્ટ, નીચેની રીતે અધ્યાદેશ ઘડી શકશે, સુધારી અથવા રદ કરી શકશે, :- અધ્યાદેશો અને તેમને ઘડવા બાબત.

(૨) બોર્ડના ડીન, કલમ ૨૧-માં ઉલ્લેખિત બાબતોને લગતા ડ્રાફ્ટ ઓર્ડિનન્સિસ(મુસદ્દા અધ્યાદેશ) તૈયાર કરશે અને દરખાસ્ત કરશે. 
(૩) એકેડેમિક કાઉન્સિલ દ્વારા મુસદ્દો દરખાસ્ત કરવામાં આવ્યો ન હોય ત્યાં સુધી બોર્ડ ઓફ મેનેજમેન્ટ દ્વારા શૈક્ષણિક બાબતોને લગતો કોઈ અધ્યાદેશ કરવામાં, સુધારો અથવા રદ કરવામાં આવશે નહિ.
(૪) બોર્ડ ઓફ મેનેજમેન્ટ દ્વારા ઘડવામાં આવેલા તમામ અધ્યાદેશ, બેઠકની તારીખથી અથવા તે ફરમાવે તેવી તારીખથી અમલમાં આવશે, પરંતુ આ રીતે ઘડેલ દરેક અધ્યાદેશ બેઠકની તારીખથી બે અઠવાડિયાની અંદર રાજ્ય સરકારને રજૂ કરવો જોઈશે.  

વિનિયમો.

૨૪.	(૧) આ અધિનિયમ દ્વારા અથવા તે હેઠળ ઠરાવેલી જોગવાઈઓને અધીન રહીને, બોર્ડ ઓફ મેનેજમેન્ટ, આ અધિનિયમ, સ્ટેચ્યુટ અને અધ્યાદેશ સાથે સુસંગત વિનિયમો કરી શકશે, -
(ક) અધ્યેતાવૃત્તિઓ, ટ્રાવેલિંગ અધ્યેતાવૃત્તિઓ, શિષ્યવૃત્તિ, સ્ટુડન્ટશિપ, ચંદ્રકો અને પુરસ્કારો અને તેમના માટેના પારિતોષિકો;
(ખ) પરસ્પર લાભદાયી શૈક્ષણિક કાર્યક્રમો માટે અન્ય યુનિવર્સિટીઓ, સંસ્થાઓ અને સંગઠનો સાથે સહયોગ;
(ગ) જે શરતો હેઠળ વિદ્યાર્થીઓને ડિગ્રી, ડિપ્લોમા, પ્રમાણપત્રો અને અન્ય શૈક્ષણિક વિશિષ્ટમાન માટેના અભ્યાસક્રમોમાં પ્રવેશ આપવાનો રહેશે તે;
(ઘ) યુનિવર્સિટીના રેકર્ડની જાળવણી;
(ચ) આ અધિનિયમ, સ્ટેચ્યુટ અથવા અધ્યાદેશથી અથવા તે હેઠળ, જે બાબતો માટે વિનિયમોથી જાગવાઇ કરવાની હોય તે બાબતોમાંથી તમામ અથવા તે પૈકીની કોઈપણ બાબતની જોગવાઈ કરવા અથવા કરી શકાય તે બાબત;
(છ) જેના માટેની જોગવાઈ, બોર્ડ ઓફ મેનેજમેન્ટના મતે, આ અધિનિયમ, સ્ટેચ્યુટ અથવા અધ્યાદેશના હેતુઓ માટે જરૂરી હોય તેવી તમામ બિન-શૈક્ષણિક બાબતો. 
(૨) આ અધિનિયમથી અથવા તે હેઠળ ઠરાવેલી જોગવાઈઓને અધીન રહીને, એકેડેમિક કાઉન્સિલ, આ અધિનિયમ, સ્ટેચ્યુટો અને અધ્યાદેશો સાથે સુસંગત હોય તેવા, શૈક્ષણિક બાબતોને લગતા વિનિયમો કરી શકશે. 
(૩) બોર્ડ ઓફ ડીન, પેટા-કલમો (૧) અને (૨)માં ઉલ્લેખેલ બાબતો માટે અને આ અધિનિયમ, સ્ટેચ્યુટો અથવા વિનિયમોથી અથવા તે હેઠળ, વિનિયમોથી જોગવાઈ કરવામાં આવે અથવા જોગવાઈ કરી શકાય તેવી તમામ બાબતો અથવા તે પૈકીની કોઈ બાબત માટે જોગવાઈ કરતાં, વિનિયમોનો ડ્રાફ્ટ તૈયાર કરીને બોર્ડ ઓફ મેનેજમેન્ટ અથવા યથાપ્રસંગ, એકેડેમિક કાઉન્સિલની મંજૂરી માટે મૂકશે.
પ્રકરણ ૬
પ્રવેશ, પરીક્ષા, મૂલ્યાંકન અને વિદ્યાર્થીઓને લગતી બીજી બાબતો
પ્રવેશો, પરીક્ષાઓ વગેરે.
 


૨૫. 	રાજ્ય સરકારે નિયમિત સમયાંતરે જાહેરનામા અને/અથવા સરકારી ઠરાવથી ઠરાવ્યા પ્રમાણે, પ્રવેશ, પ્રવેશને લગતાં વિવાદો, પરીક્ષા અને મૂલ્યાંકન, પરિણામોની જાહેરાત, રમતગમતો અને અભ્યાસેતર પ્રવૃતિઓના કાર્યક્રમની અનુસૂચિના અપાલન   માટે અમાન્ય ન હોય તેવી પરીક્ષાઓ અને મૂલ્યાંકન સંબંધી જોગવાઈઓ અનુસરવી જોઇશે. 

પ્રકરણ ૭
સમિતિઓ અને કાઉન્સિલ
સમિતિઓ અને કાઉન્સિલો.
 


૨૬.	યુનિવર્સિટીની સેવા માટે સ્ટેચ્યૂટથી ઠરાવે તેવી સમિતિઓ અને કાઉન્સિલોની રચના કરી શકાશે.




પ્રકરણ ૮
જોડાણ અને માન્યતા માટે પરવાનગી

૨૭.	(૧)	જોડાણ અને માન્યતા માટે અરજી કરનાર મેનેજમેન્ટ અને જેની કોલેજ અથવા સંસ્થાને જોડાણ અથવા માન્યતા આપવામાં આવેલી હોય તેવા મેનેજમેન્ટે નીચેની બાંયધરી આપવી જોઇશે અને નીચેની શરતોનું પાલન કરવું જોઇશે કે,-જોડાણ અને માન્યતાની શરતો.
 


(ક)	અધિનિયમ અને તે હેઠળ કરેલા સ્ટેચ્યૂટો, અધ્યાદેશો અને વિનિયમોની જોગવાઇઓ અને યુનિવર્સિટી અને રાજ્ય સરકારના સ્થાયી હુકમો અને આદેશોનું પાલન કરવું જોઇશે;
(ખ)	અભ્યાસક્રમો માટે પ્રવેશ મેળવેલા વિદ્યાર્થીઓની સંખ્યા, યુનિવર્સિટી, યુનિવર્સિટી ગ્રાન્ટ કમિશન (UGC) અને રાજ્ય સરકારે વખતોવખત  ઠરાવેલ મર્યાદાથી વધવી જોઇશે નહિ;
(ગ)	ઠરાવે તેવા અધ્યાપન અને સંશોધન માટે યોગ્ય અને પુરતી ભૌતિક સુવિધાઓ જેવી કે જમીન, મકાન, લેબોરેટરી, લાઇબ્રેરી (ગ્રંથાલય),  પુસ્તકો, જરૂરી સાધનસામગ્રી હોસ્ટેલ, જિમ્નેસિયમ વગેરે રહેશે;
(ઘ)	કોલેજ અથવા સંસ્થાના નાણાકીય સ્ત્રોતો, તેના સતત નિભાવ અને  કામકાજ માટે યોગ્ય જોગવાઇ કરી શકાય તેવા રહેશે;
(ચ)	સંલગ્ન/ઘટક કોલેજો અને માન્ય સંસ્થાઓના અધ્યાપકો અને બિન- શૈક્ષણિક કર્મચારીઓનું સંખ્‍યાબળ અને લાયકાતો અને જોડાણ ધરાવતી/ઘટક કોલેજો અને માન્ય સંસ્થાઓના સ્ટાફના પગાર અને   તેમની સેવાની બોલીઓ અને શરતો, યુનિવર્સિટી અને રાજ્ય સરકાર દ્વારા નિર્દિષ્ટ કરવામાં આવે તેવી રહેશે અને જે, અભ્યાસ, અધ્‍યાપન અથવા તાલીમ અથવા સંશોધનના અભ્‍યાસક્રમો માટે કાર્યક્ષમતાથી યોગ્‍ય જોગવાઇ કરવા માટે પૂરતા રહેશે;
(છ)	તમામ અધ્યાપકો અને બિન-શૈક્ષણિક કર્મચારીઓની સેવાઓ અને સંલગ્ન/ઘટક કોલેજની સુવિધાઓ, યુનિવર્સિટીની પરીક્ષાઓ અને  મૂલ્યાંકન હાથ ધરવા માટે અને અન્ય પ્રવૃત્તિઓના પ્રોત્સાહન માટે  ઉપલભ્ય કરવી જોઇશે;
(જ)	આ અધિનિયમ, સ્ટેચ્યૂટ, અધ્યાદેશો અને વિનિયમોની જોગવાઇઓ હેઠળ યુનિવર્સિટીના કુલપતિ અને અન્ય અધિકારીઓને મળેલી સત્તાની રૂએ તેમણે આપેલા આદેશો અને હુકમોનું ફરજિયાતપણે પાલન કરવાનું રહેશે;
(ઝ)	યુનિવર્સિટી અને રાજ્ય સરકારની પૂર્વ પરવાનગી સિવાય, કોલેજ અથવા સંસ્થાના મેનેજમેન્ટમાં કોઇ ફેરફાર અથવા બદલી કરવી જોઇશે નહિ અથવા તેનું સ્થાન બદલવું જોઇશે નહિ;
(ક)	યુનિવર્સિટી અને રાજ્ય સરકારની પૂર્વ પરવાનગી સિવાય, કોલેજ અથવા સંસ્થા બંધ કરવી જોઇશે નહિ;
(ખ)	કોલેજ અથવા સંસ્થાનું જોડાણ રદ થવાના અથવા તેની માન્યતા રદ થવાના અથવા તે બંધ થવાના પ્રસંગે, મેનેજમેન્ટે, એકેડેમિક કાઉન્સિલ અને બોર્ડ ઓફ મેનેજમેન્ટના મેનેજમેન્ટ પાસેથી નુકસાની અથવા વળતર વસૂલ કરવા સંબંધી નિર્ણયનું પાલન કરીને તેનો અમલ કરવાનો રહેશે.
(ટ)	મૂળ યુનિવર્સિટી અને રાજ્ય સરકાર દ્વારા ના-વાંધા પ્રમાણપત્ર આપવામાં આવ્યું હોય તે સિવાય, બીજી યુનિવર્સિટીની હકૂમત વિસ્તારનો ભાગ હોય તેવી ઉચ્ચ અધ્યાપન માટેની કોઇ કોલેજ અથવા સંસ્થાના જોડાણ અથવા માન્યતા માટે વિચારણા કરવી જોઇશે નહિ.

રાજ્ય સરકારે નિયમિત સમયાંતરે જાહેરનામા અને/અથવા સરકારી ઠરાવથી ઠરાવ્યા પ્રમાણે, નવી કોલેજ અથવા નવા અભ્યાસક્રમ, વિષય, ફેકલ્ટી ડિવિઝન શરૂ કરવા અંગેની પરવાનગી માટેની કાર્યરીતિ; જોડાણ માટેની કાર્યરીતિ; સંસ્થાઓની માન્યતા અંગેની કાર્યરીતિ; ખાનગી શિક્ષણ પૂરું પાડનારની માન્યતા માટેની કાર્યરીતિ; સત્તા અપાયેલ સ્વાયત્ત કૌશલ્ય વિકાસ કોલેજોને માન્યતા; જોડાણ અથવા માન્યતા ચાલુ રાખવા અને તેનું વિસ્તરણ કરવા; કાયમી જોડાણ અને માન્યતા; કોલેજનું સ્થળાંતર; કોલેજો અને માન્ય સંસ્થાઓની તપાસ અને અહેવાલ; મેનેજમેન્ટની તબદીલી; જોડાણ અથવા માન્યતા પાછી ખેંચવા; સંલગ્ન/ઘટક કોલેજ અથવા માન્ય સંસ્થાઓ બંધ કરવા માટેની કાર્યરીતિ સંબંધી જોગવાઇઓ અનુસરવી જોઇશે.

૨૮.	(૧)	યુનિવર્સિટી વિભાગ અથવા સંસ્થા, સંલગ્ન/ઘટક કોલેજ અથવા માન્ય સંસ્થા, સ્વાયત્ત દરજ્જો આપવા માટે યુનિવર્સિટીને અરજી કરી શકશે. એકેડેમિક કાઉન્સિલની ભલામણને આધારે, બોર્ડ ઓફ મેનેજમેન્ટ, યુનિવર્સિટી ગ્રાન્ટ કમિશન (UGC) અને રાજ્ય સરકારની મંજૂરી મેળવ્યા પછી, સ્વાયત્ત દરજ્જો આપી શકશે. સ્વાયત્ત યુનિવર્સિટી વિભાગ.
 


(૨)	સ્વાયત્ત યુનિવર્સિટી વિભાગ અથવા સંસ્થા, સંલગ્ન/ઘટક કોલેજ અથવા માન્ય સંસ્થા, સ્કોલરશીપ (શિષ્યવૃત્તિ) ચાલુ રાખવા અને શ્રેષ્ઠતા સિદ્ધ કરવા માટે સહાયક બૌદ્ધિક વાતાવરણના સંવર્ધન અને વિકાસ માટે આવશ્યક હોય તેવા, અધ્યાપકો અને વિદ્યાર્થીઓના પક્ષે શૈક્ષણિક સ્વાતંત્ર્ય અને સ્કોલરશીપ (શિષ્યવૃત્તિ)ને પ્રોત્સાહન   આપવાના ઉદ્દેશોથી કાર્ય કરશે.
(૩)	સ્વાયત્ત યુનિવર્સિટી વિભાગ અથવા સંસ્થા, સંલગ્ન/ઘટક કોલેજ અથવા માન્ય સંસ્થા, સ્ટેચ્યૂટથી ઠરાવે તેવા, તેના સત્તામંડળો અથવા મંડળો (બોડી)ની રચના કરી  શકશે અને સત્તા વાપરી શકશે અને કાર્યો કરી શકશે અને યુનિવર્સિટીની વહીવટી, શૈક્ષણિક અને અન્ય પ્રવૃત્તિઓ હાથ ધરી શકશે. 
(૪)	સ્વાયત્ત યુનિવર્સિટી વિભાગ અથવા સંસ્થા, સંલગ્ન/ઘટક કોલેજ અથવા માન્ય સંસ્થા, તેના પોતાના અભ્યાસક્રમો ઠરાવી શકશે, તેના પોતાની અધ્યાપન પદ્ધતિઓ વિકસાવી શકશે અને તેમાં પ્રશિક્ષણ મેળવતા વિદ્યાર્થીઓ માટે પરીક્ષા અને કસોટીઓ  યોજી શકશે અને સ્ટેચ્યૂટમાં ઠરાવ્યા પ્રમાણેની કાર્યરીતિ અનુસર્યા પછી, પદવીઓ, ડિપ્લોમા અથવા પ્રમાણપત્રો એનાયત કરવા માટે યુનિવર્સિટીને ભલામણ કરી શકશે. સ્વાયત્ત યુનિવર્સિટી વિભાગ અથવા સંસ્થા, સંલગ્ન/ઘટક કોલેજ અથવા માન્ય સંસ્થાને, આ અધિનિયમ અને સ્ટેચ્યૂટની જોગવાઇઓ અને યુનિવર્સિટી ગ્રાન્ટ કમિશને વખતોવખત બહાર પાડેલી માર્ગદર્શક સૂચનાઓને અધીન રહીને, શૈક્ષણિક અને વહીવટી સંપૂર્ણ સ્વાયત્તતા રહેશે. 



૨૯.	(૧)	રાજ્ય સરકારે, જાહેરનામાથી, ઠરાવવાનો ઉચ્ચ કક્ષાનો દરજ્જો ધરાવતી હોય તેવી સંભવિત શ્રેષ્ઠ કોલેજ અથવા શ્રેષ્ઠ કોલેજ તરીકે યુનિવર્સિટી ગ્રાન્ટ કમિશને (UGC-એ) ઓળખ કરેલી હોય તેવી સંલગ્ન સ્વાયત્ત કોલેજો, સત્તા અપાયેલ સ્વાયત્ત દરજ્જાની મંજૂરી માટે યુનિવર્સિટીને અરજી કરી શકશે. બોર્ડ ઓફ મેનેજમેન્ટ, એકેડેમિક કાઉન્સિલની ભલામણોના આધારે, રાજ્ય સરકારની મંજૂરી મેળવ્યા પછી, આવી કોલેજને સત્તા અપાયેલ સ્વાયત્ત દરજ્જો એનાયત કરી શકશે. સત્તા અપાયેલી સ્વાયત્ત.
 


(૨)	સત્તા અપાયેલ સ્વાયત્ત દરજ્જાની મંજૂરી માટે અને તેને ચાલુ રાખવા માટેના ધોરણો અને કાર્યરીતિ, સ્ટેચ્યૂટથી ઠરાવે તેવી રહેશે. 
(૩)	સત્તા અપાયેલ સ્વાયત્ત કોલેજ, સ્ટેચ્યૂટથી ઠરાવે તેવા, પોતાના સત્તામંડળો અથવા મંડળોની રચના કરી શકશે અને સત્તા વાપરી શકશે અને કાર્યો કરી શકશે અને યુનિવર્સિટીની વહીવટી, શૈક્ષણિક, નાણાકીય અને અન્ય પ્રવૃત્તિઓ હાથ ધરી શકશે.
(૪)	સત્તા અપાયેલ સ્વાયત્ત કોલેજ, રાજ્ય સરકાર અને યુનિવર્સિટી ગ્રાન્ટ કમિશન (UGC)ના સ્ટેચ્યૂટ અને માર્ગદર્શક સૂચનોથી ઠરાવે તેવા, સ્વાયત્ત કોલેજ દ્વારા ભોગવાતા વિશેષાધિકારો ઉપરાંત એવા તમામ વિશેષાધિકારો ભોગવશે.
સત્તા અપાયેલ સ્વાયત્ત સમૂહ સંસ્થાઓ.
 


૩૦.	(૧)	યુનિવર્સિટી ગ્રાન્ટ કમિશન (UGC) દ્વારા સંભવિત શ્રેષ્ઠ કોલેજ અથવા શ્રેષ્ઠ કોલેજ તરીકે ઓળખ કરેલી હોય અથવા રાજ્ય સરકાર, જાહેરનામાથી, ઠરાવે તેવો ઉચ્ચ કક્ષાનો દરજ્જો ધરાવતી હોય તેવી તે જ સંચાલન, સરકાર અથવા શૈક્ષણિક મંડળીની સંલગ્ન/ઘટક સ્વાયત્ત કોલેજો અથવા માન્ય સંસ્થાઓનું જૂથ, સત્તા અપાયેલ સ્વાયત્ત સમૂહ સંસ્થાઓના દરજ્જાની મંજૂરી માટે યુનિવર્સિટીને અરજી કરી શકશે. બોર્ડ ઓફ મેનેજમેન્ટ, એકેડેમિક કાઉન્સિલની ભલામણોના આધારે, રાજ્ય સરકારની મંજૂરી મેળવ્યા પછી, આવી કોલેજો અથવા સંસ્થાઓના જૂથને સત્તા અપાયેલ સ્વાયત્ત સમૂહ સંસ્થાઓનો દરજ્જો એનાયત કરી શકશે. 
(૨)	સત્તા અપાયેલ સ્વાયત્ત સમૂહ સંસ્થાઓના દરજ્જાની મંજૂરી માટે અને તેને ચાલુ રાખવા માટેના ધોરણો અને કાર્યરીતિ, સ્ટેચ્યૂટથી ઠરાવે તેવી રહેશે. 
(૩)	સત્તા અપાયેલ સ્વાયત્ત સમૂહ સંસ્થાઓ, રાજ્ય સરકાર અને યુનિવર્સિટી ગ્રાન્ટ કમિશન (UGC)ના સ્ટેચ્યૂટ અને માર્ગદર્શક સૂચનોથી ઠરાવે તેવા, પોતાના સત્તામંડળો અથવા મંડળોની રચના કરી શકશે અને સત્તા વાપરી શકશે અને કાર્યો કરી શકશે અને યુનિવર્સિટીની વહીવટી, શૈક્ષણિક, નાણાકીય અને અન્ય પ્રવૃત્તિઓ હાથ ધરી શકશે.


પ્રકરણ ૯
નોંધણી, પદવીઓ અને પદવીદાન સમારંભો
અનુસ્નાતક શિક્ષણ અને સંશોધન.
 


૩૧.	તમામ અનુસ્નાતક પ્રશિક્ષણ, શિક્ષણ, તાલીમ, સંશોધન, સંશોધન સહયોગો અને ભાગીદારીઓને ઠરાવવામાં આવે તેવી રીતે યુનિવર્સિટી, સંલગ્ન/ઘટક કોલેજો અને માન્ય સંસ્થાઓ દ્વારા સામાન્ય રીતે યુનિવર્સિટી વિસ્તારમાં ચલાવવામાં આવશે. 
વિદ્યાર્થીઓની નોંધણી.
 


૩૨.	યુનિવર્સિટીના વિદ્યાર્થી તરીકે નોંધણી કરાવવાની હોય તેવી વ્યક્તિ, ઠરાવવામાં આવે તેવી લાયકાતો ધરાવતી હોવી જોઈશે અને તેણે, તેવી શરતો પરિપૂર્ણ કરવી જોઈશે. 
શિસ્ત વિષયક સત્તા અને શિસ્ત.
 


૩૩.	(૧) 	યુનિવર્સિટીના વિભાગો અને યુનિવર્સિટીઓ દ્વારા  નિભાવવામાં આવતી સંસ્થાઓ તથા કોલેજોના વિદ્યાર્થીઓના સંબંધમાં શિસ્તની જાળવણી અને શિસ્ત વિષયક પગલાંને લગતી તમામ સત્તાઓ કુલપતિમાં નિહિત થશે. 	
(૨) 	કુલપતિ, હુકમથી, પોતે યોગ્ય ગણે તેવી, પેટા-કલમ (૧) હેઠળ ઉલ્લેખેલ તેમની તમામ અથવા તે પૈકીની કોઈ સત્તા, તે અર્થે તે નામનિયુક્ત કરે તેવા બીજા અધિકારીને સોંપી શકશે. 
(૩) 	કુલપતિ, તેમની સત્તાની રૂએ, હુકમથી, નિર્દિષ્ટ મુદત માટે કોઈ વિદ્યાર્થી અથવા વિદ્યાર્થીઓને હાંકી કાઢવાનો અથવા કાઢી મૂકવાનો અથવા નિર્દિષ્ટ મુદત માટે યુનિવર્સિટીની કોલેજ, સંસ્થા અથવા વિભાગમાં ચલાવાતા અભ્યાસક્રમ અથવા અભ્યાસક્રમોમાં પ્રવેશ ન આપવાનો અથવા યુનિવર્સિટીએ ઠરાવ્યા પ્રમાણેના દંડની શિક્ષા કરવાનો અથવા પાંચ વર્ષથી વધુ ન હોય તેટલી નિર્દિષ્ટ મુદત માટે યુનિવર્સિટી દ્વારા નિભાવવામાં આવતા વિભાગ, સંચાલિત કોલેજ અથવા સંસ્થા દ્વારા હાથ ધરવામાં આવતી પરીક્ષા અથવા મૂલ્યાંકનમાં ભાગ લેવામાંથી બાકાત રાખવાનો અથવા તે અથવા તેઓ ઉપસ્થિત રહ્યાં હોય તેવી પરીક્ષા અથવા મૂલ્યાંકનમાં સંબંધિત વિદ્યાર્થી અથવા વિદ્યાર્થીઓના પરીણામને રદ કરવાનો આદેશ આપી શકશે:

પરંતુ હાંકી કાઢવાનો સમયગાળો એક વર્ષથી વધુ હોય, તો કુલપતિએ, સંબંધિત વિદ્યાર્થીને સુનાવણીની વાજબી તક આપવી જોઈશે. 

(૪)	કુલપતિની સત્તાઓને બાધ આવ્યા સિવાય, સંચાલિત કોલેજોના આચાર્યો, યુનિવર્સિટી સંસ્થાઓના વડાઓ અને યુનિવર્સિટીના વિભાગોના વડાઓને, યોગ્ય શિસ્ત જાળવવા માટે જરૂરી હોય તેવી તમામ સત્તાઓ વાપરવાની સત્તા રહેશે.

(૫)	યુનિવર્સિટીના વિદ્યાર્થીઓ માટે શિસ્ત અને યોગ્ય વર્તણૂક સંબંધિત જોગવાઈઓ અને શિસ્તભંગ અથવા ગેરવર્તણૂક બદલ તેમની સામે કરવાની કાર્યવાહી, સ્ટેચ્યૂટથી ઠરાવે તેવી રહેશે, જે તેની તમામ સંચાલિત કોલેજો અને યુનિવર્સિટી વિભાગો અથવા સંસ્થાઓ, સંલગ્ન/ઘટક કોલેજો અને માન્ય સંસ્થાઓના વિદ્યાર્થીઓને લાગુ પડશે. 
(૬)	વિદ્યાર્થીઓ માટે શિસ્ત અને યોગ્ય વર્તણૂક સંબંધિત સ્ટેચ્યૂટ અને શિસ્તભંગ અથવા ગેરવર્તણૂક બદલ તેમની સામે કરવાની કાર્યવાહી, યુનિવર્સિટી, સંલગ્ન/ઘટક કોલેજ અથવા માન્ય સંસ્થાના પ્રોસ્પેક્ટસ (માહિતપત્ર)માં પણ પ્રસિદ્ધ કરવી જોઇશે અને દરેક વિદ્યાર્થીને તેની નકલ આપવી જોઈશે. યુનિવર્સિટી અને સંલગ્ન/ઘટક કોલેજો દ્વારા નિભાવવામાં આવતી કોલેજોના આચાર્યો અને સંસ્થાઓના વડાઓ, તેમને જરૂરી લાગે તેવા, સ્ટેચ્યૂટ સાથે અસંગત ન હોય તેવા, શિસ્ત અને યોગ્ય વર્તણૂકના વધારાના માપદંડો ઠરાવી શકશે અને દરેક વિદ્યાર્થીને આવા માપદંડોની નકલ આપવી જોઈશે. 
(૭)	પ્રવેશ સમયે, દરેક વિદ્યાર્થીએ એ મતલબના એકરારનામા પર સહી કરવાની રહેશે કે તે, યુનિવર્સિટીના કુલપતિ અને બીજા અધિકારીઓ અને સત્તાધિકારીઓ અથવા મંડળો અને સંચાલિત કોલેજો, સંલગ્ન/ઘટક કોલેજો અને માન્ય સંસ્થાઓના સત્તામંડળો અથવા મંડળોની શિસ્તવિષયક હકૂમતને અધીન રહેશે અને આ અર્થે કરેલા સ્ટેચ્યૂટ અને તેને લાગુ કરવામાં આવે ત્યાં સુધી સંચાલિત કોલેજોના આચાર્યો અને યુનિવર્સિટી સંસ્થાઓ અને સંલગ્ન/ઘટક કોલેજોના વડાઓએ બનાવેલા વધારાના માપદંડોનું પાલન કરશે અને તેને બંધનકર્તા રહેશે.
(૮)	યુનિવર્સિટી દ્વારા નિભાવવામાં આવતી ન હોય તેવી સંલગ્ન/ઘટક કોલેજ અથવા માન્ય સંસ્થાના વિદ્યાર્થીઓ સામેની શિસ્તવિષયક કાર્યવાહીને સંબંધિત તમામ સત્તાઓ, સંલગ્ન/ઘટક કોલેજના આચાર્ય અથવા માન્ય સંસ્થાના વડામાં નિહિત થશે અને તે હેઠળ કરેલા સ્ટેચ્યૂટ સહિત પેટા-કલમો (૫) અને (૬)ની જોગવાઈઓ, ઉચિત ફેરફારો સાથે, આવી કોલેજો, સંસ્થાઓ અને તેના વિદ્યાર્થીઓને લાગુ પડશે. 
૩૪.	(૧) સંચાલક મંડળ, યુનિવર્સિટી ગ્રાન્ટ્સ કમિશન (યુજીસી) દ્વારા નિર્ધારીત કરવામાં આવેલા નિયમો અનુસાર એકેડેમિક કાઉન્સિલ દ્વારા ભલામણ કરવામાં આવી શકે તેવી પદવીઓ, ડિપ્લોમા, પ્રમાણપત્રો અને અન્ય શૈક્ષણિક વિશિષ્ટમાનો શરૂ કરી શકે છે અને એનાયત કરી શકે છે.પદવીઓ, ડિપ્‍લોમા, પ્રમાણપત્રો. 

	(૨) સંચાલક મંડળ, યુજીસી એકેડેમિક કાઉન્સિલ દ્વારા ભલામણ કર્યા મુજબ સંશોધન દ્વારા ડી.એસસી (D.Sc) અને ડી.લિટ (D.Litt) જેવી પોસ્ટ ડૉક્ટરલ પદવીઓ શરૂ કરી શકે છે અને એનાયત કરી શકે છે.
	(૩)  કુલપતિ, સંચાલક મંડળ અને એકેડેમિક કાઉન્સિલની ભલામણ પર તેની બેઠકમાં હાજર રહેલા આવા દરેક સત્તામંડળના ઓછામાં ઓછા બે તૃતીયાંશ સભ્યોની બહુમતીથી ટેકો આપેલા, તેના સભ્યોના ઓછામાં ઓછા અડધા      સભ્યોથી બનેલી આવી બહુમતીથી પદવી અથવા ડિપ્લોમા અથવા પ્રમાણપત્ર અથવા અન્ય શૈક્ષણિક વિશિષ્ટમાનને કાયમી ધોરણે અથવા કુલપતિને યોગ્ય જણાય તેવા સમયગાળા માટે પાછા ખેંચી શકે છે અને જો આવી વ્યક્તિ      કાયદાની કોર્ટે કોઇ નૈતિક અધઃપતન સાથે સંકળાયેલા કોઈપણ ગુના માટે      દોષિત ઠરાવી હોય અથવા કપટયુક્તના માધ્યમોથી કોઈપણ પદવી અથવા ડિપ્લોમા અથવા પ્રમાણપત્રના અભ્યાસક્રમમાં પ્રવેશ લીધો હોવાનું જણાયું            હોય અથવા કપટયુક્તના માધ્યમોથી પદવી અથવા ડિપ્લોમા અથવા       પ્રમાણપત્ર અથવા અન્ય કોઈ શૈક્ષણિક વિશિષ્ટમાન પ્રાપ્ત કર્યા હોવાનું જણાયું  હોય તો સંબંધિત વ્યક્તિને પોતાનો બચાવ કરવાની તક આપવામાં ન આવે        ત્યાં સુધી આ કલમ હેઠળ આવી કોઈ કાર્યવાહી કરવામાં આવશે નહીં. 


૩૫.	(૧) સંચાલક મંડળ, કોઇ વ્‍યકિત તેના ઉચ્‍ચ સ્‍થાન, સિદ્ધિઓ અને જનસેવાને   કારણે, તેવી વ્‍યકિતને કોઇ કસોટી અથવા પરીક્ષા અથવા મૂલ્યાંકનમાંથી પસાર થવાનું ફરમાવ્‍યા સિવાય કોઇ માનદ પદવી અથવા અન્ય શૈક્ષણિક          વિશિષ્‍ટમાન મેળવવાને યોગ્‍ય અને લાયક વ્‍યકિત છે તે કારણસર તેને આવી પદવી અથવા બીજા શૈક્ષણિક વિશિષ્‍ટમાન મળવા જોઇએ તેવી વિચારણા કરી     શકે છે અને રાજ્ય સરકારને તેમની ભલામણ કરી શકે છે અને બેઠકમાં હાજર રહેલા આવા દરેક સત્તામંડળના ઓછામાં ઓછા બે તૃતીયાંશ સભ્યોની       બહુમતીથી ટેકો આપેલા, તેના સભ્યોના ઓછામાં ઓછા અડધા સભ્યોથી          બનેલી આવી બહુમતીથી આવી ભલામણ યોગ્ય રીતે પસાર થયેલી ગણવામાં આવશે.  માનદ પદવી. 


	પરંતુ સંચાલક મંડળે, કુલપતિએ રાજ્ય સરકાર પાસેથી પૂર્વ-મંજૂરી         લીધી હોય તે સિવાય આ અર્થેની કોઈપણ દરખાસ્તને ગ્રાહ્ય રાખવી જોઈશે          નહીં અથવા તે અંગે વિચારણા કરવી જોઈશે નહીં. 
	
       (૨) સંચાલક મંડળ, એકેડેમિક કાઉન્સિલની દરખાસ્ત પર નિર્ણય લઈ શકે છે:
	પરંતુ એકેડેમિક કાઉન્સિલે, કુલપતિએ રાજ્ય સરકાર પાસેથી પૂર્વ-           મંજૂરી લીધી હોય તે સિવાય આ અર્થેની કોઈપણ દરખાસ્તને ગ્રાહ્ય રાખવી      જોઈશે નહીં અથવા તે અંગે વિચારણા કરવી જોઈશે નહીં. 
પદવીદાન સમારંભ. 

૩૬.	પદવી, પોસ્ટ- ગ્રેજ્યુએટ ડિપ્‍લોમા એનાયત કરવા માટે અથવા કોઇ બીજા હેતુ  માટે યુનિવર્સિટીનો પદવીદાન સમારંભ શૈક્ષણિક વર્ષમાં ઓછામાં ઓછી એક   વખત સ્‍ટેચ્યુટથી ઠરાવવામાં આવે તેવી રીતે યોજવો જોઇશે.



૩૭.	(૧) કલમ ૩૪ની પેટા-કલમ (૧)ની જોગવાઈઓને અધીન રહીને, નીચેની વ્યક્તિઓ યુનિવર્સિટી દ્વારા નિભાવવામાં આવતા રજિસ્ટર થયેલા સ્નાતકો અથવા રજિસ્ટર થયેલા હોવાનું ગણાતા સ્નાતકોના રજિસ્ટરમાં તેમના નામો દાખલ કરાવવા માટે હકદાર રહેશે:-રજિસ્ટર થયેલા સ્નાતકો. 

           
             (ક) જેઓ યુનિવર્સિટીના સ્નાતક હોય;
(ખ) જેઓ મૂળ યુનિવર્સિટીના સ્નાતક હોય કે જેમાંથી તત્સમાન નવી યુનિવર્સિટીની સ્થાપના કરવામાં આવી હોય: 

	પરંતુ  સ્નાતકો મૂળ યુનિવર્સિટીમાં રજિસ્ટર થયેલા સ્નાતક તરીકે રજિસ્ટર થયેલા હોય પરંતુ નવી યુનિવર્સિટીના હકૂમતક્ષેત્રમાં નિવાસ કરતા સ્નાતકોએ રજિસ્ટર થયેલા સ્નાતક તરીકે નવી યુનિવર્સિટીમાં રજિસ્ટ્રેશન માટે અરજી કરવાની રહેશે અને એક વખત નવી યુનિવર્સિટીમાં રજિસ્ટર થઈ જાય પછી તેઓ મૂળ યુનિવર્સિટીના રજિસ્ટર થયેલા સ્નાતક તરીકે હોતા બંધ થશે. 

(૨)	રજિસ્ટર થયેલા સ્નાતક બનવાનો ઈરાદો ધરાવતી દરેક વ્યક્તિએ સ્ટેચ્યૂટથી ઠરાવવામાં આવે તેવી રીતે રજિસ્ટ્રારને અરજી કરવી જોઈશે અને તેટલી ફીની ચુકવણી કરવી જોઈશે.

(૩) 	કુલપતિએ,  તેમને યોગ્ય જણાય તેવી તપાસ કર્યા પછી, આવી વ્યક્તિ, રજિસ્ટર થયેલા સ્નાતક બનવા માટે હકદાર છે કે નહીં તે નક્કી કરવું જોઈશે. વ્યક્તિ, સ્નાતકોના રજિસ્ટરમાં પોતાનું નામ દાખલ કરવા માટે અથવા રજિસ્ટર થયેલા સ્નાતક બનવા માટે હકદાર છે કે કેમ અથવા રજિસ્ટર થયેલા સ્નાતક બનવા માટે પાત્ર નથી તેવો કોઈપણ પ્રશ્ન ઉપસ્થિત થાય તો કુલપતિએ યોગ્ય જણાય તેવી તપાસ કર્યા પછી નિર્ણય કરવાનો રહેશે અને તેમનો નિર્ણય આખરી ગણાશે. 

 સ્નાતકોના રજિસ્ટરમાંથી નામ દૂર કરવા બાબત. 

૩૮.	(૧)	વ્યક્તિ- 
(ક)	અસ્‍થિર મગજની છે અને સક્ષમ કોર્ટે તેને એવી રીતે જાહેર કરેલ હોય; અથવા 
(ખ)	દેવામુક્ત ન થયેલ નાદાર હોય; અથવા 
(ગ)	નૈતિક અધઃપતન, ફોજદારી કાર્યરીતિ અધિનિયમ સહિતના કોઇ ગુના માટે કોર્ટે દોષિત ઠરેલ હોય; અથવા 
(ઘ)	કપટયુક્ત માધ્યમો દ્વારા પદવી મેળવેલી હોય; અથવા 
(ચ) 	રાજ્યના કાયદા દ્વારા સ્થાપિત અન્ય કોઈપણ યુનિવર્સિટીનો રજિસ્ટર થયેલો સ્નાતક હોય તો, 
તે વ્યક્તિ સ્નાતકોના રજિસ્ટરમાં પોતાનું નામ દાખલ કરવા માટે અથવા રજિસ્ટર થયેલા સ્નાતક બનવા માટે પાત્ર થશે નહીં. 

(૨)	કુલપતિ, સંચાલક મંડળની ભલામણ પર તેની બેઠકમાં હાજર રહેલા તેના સભ્યોના ઓછામાં ઓછા બે તૃતીયાંશ સભ્યોની બહુમતીથી ટેકો આપેલા, તેના સભ્યોના ઓછામાં ઓછા અડધા સભ્યોથી બનેલી આવી બહુમતીથી કલમ ૩૬ ની પેટા-કલમ (૩)માં જણાવેલા કોઈ કારણોસર કુલપતિને યોગ્ય લાગે તેમ આવી મુદત માટે સ્નાતકોના રજિસ્ટરમાંથી કોઈ વ્યક્તિનું નામ દૂર કરી શકશે.

(૩)	સંબંધિત વ્યક્તિને પોતાનો બચાવમાં સુનાવણીની તક આપવામાં ન આવે ત્યાં સુધી આ સ્ટેચ્યૂટોથી ઠરાવ્યા મુજબની આ કલમ હેઠળ કોઈ કાર્યવાહી કરવામાં આવશે નહીં.



પ્રકરણ ૧૦
યુનિવર્સિટી ફંડ, હિસાબો અને ઓડિટ


૩૯.	(૧)	આગામી નાણાકીય વર્ષ માટે યુનિવર્સિટીના વાર્ષિક નાણાકીય અંદાજો (બજેટ)ને નાણાકીય વર્ષના આરંભના ઓછામાં ઓછા બે મહિના પહેલા નાણાં અને હિસાબી અધિકારી દ્વારા તૈયાર કરવામાં આવશે. વાર્ષિક નાણાકીય અંદાજો. 

(૨)	નાણાં અને હિસાબી અધિકારી, ત્યાર પછી સંચાલક મંડળ દ્વારા મંજૂર કર્યા મુજબના વાર્ષિક નાણાકીય અંદાજો (બજેટ)ની નકલો રાજ્ય સરકારને રવાના કરશે.
(૩)	યુનિવર્સિટીનું નાણાકીય વર્ષ રાજ્ય સરકારનું છે તે જ રહેશે. 

યુનિવર્સિટી ફંડ. 

૪૦.	(૧)	યુનિવર્સિટીએ નીચેના ફંડની સ્થાપના કરવી જોઈશે:-
(ક)	સામાન્ય ફંડમાં સંલગ્ન/રચવામાં આવેલી યુનિવર્સિટી વગેરે પાસેથી મળેલા દંડના ફંડ માટે જોડાણનો સમાવેશ થાય છે;
(ખ)	પગાર ફંડ,-
	(૧)	રાજ્ય સરકાર દ્વારા મંજૂર કરવામાં આવેલી તમામ જગાઓ માટે;
	(૨) 	અલગથી અન્ય તમામ જગાઓ માટે;
(ગ)	યુનિવર્સિટી ફંડ;
(ઘ)	વિકાસ અને કાર્યક્રમ ફંડ; 
(ચ) 	આકસ્મિક ખર્ચ ફંડ;

(છ)	યુનિવર્સિટીના અભિપ્રાય મુજબ સ્થાપવા માટે જરૂરી જણાય તેવા અન્ય કોઈપણ ફંડ.
	(૨)	નીચેની બાબતો સામન્ય ફંડનો ભાગ બનશે અથવા તેને ચૂકવવામાં આવશે:
(ક)	રાજ્ય સરકાર અથવા કેન્દ્ર સરકાર અથવા યુનિવર્સિટી ગ્રાન્ટ્સ કમિશન (યુજીસી) અથવા અન્ય આવું કોઈ સત્તામંડળ અથવા સરકારી વિભાગ પાસેથી મળેલો બિન-પગારી ફાળો અથવા ગ્રાન્ટ; 
(ખ) 	ફી, અન્ય ફી અને ચાર્જીસમાંથી થતી આવક સહિતની, અન્ય કોઇપણ સ્ત્રોતમાંથી થતી યુનિવર્સિટીની તમામ આવક;
(ગ) 	રાજ્ય સરકારની પરવાનગી સાથે, બેંક અથવા કોઇ અન્ય એજન્સી માંથી ઉછીની લીધેલી કોઇ રકમ;
(ઘ) 	અન્ય કોઇ સ્ત્રોત અથવા એજન્સીમાંથી મેળવેલી રકમ;
(૩) 	પગાર ફંડ, રાજ્ય સરકાર, કેન્દ્ર સરકાર અથવા યુનિવર્સિટી ગ્રાન્ટ્સ કમિશન (UGC) અથવા કોઇ અન્ય દેણગી અથવા પગાર અને ભાથ્થાઓની પૂર્ણ અથવા અંશત: ચુકવણી માટે મેળવેલ ફાળામાંથી મેળવેલ તમામ રકમનું બનશે. આ ફંડમાંથી કોઇપણ રકમનો, પગાર અને ભથ્થાઓની ચુકવણી સિવાયના કોઇપણ હેતુ માટે ઉપયોગ કરવામાં આવશે નહિ.
(૪) 	ટ્રસ્ટ, વસિયત, દાન, દેણગી, આર્થિક સહાય અને તેના જેવા અનુદાનમાંની તમામ આવક અથવા રકમ ટ્રસ્ટ ફંડનો ભાગ બનશે.
(૫) 	(ક) યુનિવર્સિટીના વિકાસ અને કાર્યક્રમ ફંડમાં રાજ્ય અને કેન્દ્ર સરકારમાંથી મેળવેલ તમામ આંતરમાળખાકીય વિકાસ અનુદાન, વિકાસ માટે યુનિવર્સિટી ગ્રાન્ટ્સ કમિશન (UGC)  દ્વારા કરેલ તમામ ફાળો અને કેન્દ્ર સરકાર, યુનાઇટેડ નેશન્સ અને તેના જોડાણો, અન્ય આંતરરાષ્ટ્રીય એજન્સીઓ, ઉદ્યોગ, બેન્ક અને નાણાકીય સંસ્થાઓ અથવા કોઇ વ્યક્તિ અથવા સંસ્થાની ફંડ આપતી અન્ય એજન્સીમાંથી મેળવેલ સંશોધન અનુદાનનું બનશે;
(ખ) આ ફંડમાંથી કોઇપણ રકમ, યુનિવર્સિટીના કોઇ અન્ય ફંડમાં વિનિયોગ કરવામાં આવશે નહિ અને અન્ય કોઇ હેતુ માટે ખર્ચ કરવી જોઇશે નહિ;
(ગ) વિકાસ અને કાર્યક્રમ ફંડનો, કાર્યક્રમના ઉદ્દેશ સાથે સુસંગત હોય તે રીતે, અને સંચાલક મંડળ દ્વારા પરવાનગી આપવાની અને માન્ય કરવાની, ખર્ચ અને હિસાબ પરની ફંડ આપતી એજન્સીની માર્ગદર્શીકાઓ પ્રમાણે ઉપયોગ કરવો જોઇશે.
(૬) 	યુનિવર્સિટી પાસે, યુનિવર્સિટીના હિસાબો તેવા એક જુદા શિર્ષક હેઠળ આકસ્મિક ફંડ રહેશે અને તેની જાળવણી કરવી જોઇશે જેનો ઉપયોગ અણધાર્યા ખર્ચની ભરપાઇ કરવાના હેતુ માટે કરવો જોઇશે.
(૭) 	આ ફંડની શાખ પરની, તેની જમા રકમ સહિતની, વધારાની રકમ, જેને ઉપર્યુક્ત હેતુઓ માટે તત્કાલિક અથવા નજીકના ભવિષ્યમાં અમલમાં લાવી શકાય નહિ, તેવી રકમને વખતોવખત, રાજયની નાણાકીય સુરક્ષામાં જમા કરવી જોઇશે અથવા રાજ્ય સરકારની મંજૂરી પર, રાજ્ય સરકારનો નાણાકીય હિસ્સો ધરાવતા કો-ઓપરેશન દ્વારા બહાર પાડેલ કોઇ અન્ય ઇક્વિટિ અથવા સિક્યુરિટીમાં રોકવી જોઇશે.

 
૪૧.	(૧) યુનિવર્સિટીનો હિસાબ, ડબલ એન્ટ્રી એકાઉન્ટીંગ સિસ્ટમના ધોરણ અને તેના સિદ્ધાંતો મુજબ નિભાવવા જોઇશે અને અનુસરવાની એકાઉન્ટિગની પદ્ધતિ, રાજ્ય સરકારે ઠરાવવ્યા પ્રમાણેની વાણિજિયક પદ્ધતિ રહેશે.વાર્ષિક હિસાબો અને ઓડિટ.

(૨) યુનિવર્સિટીના હિસાબોની, દર વર્ષે ઓછામાં ઓછી એક વખત અને ચાર્ટર્ડ એકાઉન્ટન્ટની પેઢી કે જેના ભાગીદારો યુનિવર્સિટીની કોઇપણ સત્તા અથવા તેની બાબતોમાં હિત ધરાવતા ન હોય તેમાંથી સંચાલક મંડળ દ્વારા નિમણૂક પામેલ હિસાબનીસો દ્વારા નાણાકીય વર્ષની સમાપ્તિના ચાર મહિનાની અંદર કોઇપણ સંજોગોમાં, તપાસ કરાવવી જોઇશે. યુનિવર્સિટી-એ, આવો ઓડિટ રિપોર્ટ મળ્યાના એક મહિનાની અંદર, ઓડિટ રિપોર્ટમાં જણાવ્યા પ્રામણેની વિશેષ નોંધો અને વિસંગતતાઓનું કોઇપણ સંજોગોમાં પાલન કરવું જોઇશે, યુનિવર્સિટી-એ ઓડિટ કરેલા હિસાબોને પ્રસિદ્ધ કરવા જોઇશે અને ઓડિટરના રિપોર્ટની નકલ સાથે, તેની એક નકલ, નાણાકીય વર્ષની સમાપ્તિના એક વર્ષની અંદર, રાજ્ય સરકારને રજૂ કરવી જોઇશે. 
(૩) યુનિવર્સિટી-એ ઓડિટ કરેલા હિસાબોને પ્રસિદ્ધ કરવા જોઇશે અને ઓડિટરના રિપોર્ટ અને અનુપાલન અહેવાલની નકલ સાથે તેની એક નકલ રાજ્ય સરકારને રજૂ કરવી જોઇશે અને નાણાકીય વર્ષની સમાપ્તિથી છ મહિનાની અંદર કોઇપણ સંજોગોમાં, સંચાલક મંડળની સમક્ષ મંજૂરી માટે રજૂ કરવા જોઇશે.  
(૪) રાજ્ય સરકાર, તેના દ્વારા મેળવેલ, યુનિવર્સિટીના ઓડિટ કરેલા વાર્ષિક હિસાબો, રાજ્ય વિધાનમંડળ સમક્ષ મૂકાવડાવશે. 
(૫) રાજ્ય સરકારે, રાજ્ય સરકાર દ્વારા નિમાયેલા ઓડિટર્સ દ્વારા નિયમિત સમયાંતરે યુનિવર્સિટીના હિસાબોની ચકાસણી ઓડિટ અથવા સંપૂર્ણ ઓડિટ કરાવવા માટેની જોગવાઇ કરવી જોઇશે. 

વાર્ષિક રિપોર્ટ.  

૪૨.	(૧) બોર્ડ ઓફ ડીન-એ વહીવટી, શૈક્ષણિક, સંશોધન અને વિકાસ અને તેની હકૂમત હેઠળની યુનિવર્સિટી, કોલેજો અને સંસ્થાઓની અન્ય પ્રવૃતિઓનો સમાવેશ કરતો, દરેક શૈક્ષણિક વર્ષ માટેનો એક વાર્ષિક રિપોર્ટ તૈયાર કરવો જોઇશે અને એક્ઝિક્યુટિવ કાઉન્સિલની મંજૂરી લઇને આખરી વિચારણા માટે તે સંચાલક મંડળ સમક્ષ રજૂ કરવો જોઇશે. સંચાલક મંડળ, બોર્ડ ઓફ ડીન પાસેથી મળેલા વાર્ષિક રિપોર્ટ પર ચર્ચા કરીને મંજૂરી આપવી જોઇશે. સંચાલક મંડળ દ્વારા મંજૂર કર્યા પ્રમાણેનો તેવો રિપોર્ટ, શૈક્ષણિક વર્ષની સમાપ્તિથી એક વર્ષની અંદર, રાજ્ય સરકારને રજૂ કરવો જોઇશે. 

(૨) રાજ્ય સરકાર, વાર્ષિક રિપોર્ટ, રાજ્ય વિધાન મંડળ સમક્ષ મૂકાવડાવશે. 



પ્રકરણ ૧૧
પ્રકીર્ણ

૪૩. 	(૧) યુનિવર્સિટીના દરેક અધિકારીમંડળ અથવા મંડળ અને અધિકારીની એ સુનિશ્ચિત કરવાની ફરજ રહેશે કે યુનિવર્સિટીના હિતો યોગ્ય રીતે સુરક્ષિત છે.નુકસાની અંગે અધિકારીમંડળો અને અધિકારીઓ જવાબદાર હોવા બાબત.



(૨) એમ જણાય કે યુનિવર્સિટીના કોઇ અધિકારીમંડળ અથવા મંડળ અથવા અધિકારી દ્વારા શુદ્ધબુદ્ધિથી કરવામાં આવેલ ન હોય અથવા આ અધિનિયમ, સ્‍ટેચ્‍યૂટ, વટહુકમો અથવા વિનિયમોની જોગવાઇઓ અનુસાર ન હોય તેવા કોઈ કૃત્‍યથી અથવા તે અનુસાર કાર્ય કરવામાં થયેલ કોઇ નિષ્‍ફળતા, તેના અથવા તેઓના પક્ષે કરવામાં આવેલી ઈરાદાર્પૂકની ઉપેક્ષા અથવા કસૂરને કારણે યુનિવર્સિટીને કોઈ નુક્‍સાન અથવા હાનિ થયેલ હોય, તો આવા નુક્‍સાન અથવા હાનિ, સ્‍ટેચ્‍યૂટથી ઠરાવવામાં આવેલ કાર્યરીતિ અનુસાર, સત્તાધિકારી અથવા મંડળ અથવા તેના સંબંધિત સભ્યો પાસેથી, સંયુક્ત રીતે અથવા વ્યક્તિગતરીતે અથવા યથાપ્રસંગ, સંબંધિત અધિકારી પાસેથી, વસૂલ કરવાને પાત્ર રહેશે. 
રાજ્ય વિધાનમંડળ અને સંસદના સભ્યપદ બાબત.-

૪૪. (૧) અધ્યાપક અથવા બિન-શૈક્ષણિક કર્મચારી, રાજ્ય વિધાનસભા અથવા સંસદના સભ્ય તરીકે તેમની પસંદગી કરવામાં આવી છે અથવા નિમણૂક કરવામાં આવી છે, તેવા માત્ર કારણથી, તેવા અધ્યાપક અથવા બિન-અધ્યાપકીય કર્મચારી તરીકે કામ કરવા માટે ગેરલાયક ગણવા જોઇશે નહિ.   
(૨) રાજ્ય વિધાનસભા અથવા સંસદના સભ્ય તરીકે પસંદગી પામેલ અથવા નિમણૂક પામેલ અધ્યાપક અથવા બિન-શૈક્ષણિક કર્મચારી, વિધાનસભા અથવા સંસદના તેના સભ્યપદની મુદતને, પગાર અને ભથ્થાં સિવાયની રજા તરીકે ગણવાને હકદાર રહેશે. 
(૩) પેટા-કલમ (૨)માં ઉલ્લેખેલ અધ્યાપક અથવા બિન-શૈક્ષણિક કર્મચારી, વિધાનસભા અથવા સંસદના તેના સભ્યપદની મુદતને, પેન્શન, પ્રવરતા અને ઇજાફાના હેતુ માટે ગણવાને પણ હકદાર થશે.
 તકરારો વગેરેના અર્થઘટન બાબત.

૪૫. આ અધિનિયમની અથવા કોઇપણ  સ્‍ટેચ્‍યૂટ, અધ્યાદેશ અથવા વિનિયમ અથવા નિયમની કોઇપણ જોગવાઇના અર્થઘટન સંબંધી અથવા કોઇ વ્‍યકિત, યુનિવર્સિટીના કોઇપણ અધિકારીમંડળ અથવા મંડળના સભ્‍ય તરીકે યોગ્‍ય રીતે નિમાયેલ અથવા નામનિયુક્ત થયેલ અથવા સહયોજિત છે કે કેમ અથવા એવા સભ્‍ય તરીકે હકદાર છે કે કેમ તે સંબંધી કોઇ પ્રશ્ન ઉપસ્‍થિત થાય, ત્‍યારે તે બાબતને, પ્રત્યક્ષ રીતે અસર પામેલ  કોઇ વ્યક્તિ અથવા મંડળ દ્વારા અરજી થયેથી અથવા કુલપતિ આપમેળે રાજ્ય સરકારને પુછાણ અર્થે મોકલી શકશે, તે પોતાને જરૂરી જણાય તેવી સલાહ મેળવ્યા પછી, તે પ્રશ્નનો નિર્ણય કરશે અને તે નિર્ણય આખરી ગણાશે:   
	પરંતુ કુલપતિએ, સંચાલક મંડળના ઓછામાં ઓછા એક ચતુર્થાશ સભ્યોની સહીથી માંગણી થયેલી હોય, ત્યારે આવું પુછણ કરવું જોઇશે.
 રાજ્ય સરકારની પૂર્વ-મંજૂરી.

૪૬.	(૧)	રાજ્ય સરકારની પૂર્વ મંજૂરી વિના, યુનિવર્સિટીએ,-
(ક)	અધ્યાપકો, અધિકારીઓ અથવા અન્ય કર્મચારીઓની  નવી જગાઓ ઉભી કરવી જોઈશે નહિ;
(ખ)	તેના અધ્યાપકો, અધિકારીઓ અને અન્ય કર્મચારીઓના પગાર, ભથ્થાં, નિવૃત્તિ પછીના લાભો અને અન્ય લાભોમાં સુધારો કરવો જોઇશે નહિ;
(ગ)	જે હેતુ માટે તે પ્રાપ્ત થયું હોય તે સિવાયના કોઈ હેતુ માટે, પ્રાપ્ત થયેલ કોઈ નિર્ધારિત ભંડોળને વાપરવું જોઇશે નહિ;
(ઘ)	સ્થાવર મિલકતના વેચાણ અથવા ભાડાપટ્ટાથી તબદીલી કરવી જોઇશે  નહિ;
(ચ)	જે હેતુઓ માટે ભંડોળ પ્રાપ્ત થયું હોય તે સિવાયના હેતુઓ માટે રાજ્ય સરકાર અથવા યુનિવર્સિટી ગ્રાન્ટ્સ કમિશન (UGC) અથવા કોઈ વ્યક્તિ અથવા સંસ્થા પાસેથી પ્રાપ્ત થયેલા ભંડોળમાંથી કોઈ વિકાસ કાર્ય પર ખર્ચ કરવો જોઇશે નહિ;
(છ)	રાજ્ય સરકાર માટે પ્રત્યક્ષ કે પરોક્ષ રીતે નાણાકીય જવાબદારીમાં વધારો કરતી સંલગ્ન/ઘટક કોલેજો અથવા શૈક્ષણિક સંસ્થા સંબંધિત કોઈ નિર્ણય લેવો જોઇશે નહિ; 
(૨)	યુનિવર્સિટી, રાજ્ય સરકારની વખતોવખત બહાર પાડેલી નીતિઓ અને નિર્દેશો અનુસાર- 
(ક)	રાજ્ય સરકાર પાસેથી કોઈ પણ પ્રકારના હિસ્સા કે   ફાળા વિના વિવિધ ભંડોળ એજન્સીઓ;
(ખ)	યુનિવર્સિટીના ઉદ્દેશોને આગળ ધપાવવા માટે વ્યક્તિઓ, ઉદ્યોગો, સંસ્થાઓ, સંગઠનો અથવા બીજી કોઈ વ્યક્તિ તરફથી મળેલ ફાળો;
(ગ)	સહાય મેળવતી અને સ્વ-સહાયક શૈક્ષણિક કાર્યક્રમો માટે યુનિવર્સિટી આપવામાં આવતી  શૈક્ષણિક અથવા અન્ય સેવાઓ માટે ફાળો અથવા ફી;
(ઘ)	(૧)	વિવિધ સંવર્ગમાં જગાઓ ઊભી કરવા;
(૨)	તેના પોતાના ભંડોળ મારફત ઊભી કરેલી જગાઓને પગાર, ભથ્થાં અને અન્ય લાભો આપવા; પરંતુ જેના માટે સરકારી ફાળો મેળવવામાં આવ્યો હોય તેવી જગાઓ ધરાવતી હોય, તેવી વ્યક્તિઓ તેવી જગાઓ ધરાવતી હોવી જોઇશે નહિ. 
(૩)	સ્વ-નિર્ભર રીતે કોઈપણ શૈક્ષણિક કાર્યક્રમો શરૂ કરવા;
(૪)	કર્મચારીઓને તેમની નિયમિત ફરજો અને જવાબદારીઓ     સિવાય તેમને સોંપાયેલું કોઈ પણ કાર્ય કરવા માટે તેમને  મહેનતાણું અથવા પ્રોત્સાહનો આપવા;
(૫)	કોઈપણ વિકાસ કાર્ય અને તેના વિદ્યાર્થીઓ અને કર્મચારીઓની કલ્યાણકારી પ્રવૃત્તિઓ પર ખર્ચ કરવાના હેતુ માટે યુનિવર્સિટી   દ્વારા વિકાસ ફંડ  અથવા યુનિવર્સિટી દ્વારા સ્થાપિત અન્ય કોઈ    ફંડ;
-માંથી મેળવેલ ફંડમાંથી ખર્ચ કરવા સક્ષમ થશે:

	પરંતુ  રાજ્ય સરકાર પર પ્રત્યક્ષ કે પરોક્ષ, તત્કાલ અથવા ભવિષ્યમાં કોઈ નાણાકીય જવાબદારી નથી.
(૩)	રાજ્ય સરકાર, આ અધિનિયમમાં સમાવિષ્ટ જોગવાઈઓ અનુસાર રાજપત્રમાં જાહેરનામાંથી, રાજ્યમાં તમામ યુનિવર્સિટીમાં એકરૂપ ધોરણો સુનિશ્ચિત કરવા   અને નિભાવવાના હેતુ માટે, અનુસૂચિત જાતિ, અનુસૂચિત આદિજાતિ, વિમુક્ત આદિજાતિ, વિચરતી આદિજાતિ અને અન્ય પછાત વર્ગોના સભ્યોની તરફેણમાં જગાની પસંદગી, નિમણૂક, પ્રવેશ અને અદ્યતન તાલીમ, ક્ષેત્રનો અનુભવ   કરાવવા બાબત (ફિલ્ડ એક્સપોઝર) અને અનામતના વર્ગીકરણ, રીત અને  પદ્ધતિ, યુનિવર્સિટીના અધિકારીઓ, અધ્યાપકો અને અન્ય કર્મચારીઓની અને સંલગ્ન /ઘટક કોલેજો અને માન્ય સંસ્થા (રાજ્ય સરકાર, કેન્દ્ર સરકાર અને  સ્થાનિક સત્તા મંડળો દ્વારા સંચાલિત અને નિભાવવામાં આવતી હોય તે   સિવાય)માં અધ્યાપકો અને અન્ય કર્મચારીઓની ફરજો કાર્યભારણ, પગાર,   ભથ્થાં, નિવૃત્તિ પછીના લાભો, અન્ય લાભો, વર્તણૂક અને શિસ્ત વિષયક     બાબતો  અને સેવાની અન્ય શરતો માટેની અન્ય યુનિવર્સિટી વિભાગો, સંલગ્ન અથવા સહાયિત અને ફાજલ ઠરાવવામાં આવી હોય તેવી સંચાલિત કોલેજો     અને સંસ્થાઓ માટેની જોગવાઈઓ કરતા સમાન કાયદાને ઠરાવી શકશે તેમ   છતાં, યુનિવર્સિટી વિભાગો, સંલગ્ન અથવા સંચાલિત કોલેજો અને સંસ્થાઓમાં ફાજલ ઠરાવ્યા હોય તેવા બિન સહાયિત અધ્યાપકો અને કર્મચારીઓ,  યુનિવર્સિટીના વિભાગો, સંલગ્ન અથવા સહાયિત કોલેજો અને સંસ્થાઓમાં  સહાયિત ખાલી જગા ભરવા માટે પાત્ર રહેશે નહિ. આવો કાયદો ઠરાવવામાં  આવ્યો હોય, ત્યારે કાયદામાં કરેલી જોગવાઈઓ ચાલુ રહેશે અને કાયદામાં સમાવિષ્ટ કરેલી બાબતો માટે, આ અધિનિયમ હેઠળ કરવામાં આવેલા   અધ્યાદેશો, વટહુકમો અને વિનિયમોમાં કરેલી જોગવાઈઓ કાયદાની   જોગવાઈઓ સાથે તે અસંગત હોય તેટલે અંશે અમાન્ય રહેશે. 
(૪)	આ  અધિનિયમમાં કોઇપણ મજકૂર હોય તેમ છતાં, સંજોગો પ્રમાણે તે જરૂરી      હોય અને રાજ્ય સરકારને તેમ કરવું જરૂરી જણાય, તો તે, એક સમયે એક વર્ષથી    વધુ ન હોય  અને એકંદરે ત્રણ વર્ષથી વધુ ન હોય તેવી મુદત માટે પ્રતિનિયુક્તિ   પર રજિસ્ટ્રાર, નાણા અને હિસાબી અધિકારી અથવા પરીક્ષા અને મૂલ્યાંકન    મંડળના નિયામકની ફરજો બજાવવા જરૂરી લાયકાત ધરાવતી યોગ્ય વ્યક્તિની  નિમણૂક  કરી શકશે.
(૫)	રાજ્ય સરકારને સંયુક્ત નિયામક, ઉચ્ચ શિક્ષણ અથવા ટેકનિકલ શિક્ષણથી  નીચલા દરજ્જાના ન હોય તેવા કોઈ પણ અધિકારી દ્વારા સંલગ્ન, સંચાલિત  અથવા સ્વાયત્ત કોલેજ, માન્યતા પ્રાપ્ત સંસ્થા અથવા યુનિવર્સિટી વિભાગનું નિરીક્ષણ કરવાનો અધિકાર રહેશે.
(૬)	કલમ ૫-માં નિર્દિષ્ટ કરેલી સત્તા વાપરવા અથવા ફરજો બજાવવા     યુનિવર્સિટીની નિષ્ફળતાના કિસ્સામાં અથવા યુનિવર્સિટીએ આવી સત્તા      પર્યાપ્ત રીતે વાપરી ન હોય અથવા આવી ફરજો બજાવી ન હોય, ત્યારે      અથવા રાજ્ય સરકાર દ્વારા બહાર પાડવામાં આવેલા કોઈ હુકમનું પાલન   કરવામાં નિષ્ફળતા રહેલ હોય અથવા અન્ય કોઈ સંજોગો હેઠળ રાજ્ય સરકાર યોગ્ય જણાય તે પ્રમાણે, રાજ્ય સરકાર, આવી સત્તાને યોગ્ય રીતે વાપરવા  અથવા આવી ફરજો બજાવવા અથવા હુકમનું પાલન કરવા માટે,      યુનિવર્સિટીને માર્ગદર્શિકા આપી શકશે અને આવા આદેશોનું પાલન કરવાની યુનિવર્સિટીની ફરજ રહેશે. યુનિવર્સિટી માર્ગદર્શિકાનું પાલન કરવામાં નિષ્ફળ    જાય તેવા કિસ્સામાં, રાજ્ય સરકાર, માર્ગદર્શિકાનું પાલન શા માટે કરવામાં    આવ્યું નથી તે અંગે લેખિતમાં કારણો આપવા માટે, યુનિવર્સિટીને જાણ કરશે.  
(૭)	રાજ્ય સરકારે યુનિવર્સિટી, કોલેજ, શાળા કે સંસ્થાના હિસાબોનું ચકાસણી ઓડિટ કે સંપૂર્ણ ઓડિટ, પોતાને યોગ્ય લાગે તેમ સમયાંતરે નિયમિત રીતે હાથ ધરવાનું રહેશે. 
(૮)	રાજ્ય સરકારને આદેશો/ જાહેરનામા બહાર પાડવાની સત્તાઃ રાજ્ય સરકારને આ અધિનિયમ હેઠળ કરી શકાય અથવા ન કરી શકાય તેવી કોઈ પણ જોગવાઈઓના પાલન માટે વખતોવખત ફરમાવ્યા પ્રમાણે અથવા યોગ્ય જણાય તેમ  કોઈ આદેશ/આદેશો  અથવા જાહેરનામું/જાહરેનામા બહાર પાડવાની સંપૂર્ણ સત્તા રહેશે; આ અધિનિયમમાં સમાવિષ્ટ તમામ યુનિવર્સિટીઓ  માટે તેનો અમલ કરવો ફરજિયાત રહેશે.
કાર્યો અને હુકમોનું રક્ષણ.


૪૭. આ અધિનિયમની અન્ય જોગવાઇઓને અધીન રહીને, યુનિવર્સિટીએ અથવા તેના કોઇ અધિકારીઓ, અધિકારીમંડળો અથવા મંડળો અથવા અધિકૃત વ્યક્તિઓ પૈકીના કોઇપણ અધિકારી, અધિકારીમંડળ, મંડળ કે અધિકૃત વ્યક્તિ-એ શુદ્ધબુદ્ધિથી કરેલાં તમામ કાર્યો અને કરેલા હુકમો આખરી ગણાશે અને તે મુજબ શુદ્ધબુદ્ધિથી અને આ અધિનિયમની જોગવાઇઓ અને સ્‍ટેચ્‍યૂટ, વટહુકમો અને વિનિયમો અનુસાર કરેલા અથવા મંજૂર કરેલા અથવા તે મુજબ કર્યું હોવાનું અભિપ્રેત હોય તેવા કોઇ કાર્ય માટે યુનિવસિર્ટી અથવા તેના અધિકારીઓ, અધિકારીમંડળો અથવા મંડળો સામે કોઇ દાવો માંડી શકાશે નહિ અથવા બીજી કાયદેસરની કાર્યવાહી કરી શકાશે નહિ અથવા તેમની પાસેથી કોઇ નુકસાની માગી શકાશે નહિ.
સત્તાની સોંપણી.


૪૮. આ અધિનિયમ અને સ્‍ટેચ્‍યૂટની જોગવાઇઓને અધીન રહીને, યુનિવર્સિટીના કોઇપણ અધિકારી, હુકમથી, સ્‍ટેચ્‍યૂટ, અધ્યાદેશો અને વિનિયમો ઘડવાની સત્તા સિવાયની, તેમની અથવા તેની સત્તા, યુનિવર્સિટીના તત્કાલિન તાબા હેઠળના અધિકારીને સોંપી શકશે અને એ શરતને અધીન રહીને કે આવી રીતે સોંપવામાં આવેલ સત્તા વાપરવા માટેની આખરી જવાબદારી સત્તા મેળવતા તેવા અધિકારીને સુપરત કરવાનું ચાલું રાખશે.
કાર્યો અને કાર્યવાહીને અમાન્ય ન ગણવા બાબત.

૪૯. કુલપતિની નિમણૂક માટે રાજ્ય સરકારે નિમેલ સમિતિ સહિતનું, યુનિવર્સિટીનું સંચાલક મંડળ અથવા એકેડેમિક કાઉન્‍સિલ અથવા બીજા કોઇ અધિકારી મંડળ અથવા કોઇપણ વ્યક્તિ અથવા સમિતિના કોઇપણ કાર્યો અથવા કાર્યવાહી, નીચેના કારણમાત્રથી કોઇપણ સમયે અમાન્ય હોવાનું ગણાશે નહિ-
(ક)  આવા કોઇ અધિકારીમંડળ, મંડળ અથવા સમિતિના સભ્યો પૈકીના કોઇપણ સભ્યની નિમણૂક, નામનિયુક્તિ અથવા કો-ઓપ્ટ થયેલ ન હોય અથવા બીજા કોઇ કારણમાત્રથી રચનાના સમયે હોદ્દો ધારણ કરવા માટે અથવા તેની કોઇપણ બેઠકમાં હાજરી આપવા માટે ઉપ્લભ્ય ન હોય અથવા કોઇપણ વ્યક્તિ એક કરતા વધારે જગામાં સભ્ય હોય અથવા તેની રચનામાં બીજી કોઇ ક્ષતિ હોય અથવા તેના સભ્યોના હોદ્દામાં એક અથવા એકથી વધારે જગા હોય;  
(ખ) આવા કોઇ અધિકારીમંડળ, મંડળ અથવા સમિતિની કાર્યરીતિમાં કોઇ અનિયમિતતા હોય જે વિચારણા હેઠળની બાબતની ગુણવત્તાને અસર કરતી ન હોય અને એવું કાર્ય અથવા કાર્યારીતિની માન્યતા સામે તેવા કોઇ કારણમાત્રથી કોઇપણ કોર્ટમા અથવા કોઇ અધિકારીમંડળ અથવા અધિકારીની સમક્ષ પ્રશ્ન ઉભો કરી શકાશે નહિ. 

પ્રકરણ ૧૨
નવી યુનિવર્સિટીઓની સ્થાપના કરવા બાબત
નવી યુનિવર્સિટીની રચના કરવામાં આવે ત્યારે તે બાબતો માટેની જોગવાઇ કરતો હુકમ બહાર પાડવા બાબત.

૫૦. કલમ ૩ની પેટા-કલમ (૨) હેઠળ રાજપત્રમાં જાહેરનામાથી, નવી યુનિવર્સિટીની રચના કરવામાં આવી હોય ત્યારે, રાજ્ય સરકાર, આ અધિનિયમમાં ગમે તે મજકૂર હોય તેમ છતાં, રાજપત્રમાં એક અથવા એકથી વધુ હુકમો પ્રસિદ્ધ કરીને, નીચેની બાબતો પૈકીની તમામ અથવા કોઇપણ બાબત માટેની જોગવાઇ કરી શકશે: 

(ક)	યુનિવર્સિટીના પ્રથમ કુલપતિ અને બીજા અધિકારીઓની નિમણૂક અને જે મુદત માટે તેમની નિમણૂક કરવી જોઇશે તે મુદત;
(ખ)	પોતાને યોગ્ય જણાય તેવી રીતે, પ્રથમ સંચાલક મંડળ અને એકેડેમિક કાઉન્‍સિલની રચના અને જે મુદત માટે તે કાર્ય કરશે તે મુદત;
(ગ)	તે નિર્દિષ્ટ કરે તેવા સુધારા સાથે તેવા સ્‍ટેચ્‍યૂટ, અધ્‍યાદેશો અને વિનિયમોને ચાલુ રાખવા અથવા તે લાગુ કરવા:
પરંતુ નવી યુનિવર્સિટીનું સક્ષમ સત્તામંડળ, પોતાની સ્થાપના થયેથી બે વર્ષંની મુદતની અંદર, તેવા સ્‍ટેચ્‍યૂટ, અધ્‍યાદેશો અને વિનિયમોને અથવા યોગ્ય જણાય તેવા સુધારા સાથે તેમને સ્વીકારશે;
(ઘ)	વિદ્યમાન યુનિવર્સિટીઓ પૈકીની કોઇપણ યુનિવર્સિટીના રજિસ્ટર થયેલા સ્નાતકોએ, તે જ યુનિવર્સિટીના રજિસ્ટર થયેલા સ્નાતક તરીકે રહેવાનું ચાલુ રાખવા માટે અથવા નવી યુનિવર્સિટી સાથે રજિસ્ટર થવા માટે, વિકલ્પનો ઉપયોગ કરવો; 
(ચ)	આ અધિનિયમ હેઠળ વિદ્યમાન યુનિવર્સિટીઓના સંચાલક મંડળ, એકેડેમિક કાઉન્‍સિલ અને બીજા અધિકારીમંડળો, મંડળો અને સમિતિઓનું સભ્યપદ ચાલુ રહેવા અથવા બંધ થવા બાબત;
(છ)	વિદ્યમાન યુનિવર્સિટીઓના અધિકારીમંડળો અથવા મંડળો અથવા સમિતિઓના સભ્યોના હોદ્દો છોડી દેવાથી ખાલી પડેલ જગાઓ ભરવી;
(જ)	જે નવી યુનિવર્સિટીમાં વિસ્તારનો સમાવેશ કરવામાં આવ્યો હોય, તેના દ્વારા કોલેજોના જોડાણને અથવા સંસ્થાઓની માન્યતાને ચાલુ રાખવી અને જે વિદ્યમાન યુનિવર્સિટીમાંથી વિસ્તારને અલગ કરવામાં આવ્યો હોય, તેના દ્વારા તેને બંધ કરવી;
(ઝ)	વિદ્યમાન યુનિવર્સિટીના કોઇપણ કર્મચારીની નવી યુનિવર્સિટીમાં બદલી તેમજ એવા કર્મચારીને લાગુ પડતી સેવાની બોલીઓ અને શરતો અથવા રાજ્ય સરકારને યોગ્ય લાગે તેવા બદલીના લાભો આપીને, વિદ્યમાન યુનિવર્સિટીના કર્મચારીની સેવા સમાપ્તિ:  
	પરંતુ આવી રીતે બદલી કરાયેલા કોઇપણ કર્મચારીની સેવાની બોલીઓ અને શરતોમાં, તેને ગેરલાભ થાય તેવો ફેરફાર કરવો જોઇશે નહિ;
(ટ)	આવો કોઇપણ હુકમ કરતાં પહેલાં, સંપત્તિ (અસ્ક્યામતો) એટલે કે, ગમે તે પ્રકારની જરૂરી સ્થાવર અથવા જંગલ મિલકત, હક, હિતસંબંધ-ની તેમજ લીધેલી જવાબદારીઓ અને બજાવેલી ફરજો-ની તબદિલી; અને 
(ઠ)	રાજ્ય સરકારને જરૂરી લાગે તેવી, પૂરક, આનુષંગિક અને પારિણામિક અન્ય જોગવાઇઓ.


પ્રકરણ ૧૩
કામચલાઉ જોગવાઇઓ

૫૧.	આ અધિનિયમથી અથવા તે હેઠળ અન્યથા જોગવાઇ કરવામાં આવી હોય તે સિવાય, કોઇપણ યુનિવર્સિટીના અધિકારી તરીકેનો અથવા શૈક્ષણિક અથવા અન્ય કર્મચારી તરીકેનો હોદ્દો ધરાવતી દરેક વ્યક્તિ, આ અધિનિયમના આરંભની તારીખથી તરત પહેલાં તેને લાગુ પડતી બોલીઓ અને શરતોને આધારે હોદ્દા પર ચાલુ રહેશે તેમજ આ અધિનિયમથી અથવા તે હેઠળ તેને મળેલી સત્તાઓ વાપરશે અને તેવી ફરજો બજાવશે.વિદ્યમાન અધિકારીઓ અને કર્મચારીઓને હોદ્દા પર ચાલુ રાખવા બાબત.

 
૫૨.	(૧)	આ અધિનિયમના આરંભની તરત પહેલાં કોઇપણ અધિકારીમંડળના સભ્ય તરીકે હોદ્દો ધરાવતી દરેક વ્યક્તિ, આવા આરંભની તારીખે સદરહુ હોદ્દા પર ચાલુ રહેશે અને આવા સભ્યો સાથેનું અધિકારીમંડળ, જે તારીખે અધિકારીમંડળની પુનઃરચના કરવાની હોય તે તારીખ અથવા આ અધિનિયમના આરંભની તારીખથી છ મહિનાની મુદત પૂરી થાય તે તારીખ, એ બન્નેમાંથી જે મોડું હોય તે તારીખ સુધી, આ અધિનિયમથી અથવા તે હેઠળ તેને મળેલી સત્તાઓ વાપરશે અને તેવી ફરજો બજાવશે. અધિકારીમંડળોને ચાલુ રાખવા બાબત.

(૨)	જે તારીખે કોઇપણ અધિકારીમંડળની પુનઃરચના થયેલી ગણાતી હોય તે તારીખ અથવા છ મહિનાની મુદત પૂરી થાય તે તારીખ, એ બન્નેમાંથી જે વહેલું હોય તે તારીખ સુધી, આ કલમ હેઠળ હોદ્દા પર ચાલુ હોય તેવી કોઇ વિદ્યમાન યુનિવર્સિટીના કોઇપણ અધિકારીમંડળના દરેક સભ્ય-એ, તેનો હોદ્દો છોડી દીધેલો ગણાશે.
(૩)	આ અધિનિયમના આરંભની તારીખે તેની જોગવાઇઓ અનુસાર કોઇપણ અધિકારીમંડળ અથવા મંડળ-ની રચના કરી શકાઇ ન હોય તો, કુલપતિ, સરકારની મંજૂરી પછી, આવા અધિકારીમંડળ અથવા મંડળ-ની કામચલાઉ રચના કરવા માટે પગલાં લઇ શકશે.
(૪)	પેટા-કલમ (૩) હેઠળ રચાયેલા અધિકારીમંડળ અથવા મંડળ-ની મુદત, આવા અધિકારીમંડળ અથવા મંડળ-ની રચના થયેથી એક વર્ષની મુદત અથવા જે મુદતની અંદર આ અધિનિયમ હેઠળ તેની રચના યોગ્ય રીતે થઇ હોય તે મુદત, એ બન્નેમાંથી જે વહેલું હોય ત્યાં સુધીની રહેશે.    
(૫)	શંકાના નિવારણ માટે, આથી, જાહેર કરવામાં આવે છે કે, આવા અધિકારીમંડળ અથવા મંડળ-ની કામચલાઉ રચનાની એક વર્ષની મુદત પૂરી થયે, તેણે, કામગીરી બંધ કરવી જોઇશે.
રદ કરવા બાબત અને અપવાદ.

૫૩.	(૧)	આ અધિનિયમના આરંભની તારીખે અને તે તારીખથી, નીચેના અધિનિયમો (મુદ્દા (ક) થી (ડ)) રદ થશે:
(ક)	મહારાજા સયાજીરાવ યુનિવર્સિટી ઓફ બરોડા અધિનિયમ, ૧૯૪૯ (સન ૧૯૪૯નો બરોડા અધિનિયમ ક્રમાંક: ૧૭મો);
(ખ)	ગુજરાત યુનિવર્સિટી અધિનિયમ, ૧૯૪૯ (સન ૧૯૪૯નો મુંબઇ અધિનિયમ ક્રમાંક: ૫૦મો); 
(ગ)	સરદાર પટેલ યુનિવર્સિટી અધિનિયમ, ૧૯૫૫ (સન ૧૯૫૫નો મુંબઇ અધિનિયમ ક્રમાંક: ૪૦મો);
(ઘ)	વીર નર્મદ દક્ષિણ ગુજરાત યુનિવર્સિટી અધિનિયમ, ૧૯૬૫ (સન ૧૯૬૫નો ગુજરાત અધિનિયમ ક્રમાંક: ૩૮મો); 
(ચ)	સૌરાષ્ટ્ર યુનિવર્સિટી અધિનિયમ, ૧૯૬૫ (સન ૧૯૬૫નો ગુજરાત અધિનિયમ ક્રમાંક: ૩૯મો);
(છ)	મહારાજા કૃષ્ણકુમારસિંહજી ભાવનગર યુનિવર્સિટી અધિનિયમ, ૧૯૭૮ (સન ૧૯૭૮નો ગુજરાત અધિનિયમ ક્રમાંક: ૨૬મો);
(જ)	હેમચંદ્રાચાર્ય ઉત્તર ગુજરાત યુનિવર્સિટી અધિનિયમ, ૧૯૮૬ (સન ૧૯૮૬નો ગુજરાત અધિનિયમ ક્રમાંક: ૨૨મો);
(ઝ)	ડો. બાબાસાહેબ આંબેડકર ઓપન યુનિવર્સિટી અધિનિયમ, ૧૯૯૪ (સન ૧૯૯૪નો ગુજરાત અધિનિયમ ક્રમાંક: ૧૪મો);
(ટ)	કચ્છ યુનિવર્સિટી અધિનિયમ, ૨૦૦૩ (સન ૨૦૦૩નો ગુજરાત અધિનિયમ ક્રમાંક: ૫મો);
(ઠ)	ભક્ત કવિ નરસિંહ મહેતા યુનિવર્સિટી અધિનિયમ, ૨૦૧૫ (સન ૨૦૧૫નો ગુજરાત અધિનિયમ ક્રમાંક: ૨૩મો);
(ડ)	શ્રી ગોવિંદ ગુરુ યુનિવર્સિટી અધિનિયમ, ૨૦૧૫ (સન ૨૦૧૫નો ગુજરાત અધિનિયમ ક્રમાંક: ૨૪મો). 

(૨)	સદરહુ અધિનિયમો રદ કરવાનો મજકૂર હોય તેમ છતાં,-
(ક)	આ અધિનિયમના આરંભની તરત પહેલાં (કોઇ યુનિવર્સિટીના) કુલપતિ તરીકેનો હોદ્દો ધરાવતી કોઇપણ વ્યક્તિ, આવો આરંભ થયે, તે, તેની તે યુનિવર્સિટીના કુલપતિ તરીકેના હોદ્દાની મુદત પૂરી થયાં પહેલાં મૃત્યુ, રાજીનામા અથવા અન્ય કારણોસર કુલપતિનો તરીકેનો હોદ્દો છોડી દે (બંધ કરે) તે સિવાય, તેના ઉપર્યુક્ત હોદ્દાની મુદત પૂરી થાય ત્યાં સુધી, તે યુનિવર્સિટીના કુલપતિ તરીકે ચાલુ રહી હોત તેમ, સદરહુ હોદ્દા પર ચાલુ રહેશે;    
(ખ)	આ અધિનિયમના આરંભની તરત પહેલાં યુનિવર્સિટી સાથે જોડાયેલી/ રચાયેલી તમામ કોલેજો, આ અધિનિયમ હેઠળ તે યુનિવર્સિટીમાંથી તેનું જોડાણ પાછું ખેંચી લેવામાં આવે ત્યાં સુધી, આ અધિનિયમ હેઠળ તે યુનિવર્સિટી સાથે જોડાયેલી/ રચાયેલી ગણાશે;
(ગ)	યુનિવર્સિટીના કોઇપણ વિશેષાધિકાર માટે હકદાર હોય તેવી અન્ય દરેક શૈક્ષણિક સંસ્થાઓ, યુનિવર્સિટી જેવા જ વિશેષાધિકારો માટે હકદાર રહેશે;
(ઘ)	યુનિવર્સિટીની સ્થાવર અથવા જંગમ મિલકત તથા તેના તમામ હકો, ગમે તે પ્રકારનો હિતસંબંધ, સત્તાઓ અને વિશેષાધિકારો, તે યુનિવર્સિટીને તબદીલ કરવા જોઇશે અને વધુ ખાતરી વગર તે યુનિવર્સિટીમાં નિહિત થશે તેમજ જે ઉદ્દેશો અને હેતુઓ માટે તે યુનિવર્સિટીની રચના કરવામાં આવી હોય તે ઉદ્દેશો અને હેતુઓને લાગુ પડશે;     
(ચ)	આ અધિનિયમના આરંભની તરત પહેલાં યુનિવર્સિટીએ સ્વીકારેલી અથવા મેળવેલી અને તેણે સમાવેલી તમામ સખાવતો, આ અધિનિયમ હેઠળ તે યુનિવર્સિટીએ સ્વીકારેલી અથવા મેળવેલી અથવા ધરાવેલી હોવાનું   ગણાશે તેમજ જે શરતોને આધારે આવી સખાવતો સ્વીકારેલી અથવા મેળવેલી અથવા ધરાવેલી હોય તે શરતો, આ અધિનિયમની કોઇપણ જોગવાઇને અસંગત હોય તેમ છતાં, આ અધિનિયમ હેઠળ માન્ય હોવાનું ગણાશે; 
(છ)	આ અધિનિયમના આરંભ પહેલાં અને યુનિવર્સિટીની વિરુદ્ધમાં કાયદેસર રીતે કરેલા વિદ્યમાન તમામ દેવાં, લીધેલી તમામ જવાબદારીઓ અને બજાવેલી તમામ ફરજો, તે યુનિવર્સિટીએ બજાવવી અને અદા કરવી જોઇશે; 
(જ)	આ અધિનિયમના આરંભ પહેલાં કરેલા કોઇપણ વસિયતનામા, ખત અથવા જેમાં યુનિવર્સિટીની તરફેણમાં કોઇપણ વસિયત, ભેટ, બોલી અથવા હવાલા (ન્યાસ)-નો સમાવેશ થતો હોય તેવા અન્ય દસ્તાવેજ, તે યુનિવર્સિટીની તરફેણમાં આ અધિનિયમ હેઠળ અને તેના હેતુઓ માટે કરેલા હોવાનું ગણાશે; 
(ઝ)	આ અધિનિયમના આરંભ પહેલાં કોઇપણ અધિનિયમમાંના તમામ સંદર્ભો અથવા યુનિવર્સિટીના કોઇપણ અધિનિયમ હેઠળના અન્ય દસ્તાવેજો, આ અધિનિયમ હેઠળ અને તેના હેતુઓ માટે કરેલા હોવાનું ગણાશે;
(ટ)	સદરહુ અધિનિયમ હેઠળ કરેલી અને આ અધિનિયમના આરંભની તરત પહેલાં વિદ્યમાન હોય તેવી યોગ્ય રીતે કરેલી પરીક્ષકોની નિમણૂક,  સંબંધિત યુનિવર્સિટી માટે આ અધિનિયમ હેઠળ અને તેના હેતુઓ માટે કરેલી હોવાનું ગણાશે તેમજ આવા પરીક્ષકો, આ અધિનિયમ હેઠળ નવી નિમણૂકો થાય ત્યાં સુધી હોદ્દા પર ચાલુ રહેશે અને તેમણે, કામગીરી ચાલુ રાખવી જોઇશે;  
(ઠ)	આ અધિનિયમના આરંભની તરત પહેલાં સદરહુ અધિનિયમ હેઠળ યુનિવર્સિટીના માન્યતાપ્રાપ્ત શિક્ષકો હોય તેવા શિક્ષકો, આ અધિનિયમ હેઠળ અને તેના હેતુઓ માટે તે યુનિવર્સિટીના માન્યતાપ્રાપ્ત શિક્ષકો હોવાનું ગણાશે તેમજ આ અધિનિયમ હેઠળ નવી માન્યતાઓ આપવામાં આવે ત્યાં સુધી, આવા માન્યતાપ્રાપ્ત શિક્ષકો તરીકે ચાલુ રહેશે;   
(ડ)	આ અધિનિયમના આરંભની તરત પહેલાં યુનિવર્સિટી દ્ધારા નિભાવવામાં આવતા સ્નાતકોના રજિસ્ટરમાં જેમના નામ દાખલ કર્યા હોય તેવા રજિસ્ટર થયેલા સ્નાતકો, આ અધિનિયમ હેઠળ અને તેના હેતુઓ માટે તે યુનિવર્સિટીના રજિસ્ટર થયેલા સ્નાતકો હોવાનું ગણાશે તેમજ આવી રીતે નિભાવવામાં આવતું રજિસ્ટર અને તેમાં જેમના નામ આવી રીતે દાખલ કર્યા હોય તેવા રજિસ્ટર થયેલા સ્નાતકો, તે યુનિવર્સિટી દ્ધારા નિભાવવામાં આવેલા રજિસ્ટર તરીકે અને તે યુનિવર્સિટીના રજિસ્ટર થયેલા સ્નાતકો તરીકે ચાલુ રહેશે;
(ઢ)	યુનિવર્સિટીના સંબંધમાં સદરહુ અધિનિયમ હેઠળ કરેલા તમામ સ્ટેચ્યૂટ્સ અને અધ્યાદેશો, તે આ અધિનિયમની જોગવાઇઓ સાથે અસંગત ન હોય તેટલે સુધી, અમલમાં રહેશે તેમજ તે, આ અધિનિયમ હેઠળ કરેલા સ્ટેચ્યૂટ્સ અથવા યથાપ્રસંગ, અધ્યાદેશો-થી રદ કરવામાં અથવા સુધારવામાં ન આવે ત્યાં સુધી, તે યુનિવર્સિટીના સંબંધમાં આ અધિનિયમ હેઠળ કરેલા ગણાશે;
(ત)	યુનિવર્સિટીના સંબંધમાં સદરહુ અધિનિયમ હેઠળ કરેલા તમામ વિનિયમો, તે આ અધિનિયમની જોગવાઇઓ સાથે અસંગત ન હોય તેટલે સુધી, અમલમાં રહેશે તેમજ તે, આ અધિનિયમ હેઠળ કરેલા વિનિયમોથી રદ કરવામાં અથવા સુધારવામાં ન આવે ત્યાં સુધી, તે યુનિવર્સિટીના સંબંધમાં આ અધિનિયમ હેઠળ કરેલા હોવાનું ગણાશે; 
(થ)	સદરહુ અધિનિયમો હેઠળ ઠરાવેલો એક પ્રમાણભૂત અધિનિયમ, કોઇ હોય તો, આ અધિનિયમ હેઠળ ઠરાવેલો હોવાનું ગણાશે અને આ અધિનિયમથી અથવા તે હેઠળ અન્યથા જોગવાઇ કરવામાં આવી હોય તે સિવાય, તેની જોગવાઇઓ અનુસાર રદ કરવામાં ન આવે ત્યાં સુધી, અમલમાં ચાલુ  રહેશે;
(દ)	આ અધિનિયમ હેઠળના કોઇપણ અધિકારીમંડળે અથવા રાજ્ય સરકારે કરેલી/કરેલા અથવા બહાર પાડેલી/પાડેલા તમામ નોટિસો અને હુકમો, તે આ અધિનિયમની જોગવાઇઓ સાથે અસંગત ન હોય તેટલે સુધી, અમલમાં ચાલુ રહેશે તેમજ આ અધિનિયમ હેઠળ રદ કરવામાં અથવા સુધારવામાં ન આવે ત્યાં સુધી, તે અધિકારીમંડળે અથવા રાજ્ય સરકારે કરેલી/કરેલા અથવા બહાર પાડેલી/પાડેલા હોવાનું ગણાશે;   
(ધ)	અધિનિયમની કલમ (૩)ની પેટા-કલમ (૨)માં ગમે તે મજકૂર હોય તેમ છતાં, નવી યુનિવર્સિટીને, સદરહુ પેટા-કલમમાં ઉલ્લેખ કર્યા પ્રમાણેની વિદ્યમાન યુનિવર્સિટીની શૈક્ષણિક સંસ્થાઓને, સદરહુ પેટા-કલમ હેઠળ નિર્દિષ્ટ કરેલી તારીખની તરત પહેલાં મળેલા અમુક વિશેષાધિકારો, એકંદરે પાંચ વર્ષની મુદતથી વધુ નહિ તેટલી ચોક્કસ મુદત માટે ચાલુ રાખવાનું ઇષ્ટ જણાય તો, તે, રાજ્ય સરકારને તે અનુસાર તેની ભલામણો મોકલી શકશે અને આવી ભલામણો મળ્યે, રાજ્ય સરકારને ખાતરી થાય કે આવા વિશેષાધિકારો આવી રીતે ચાલુ રાખવા જોઇએ, તો તે, રાજપત્રમાં જાહેરનામાથી, જોગવાઇ કરી શકશે કે જાહેરનામામાં નિર્દિષ્ટ કરેલી મુદત માટે, આવા વિશેષાધિકારો ચાલુ રહેશે. 
મુશ્‍કેલીઓ દૂર કરવા બાબત.

૫૪.	(૧)	આ અધિનિયમની જોગવાઇઓનો અમલ કરવામાં કોઇ મુશ્‍કેલી ઊભી થાય, તો રાજય સરકાર, પ્રસંગ ઊભો થાય તેમ, રાજપત્રમાં હુકમ પ્રસિદ્ધ કરીને, મુશ્‍કેલી દૂર કરવા માટે પોતાને જરૂરી અથવા ઇષ્ટ જણાય તેવું, આ અધિનિયમની જોગવાઇઓ સાથે અસંગત ન હોય તેવું કોઇપણ કાર્ય કરી શકશે:
પરંતુ આ અધિનિયમના આરંભની તારીખથી બે વર્ષની મુદત પૂરી થયા પછી, એવો કોઇ હુકમ કરી શકાશે નહિ.
(૨)	પેટા-કલમ (૧) હેઠળ કરેલો દરેક હુકમ, તે કરવામાં આવે તે પછી બનતી ત્‍વરાએ, રાજય વિધાનમંડળના દરેક ગૃહ સમક્ષ મૂકવો જોઇશે.

ઉદ્દેશો અને કારણો

રાજ્ય સરકારે, રાષ્ટ્રીય શિક્ષણ નીતિ (NEP), ૨૦૨૦ની ભલામણો, યુનિવર્સિટીઓના સરળ વહીવટ, વધુ સારા સંકલન, યુનિવર્સિટીઓ વચ્ચે સહકાર અને તેની ઉચ્ચ શિક્ષણની સુવિધાઓના યોગ્ય ઉપયોગ, યોગ્ય નાણાકીય નિયંત્રણ, ઉચ્ચ ગુણવત્તાયુક્ત ઉચ્ચ શિક્ષણ, વૈશ્વિક સ્પર્ધાના યુગમાં ઉત્તમ લાયકી ધોરણો માટેના પગલાં, વિવિધ ક્ષેત્રોમાં ધરમૂળથી પરિવર્તન લાવતા સંશોધનો, હકારાત્મક અભિગમ તેમજ શિક્ષણમાં શિસ્ત અને અન્ય ધોરણોમાં હાનિકારક બાબતો દૂર કરવા અને નવા ગુણવત્તાયુક્ત માળખા (ફ્રેમવર્ક) અનુસાર એક જ સ્ટેચ્યૂટ અને અધ્યાદેશ-ની રચના કરવા-ની બાબતોને અમલમાં મૂકવા તથા શિક્ષણના પાયાના ઉદ્દેશો અને હેતુ-ને લગતા આનુષંગિક અને પૂરક વૈધાનિક પગલાં લેવા માટે તેમજ વિદ્યાર્થીઓને લગતી તમામ બાબતો-ના ઉત્કર્ષ માટે, ગુજરાત પબ્લિક યુનિવર્સિટી અધિનિયમ, ૨૦૨૩ અધિનિયમિત કરવા ધાર્યું છે.   
	રાષ્ટ્રીય શિક્ષણ નીતિ (NEP), ૨૦૨૦ની આવશ્યકતાઓના સંબંધમાં એકસમાન માળખા અને કાર્યરીતિને આધારે તમામ યુનિવર્સિટીઓ માટે, એક જ કાયદો અમલમાં મૂકવો સરળ, યોગ્ય, વ્યાવહારિક અને કાનૂની રીતે યોગ્ય છે જેના માટે રાજ્ય યુનિવર્સિટીઓ માટે એક કોમન પબ્લિક યુનિવર્સિટી અધિનિયમ હોવો અનિવાર્ય છે.   
યુનિવર્સિટી અધિનિયમોની વિવિધ કલમોમાં અનુભવથી ધ્યાનમાં આવેલા ભૂલો, ઊણપો, અંતરાયો, કાયદાકીય છટકબારી અને મર્યાદાઓ-ને દૂર કરવા અને સુધારવા જરૂરી છે. રાજ્યમાં ઉચ્ચ શિક્ષણથી વધુ જવાબદારીવાળા નાગરિકોને તૈયાર કરવાનો અને તેમને લોકશાહી પ્રણાલીથી જાગૃત કરવાનો ઇરાદો અને ઉદ્દેશો રાખવામાં આવ્યો/આવ્યા છે.  
આ અધિનિયમ, મહારાજા સયાજીરાવ યુનિવર્સિટી ઓફ બરોડા, ગુજરાત યુનિવર્સિટી, સરદાર પટેલ યુનિવર્સિટી, વીર નર્મદ દક્ષિણ ગુજરાત યુનિવર્સિટી, સૌરાષ્ટ્ર યુનિવર્સિટી, મહારાજા કૃષ્ણકુમારસિંહજી ભાવનગર યુનિવર્સિટી, હેમચંદ્રાચાર્ય ઉત્તર ગુજરાત યુનિવર્સિટી, ડો. બાબાસાહેબ આંબેડકર ઓપન યુનિવર્સિટી, ક્રાંતિગુરૂ શ્યામજી કૃષ્ણવર્મા કચ્છ યુનિવર્સિટી, ભક્ત કવિ નરસિંહ મહેતા યુનિવર્સિટી અને શ્રી ગોવિંદ ગુરુ યુનિવર્સિટી-ને લગતો એક જ કાયદો બનાવવા માટે તૈયાર કરવામાં આવ્યો છે.  
આ વિધેયકથી, ઉપર્યુકત ઉદે્શો સિદ્ઘ કરવા માટે, સદરહુ અધિનિયમ અધિનિયમિત કરવા ધાર્યું છે.
કલમો અંગેની નીચેની નોંધોથી, વિધેયકની મહત્વની જોગવાઇઓ ટૂંકમાં સમજાવવામાં આવી છે:-

કલમ ૧.-    આ કલમથી, અધિનિયમની ટૂંકી સંજ્ઞા અને આરંભ માટેની જોગવાઇ કરી છે.
કલમ ૨.-    આ કલમથી, વિધેયકમાં વાપરેલા અમુક શબ્દોની વ્યાખ્યા કરી છે.
કલમ ૩.-    આ કલમથી, યુનિવર્સિટીની સ્થાપના માટેની જોગવાઇ કરી છે.
કલમ ૪.-    આ કલમથી, યુનિવર્સિટીના ઉદ્દેશો માટેની જોગવાઇ કરી છે.
કલમ ૫.-    આ કલમથી, યુનિવર્સિટીની સત્તા અને કાર્યો માટેની જોગવાઇ કરી છે.
કલમ ૬.-    આ કલમથી, યુનિવર્સિટીની હકૂમત અને વિશેષાધિકારોમાં પ્રવેશ માટેની જોગવાઇ કરી છે. 
કલમ ૭.-   આ કલમથી જોગવાઇ કરી છે કે, યુનિવર્સિટી તમામ માટે ખુલ્લી છે અને યુનિવર્સિટીએ નબળા વર્ગોની વિવિધ શ્રેણીઓના કલ્યાણના સંદર્ભમાં રાજ્ય સરકારની સામાન્ય નીતિ અપનાવવી જોઇશે.   
પ્રકરણ ૩.-  	આ પ્રકરણ, યુનિવર્સિટીના અધિકારીઓને લગતું છે.
આ પ્રકરણની કલમો ૮ થી ૧૨-થી, યુનિવર્સિટીના કુલાધિપતિ, કુલપતિ, રજિસ્ટ્રાર માટેની જોગવાઇ કરી છે. તેમાં યુનિવર્સિટીના અધિકારીઓની લાયકાતો, સેવાની શરતો, સત્તા, ફરજો અને કાર્યો માટેની પણ જોગવાઇ કરી છે.
પ્રકરણ ૪.-  	આ પ્રકરણ, યુનિવર્સિટીના વિવિધ અધિકારીમંડળોને લગતું છે.
આ પ્રકરણની કલમો ૧૩ થી ૧૮-થી, સંચાલક મંડળ, એક્ઝિક્યુટિવ કાઉન્સિલ, એકેડેમિક કાઉન્સિલ, બોર્ડ ઓફ ડીન, અભ્યાસ સમિતિ, કોલેજોમાં અનુસ્નાતક શિક્ષણ બોર્ડ, પરીક્ષા અને મૂલ્યાંકન બોર્ડ, સંશોધન બોર્ડ જેવા વિવિધ અધિકારીમંડળો માટેની જોગવાઇ કરી છે. તેમાં આવા અધિકારીમંડળો દ્વારા વાપરવાની સત્તા અને કરવાના કાર્યો માટેની પણ જોગવાઈ કરી છે.
કલમ ૧૯.- આ કલમથી, રાજ્ય સરકારની, યુનિવર્સિટીના કોઇ અધિકારીમંડળના સભ્ય તરીકે નામનિયુક્ત થવા અથવા કો-ઓપ્ટ થવા માટેની પાત્રતાના માપદંડોની ખરાઇ કરવાની સત્તા માટેની જોગવાઇ કરી છે.
પ્રકરણ ૪.-  	આ પ્રકરણ, સ્ટેચ્યૂટ, અધ્યાદેશો અને વિનિયમો-ને લગતું છે.
આ પ્રકરણની કલમો ૨૦ થી ૨૪-થી, યુનિવર્સિટીના વિવિધ અધિકારીમંડળો દ્વારા કરવાના થતાં સ્ટેચ્યૂટ, અધ્યાદેશો અને વિનિયમો માટેની જોગવાઇ કરી છે.
કલમ ૨૫.- આ કલમથી, પ્રવેશ, પ્રવેશને લગતી તકરારો, પરીક્ષા અને મૂલ્યાંકન, પરિણામોની જાહેરાત અને વિદ્યાર્થીઓને લગતી અન્ય બાબતો માટેની જોગવાઇ કરી છે.
કલમ ૨૬.- આ કલમથી જોગવાઇ કરી છે કે સ્ટેચ્યૂટ દ્વારા ઠરાવવામાં આવે તે યુનિવર્સિટીની સેવાઓ માટે સમિતિઓ અને કાઉન્સિલોની રચના કરી શકાશે.
કલમ ૨૭.- આ કલમથી, જોડાણ અને માન્યતાની શરતો માટેની જોગવાઇ કરી છે.
કલમ ૨૮.- આ કલમથી જોગવાઇ કરી છે કે યુનિવર્સિટી વિભાગ અથવા સંસ્થા, જોડાણ સંલગ્ન/ઘટક કોલેજ અથવા માન્ય સંસ્થા, સ્વાયત્ત દરજ્જો આપવા માટે યુનિવર્સિટીને અરજી કરી શકશે.
કલમ ૨૯.-	આ કલમથી એવી જોગવાઈ કરી છે કે બોર્ડ ઓફ મેનેજમેન્ટ, એકેડેમિક કાઉન્સિલની ભલામણોના આધારે, રાજ્ય સરકારની મંજૂરી મેળવ્યા પછી, તે અંગેની મંજૂરી માટે અરજી કરી હોય તેવી કોલેજને, સત્તા અપાયેલ સ્વાયત્ત દરજ્જો એનાયત કરી શકશે.
કલમ ૩૦.-	આ કલમથી એવી જોગવાઈ કરી છે કે બોર્ડ ઓફ મેનેજમેન્ટ, એકેડેમિક કાઉન્સિલની ભલામણોના આધારે, રાજ્ય સરકારની મંજૂરી મેળવ્યા પછી, તે અંગેની અરજી કરી હોય તેવી કોલેજો અથવા સંસ્થાઓના જૂથને સત્તા અપાયેલ સ્વાયત્ત સમૂહ સંસ્થાઓનો દરજ્જો એનાયત કરી શકશે.
પ્રકરણ ૯ની કલમો ૩૧ થી ૩૮-થી, અનુસ્નાતક પ્રશિક્ષણ અને સંશોધન, વિદ્યાર્થીઓની પ્રવેશ-નોંધણી, શિસ્તવિષયક સત્તા અને શિસ્ત, પદવીઓ, ડિપ્લોમા, પ્રમાણપત્રો, માનદ પદવી, પદવીદાન સમારંભ, રજિસ્ટર થયેલા સ્નાતકો, સ્નાતકોના રજિસ્ટરમાંથી (કોઈ વ્યક્તિનું) નામ દૂર કરવા માટે જોગવાઈ કરી છે.
પ્રકરણ ૧૦ની કલમો ૩૯ થી ૪૨-થી, યુનિવર્સિટીના વાર્ષિક નાણાકીય અંદાજો (બજેટ), યુનિવર્સિટી ફંડ, વાર્ષિક હિસાબો અને ઓડિટ અને વાર્ષિક રિપોર્ટ (અહેવાલ) માટે જોગવાઈ કરી છે.
કલમ ૪૩.- આ કલમથી એવી જોગવાઈ કરી છે કે યુનિવર્સિટીને થયેલા નુકસાન માટે, યુનિવર્સિટીના અધિકારીમંડળો અને અધિકારીઓ જવાબદાર ગણાશે અને આવા નુકસાન અને હાનિ, આવા અધિકારીમંડળ અથવા અધિકારી પાસેથી વસૂલ કરવાને પાત્ર રહેશે. 
કલમ ૪૪.-	આ કલમથી એવી જોગવાઈ કરી છે કે અધ્યાપક અથવા બિન-શૈક્ષણિક કર્મચારીને, રાજ્ય વિધાનસભા અથવા સંસદના સભ્ય તરીકે તેની પસંદગી અથવા નામનિયુક્તિ કરવામાં આવી છે તેવા કારણ માત્રથી, તેવા અધ્યાપક અથવા બિન-શૈક્ષણિક કર્મચારી તરીકે કામ કરવા માટે ગેરલાયક ગણવા જોઇશે નહિ.  
કલમ ૪૫.-	આ કલમથી,  અધિનિયમ અથવા તેના કોઈ સ્‍ટેચ્‍યૂટ, અધ્યાદેશ અથવા વિનિયમ અથવા નિયમના અર્થઘટન સંબંધી અથવા બીજી કોઈ તકરારો સંબંધી કોઈ પ્રશ્ન ઉભો થાય, તો તે (કલમ)માં દર્શાવ્યા પ્રમાણેની શરતોને અધીન રહીને, કુલપતિ દ્વારા  તેનો નિર્ણય લેવામાં આવશે તેવી જોગવાઈ કરી છે.
કલમ ૪૬.-	આ કલમથી એવી જોગવાઈ કરી છે કે તેમાં દર્શાવેલી બાબતો માટે, રાજ્ય સરકારની પૂર્વ મંજૂરી લેવી જરૂરી ગણાશે.
કલમ ૪૭.-	આ કલમથી, શુદ્ધબુદ્ધિથી કરેલા અથવા લીધેલા કૃત્યો બદલ સામાન્ય ક્ષતિપૂર્તિ માટે જોગવાઇ કરી છે. 
કલમ ૪૮.-	આ કલમથી એવી જોગવાઈ કરી છે કે યુનિવર્સિટીના કોઈ અધિકારી  હુકમથી, સ્‍ટેચ્‍યૂટ, અધ્યાદેશો અને વિનિયમો કરવાની સત્તા સિવાયની તેમની અથવા તેની સત્તા, યુનિવર્સિટીના તરત તાબા હેઠળના અધિકારીને, એ શરતને અધીન રહીને સોંપી શકશે કે આવી રીતે સોંપવામાં આવેલી સત્તા વાપરવા માટેની આખરી જવાબદારી, તેમને સત્તા સોંપનાર અધિકારીમાં નિહિત થવાનું ચાલુ રહેશે.
કલમ ૪૯.-	આ કલમથી એવી જોગવાઈ કરી છે કે તે (કલમ)માં દર્શાવ્યા પ્રમાણેના કારણમાત્રથી, કાર્યો અથવા કાર્યવાહી અમાન્ય ઠરાવી શકાશે નહિ.

કલમ ૫૦.-	આ કલમથી, નવી યુનિવર્સિટીની સ્થાપના કરવા માટેની જોગવાઈ કરી   છે.
કલમો ૫૧ અને ૫૨.-	આ કલમોથી, વિદ્યમાન અધિકારીઓ અને કર્મચારીઓને (તેઓ જે હોદ્દા પર હોય તે) હોદ્દા પર ચાલુ રાખવા માટેની અને કોઇપણ અધિકારીમંડળના સભ્ય તરીકે હોદ્દો ધરાવતી વ્યક્તિ, તે હોદ્દા પર ચાલુ રહેશે તે માટે જોગવાઈ કરી છે.
કલમ ૫૩.-	આ કલમથી, કેટલાક યુનિવર્સિટીના કાયદા અને તેને લગતા અપવાદ રદ કરવા માટેની જોગવાઈ કરી છે. 
ઋષિકેશ પટેલ, 

નાણાકીય યાદી
તમામ રાજ્ય યુનિવર્સિટીઓના અધિકારીમંડળો અને જુદા જુદા વિભાગોનો વિદ્યમાન કર્મચારીગણ અધિનિયમના ઉદેશોને અમલમાં મૂકવા માટે કાર્યો કરશે અને આથી વિધેયકને અધિનિયમિત કરવામાં આવે અને અમલમાં મૂકવામાં આવે, તો રાજ્યના એકત્રિત ફંડમાંથી કોઈ વધારાનું ખર્ચ થશે નહિ.  
ઋષિકેશ પટેલ, 



ધારાકીય સત્તા સોંપવાની યાદી
	આ વિધેયકથી, નીચેની બાબતોના સંબંધમાં ધારાકીય સત્તાની સોંપણી માટેની જોગવાઈ કરી છે:- 
કલમ ૧.- 	આ કલમની પેટા-કલમ (૩)થી, રાજ્ય સરકારને, રાજપત્રમાં  જાહેરનામાથી, અધિનિયમ જે તારીખે અમલમાં આવશે તે તારીખ નક્કી કરવાની સત્તા મળે છે.
કલમ ૨.-	(૧) આ કલમના ખંડ (પ)થી, રાજ્ય સરકારને, રાજપત્રમાં જાહેરનામાથી, સ્ટેચ્યૂટ હેઠળ સત્તામંડળ દ્વારા યુજીસી (UGC) દ્વારા મંજૂર કરેલી કોઈપણ કોલેજને, સંલગ્ન યુનિવર્સિટી સાથે સંયુક્ત રીતે આવી કોલેજની પદવી આપવાની સત્તા  સહિતની, સત્તા અપાયેલ સ્વાયત્ત કોલેજનો દરજ્જો આપવા માટે, ઉચ્ચ સ્તરીય ગ્રેડ નિર્દિષ્ટ કરવાની સત્તા મળે છે.   
	(૨) આ કલમના ખંડ(ફ)થી, રાજ્ય સરકારને, રાજપત્રમાં જાહેરનામાથી,  સ્ટેચ્યૂટ હેઠળ સત્તામંડળ દ્વારા સંલગ્ન યુનિવર્સિટી સાથે સંયુક્ત પદવી આપવાની સત્તા  સહિતની સત્તા અપાયેલ સ્વાયત્ત સમૂહ સંસ્થાનો દરજ્જો આપવા માટે તે જ સંચાલક મંડળ  અથવા તે જ શૈક્ષણિક મંડળીની સ્વાયત્ત કોલેજો અથવા સંસ્થાઓ, જેનો યુજીસી(UGC) દ્વારા શ્રેષ્ઠ કોલેજ અથવા શ્રેષ્ઠ સંસ્થા તરીકે ઓળખ કરેલી કોલેજો અથવા સંસ્થાઓમાં સમાવેશ થાય છે, તેમને ઉચ્ચ સ્તરીય ગ્રેડ નિર્દિષ્ટ કરવાની સત્તા મળે છે. 
કલમ 3.-	આ કલમની પેટા-કલમ (૨)થી, રાજ્ય સરકારને, રાજપત્રમાં જાહેરનામાથી,  સદરહુ જાહેરનામામાં તે નિર્દિષ્ટ કરે તેવા વિસ્તાર માટે  અને તેવી તારીખથી અમલમાં આવે તે રીતે, અને તેવું નામ ધરાવતી  કોઈ નવી યુનિવર્સિટીની રચના કરવાની સત્તા મળે છે.
કલમ ૬.-	આ કલમની પેટા-કલમ (૫)થી, રાજય સરકારને, રાજપત્રમાં જાહેરનામાથી, કોઈ  વિસ્તારમાંની, યુનિવર્સિટીના વિશેષાધિકારોમાં પ્રવેશના હેતુ માટે, તેવા વિસ્તારની હકૂમત ધરાવતી તેવી યુનિવર્સિટીનો વિસ્તાર રહેશે, તે નવા જિલ્લાનો વિસ્તાર, જાહેર કરવાની સત્તા મળે છે. 
કલમ ૧૦.-	આ કલમની પેટા-કલમ (૩)ના પરિચ્છેદ (ક)ની બાબત (૨)થી, રાજ્ય સરકારને, રાજપત્રમાં હુકમ પ્રસિદ્ધ કરીને, જે રીતે શોધ સમિતિના સભ્યો બનવા માટે, સંસદના અધિનિયમથી સ્થપાયેલ ઉચ્ચ રાષ્ટ્રીય પ્રતિષ્ઠા ધરાવતી સંસ્થા અથવા સંગઠનના નિયામક અથવા વડાના નામો, સંચાલક મંડળ, એક્ઝિક્યુટિવ કાઉન્સિલ  અને એકેડેમિક કાઉન્સિલ દ્વારા સંયુક્ત રીતે નામનિયુક્ત કરવા જોઇશે, તે રીત નિર્દિષ્ટ કરવાની સત્તા મળે છે.  
કલમ ૧૯.-	 આ કલમથી, રાજ્ય સરકારને, યુનિવર્સિટીના કોઇપણ અધિકારીમંડળના સભ્ય તરીકે નામનિયુક્ત અથવા કો-ઓપ્ટ થવા માટેની યોગ્યતાની શરતોને, રાજપત્રમાં હુકમથી, નિર્દિષ્ટ કરવાની સત્તા મળે છે. 
કલમ ૨૧.-	આ કલમની પેટા-કલમ (૮)થી, રાજ્ય સરકારને, રાજપત્રમાં પ્રસિદ્ધ કરીને વિવિધ વિષયો અંગેના એકસમાન સ્ટેચ્યુટ, ઠરાવવાની સત્તા મળે છે. 
કલમ ૪૬.-	આ કલમની પેટા-કલમ (૩)થી, રાજય સરકારને, રાજપત્રમાં જાહેરનામાથી, રાજ્યમાંની તમામ યુનિવર્સિટીઓમાં એકસમાન ધોરણો સુનિશ્ચિત કરવા અને નિભાવવાના હેતુ માટે, એકસમાન કાયદાની સત્તા મળે છે. 
કલમ ૫૦.-	આ કલમથી, રાજ્ય સરકારને, નવી યુનિવર્સિટીની રચના કરવામાં આવે,  ત્યારે રાજપત્રમાં  હુકમ પ્રસિદ્ધ કરીને, અમુક બાબતો નિર્દિષ્ટ કરવાની સત્તા મળે છે.
કલમ ૫૩.-	આ કલમની પેટા-કલમ (૨)ના પરિચ્છેદ (ધ)થી,રાજ્ય સરકારને, રાજપત્રમાં જાહેરનામાથી, જે મુદત સુધી, નવી યુનિવર્સિટી માટે વિદ્યમાન યુનિવર્સિટીના અમુક વિશેષાધિકારો ચાલુ રહેશે તે મુદત, નિર્દિષ્ટ કરવાની સત્તા મળે છે.  
કલમ ૫૪.-	આ કલમની પેટા-કલમ (૧)થી, રાજ્ય સરકારને, રાજપત્રમાં હુકમ પ્રસિદ્ધ કરીને, અધિનિયમના આરંભથી બે વર્ષની મુદતની અંદર ઊભી થતી મુશ્કેલીઓને દૂર કરવાની સત્તા મળે છે.  
કલમો ૨(ઢ) (દ) (બ) (મ) (લલ) અને (કકક), ૫ (૧૦) (૧૪) (૧૯) (ક‌) (ખ) (૨૧) (૩૭) (૩૮) (૩૯) (૪૦) (૪૧) અને (૪૨), ૮ (૯), ૧૦(૧૪)(ચ), ૧૧ (૭) અને (૮) ૧૪ (૩) (૫) (ગ) (ઘ) (ચ) (છ)(જ) (ઠ)(ઢ)(ક) અને (ખ) (બ) (મ) (ય)(ર)(લ)(વ) (ઝઝ) અને (ઠઠ), ૧૬ (૫) (૬) (૭) (૮) (૧૦) અને પરંતુક (૧) (૨), ૧૭(ઢ)(ફ) અને (ર), ૧૮(૪) (છ) (૫) (૬), ૨૦ (પ), ૨૧ (૨) અને (૮), ૨૨ (૧), ૨૪(૧) અને (૨), ૨૬, ૨૭(૧)(ખ) અને (ગ), ૨૮(૩) અને (૪), ૨૯(૧) થી (૪), ૩૦ (૧) (૨) અને (૩), ૩૧, ૩૨, ૩૩ (૩) (૬) અને (૭), ૩૬, ૩૭ (૨), ૩૮(૩), ૪૧(૧), ૪૩(૨) અને ૪૬(૩) જેના સંબંધમાં, યુનિવર્સિટીના સંબંધિત સત્તામંડળો દ્વારા સ્ટેચ્યુટ, અધ્યાદેશ, વિનિયમો અને નિયમો કરી શકાશે, તે કાર્યરીતિ વિષયક અને વહીવટી બાજુને લગતી બાબતો છે અને તેથી, તેનો ધારાકીય સત્તાની સોંપણીની યાદીમાં ઉલ્લેખ કરેલ નથી. 
ઉપર્યુક્ત ધારાકીય સત્તાની સોંપણી આવશ્યક અને સામાન્ય પ્રકારની છે.  

તારીખ: ૧૧મી સપ્ટેમ્બર, ૨૦૨૩.					ઋષિકેશ પટેલ. 





















ગુજરાત વિધાનસભા સચિવાલય

[સન ૨૦૨૩નું ગુજરાત વિધેયક ક્રમાંક: ૨૫ .]

ગુજરાત રાજ્યમાં મહારાજા સયાજીરાવ વડોદરા યુનિવર્સિટી, ગુજરાત યુનિવર્સિટી, સરદાર પટેલ યુનિવર્સિટી, Veer (વીર) નર્મદ દક્ષિણ ગુજરાત યુનિવર્સિટી, સૌરાષ્ટ્ર યુનિવર્સિટી,  મહારાજા કૃષ્ણકુમારસિંહજી ભાવનગર યુનિવર્સિટી, હેમચંદ્રાચાર્ય ઉત્તર ગુજરાત યુનિવર્સિટી, ડો. બાબાસાહેબ આંબેડકર ઓપન યુનિવર્સિટી,  ક્રાંતિગુરુ શ્યામજી કૃષ્ણ વર્મા કચ્છ યુનિવર્સિટી, ભક્ત કવિ નરસિંહ મહેતા યુનિવર્સિટી અને શ્રી ગોવિંદ ગુરુ યુનિવર્સિટીને લગતા કાયદા એકીકૃત કરવા બાબત વિધેયક.

[ શ્રી  રૂષિકેશ પટેલ,	
                               ઉચ્ચ શિક્ષણમંત્રીશ્રી.] 

(સન ૨૦૨૩ના સપ્ટેમ્બર મહિનાની ૧૧મી તારીખે ગુજરાત સરકારી રાજપત્રમાં પ્રસિદ્ધ કર્યા મુજબ)

ડી. એમ. પટેલ,
સચિવ,
ગુજરાત વિધાનસભા.

